
ᐃᓕᓴᕆᔭᐅᔪᑦ 

 

ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐸᕐᓇᑦᑎᖏᑦ ᖁᔭᓐᓇᒦᕈᒪᔪᑦ ᓄᓇᓕᓐᓂ ᐃᑉᐱᐊᕐᔪᒻᒥᐅᑦ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᕿᑭᖅᑕᕐᔪᐊᖅ, ᒥᑦᑎᒪᑕᓕᒃ 

ᑲᖏᖅᑐᒑᐱᒻᒥᐅᑕᐃᓪᓗ ᐱᕕᖃᖅᑎᑦᑎᓚᐅᕐᖓᑕ ᑐᓐᖓᓱᑦᑎᑦᑎᓪᓗᑎᓪᓗ ᐳᓚᕋᕐᓂᑎᓐᓂ. ᖁᔭᓐᓇᒦᕈᒪᓪᓚᕆᒻᒥᔭᕗᑦᑕᐅ ᐆᒪᔪᕐᓂᐊᖅᑎᒃᑯᑦ, ᕼᐊᒻᒪᓚᒃᑯᑦ 

ᐃᓄᑐᐃᓐᓇᐃᓪᓗ ᐱᖃᑕᐅᓚᐅᖅᑐᑦ ᖃᐅᔨᒪᓂᖏᓐᓂᓪᓗ ᐅᓂᒃᑳᕈᓐᓇᓚᐅᖅᑐᑦ.  

 

ᐱᓕᕆᔨᕗᑦ 
 

ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐸᕐᓇᑦᑎᖏᑦ ᐅᑯᐊᖑᓪᓗᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA), ᐃᖃᓗᓕᕆᔨᒃᑯᑦ ᑲᓇᑕᒥ (DFO), ᐊᕙᑎᓕᕆᔨᒃᑯᑦ 

ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓᓐᓂ ᑲᓇᑕᒥ (ECCC), ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ. ᐸᕐᓇᑦᑏᑦ ᐃᑲᔪᖅᑐᐃᖃᑦᑕᖅᑐᑦ 

ᐱᓕᕆᐊᖑᔭᕆᐊᓕᓐᓂᒃ ᓴᕐᕙᕐᔪᐊᒥ ᕿᑭᖅᑕᓂᓪᓗ, ᒪᕐᕉᓐᓂᒃ ᐋᖅᑮᒍᒪᓪᓗᑎᑦ ᐃᒪᕐᒥᑦ ᐸᖅᑭᔭᐅᓗᑎᒃ ᒥᓂᔅᑕ ᑎᓕᓯᓂᖓᑦᑎᒍᑦ. ᑭᓯᐊᓂᓕ ᐃᖃᓗᓕᕆᔨᒃᑯᑦ, 

ᕿᑭᖅᑕᓂᒃᑯᓪᓗ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓄᓇᓕᓐᓅᖃᑦᑕᓚᐅᖅᑐᑦ ᑲᑎᒪᔭᖅᑐᖅᑎᓪᓗᑎᑦ ᓴᕐᕙᕐᔪᐊᑉ ᒥᔅᓵᓄᑦ. 

ᐸᕐᓇᑦᑏᑦ ᐱᖃᑕᐅᓚᐅᖅᑐᑦ ᓴᕐᕙᕐᔪᐊᖅ ᑲᑎᒪᑎᑦᑎᑎᓪᓗᒋᑦ ᒪᑯᐊ ᔭᓃᕙ ᓅᐳ (ᕿᑭᖅᑕᓂᒃᑯᑦ), ᒫᑕ ᓄᔭᓕᐊᖅ (ᕿᑭᖅᑕᓂᒃᑯᑦ), ᒫᒃ ᐱᑦᓯᓛᖅ (ᕿᑭᖅᑕᓂᒃᑯᑦ) 

ᐊᒻᒪᓗ ᔫᓯᐱ ᐱᓐᖑᐊᖅᑐᖅ (ᕿᑭᖅᑕᓂᒃᑯᑦ) ᐴᓂ ᒪᒃᐊᐃᓴᒃ (ᓄᓇᕗᑦ ᒐᕙᒪᒃᑯᑦ), ᓗᐊᕋ ᕼᐃᐅᕋᔅ (ᓄᓇᕗᑦ ᒐᕙᒪᒃᑯᑦ), ᔭᔅᑎᓐ ᕼᐊᒃ (ᓄᓇᕗᑦ ᒐᕙᒪᒃᑯᑦ) ᐊᒻᒪᓗ 

ᒥᐊᕆᖓᒻ ᐊᒻᑐᓚᕼᐃ (ᓄᓇᕗᑦ ᒐᕙᒪᒃᑯᑦ), ᐸᑕᓂ ᓱᕉᑐ (ᐃᖃᓗᓕᕆᔨᒃᑯᑦ) ᔭᔅᓖᓐᔮᐅᐊᓐᑕ (ᐃᖃᓗᓕᕆᔨᒃᑯᑦ), ᓗᐊᕋᓐ ᑲᓐᓕᔅ (ᐃᖃᓗᓕᕆᔨᒃᑯᑦ), ᑖᒪ ᕼᐊᒐᕐᑦ 

(ᐃᖃᓗᓕᕆᔨᒃᑯᑦ), ᐊᒻᒪᓗ ᐊᓚᔅᑎᐅ ᓖᑎ (ᐃᖃᓗᓕᕆᔨᒃᑯᑦ). 

ᓯᕗᓕᖅᑎᐅᑉ ᐅᓂᒃᑳᖏᑦ ᓇᐃᓈᖅᓯᒪᔪᑦ 
 

ᐱᔾᔪᑎᖏᑦ 

ᓯᕗᓪᓕᖅᐹᒥ ᑲᑎᒪᑎᑦᑎᓂᖅ, ᑭᒡᒐᖅᑐᐃᔨᖃᖅᑐᑎᑦ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐸᕐᓇᑦᑎᖏᑦ, ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ (QIA), 

ᐃᖃᓗᓕᕆᔨᒃᑯᓐᓂ ᑲᓇᑕᒥ (DFO), ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑲᑎᒪᑎᑦᑎᓚᐅᖅᓯᒪᔪᑦ ᒥᑦᑎᒪᑕᓕᒻᒥ, ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗ ᐊᑦᑑᑉᐱᕆ 24-

27−ᒧᑦ, 2023. ᑭᖑᓪᓕᕐᒥ ᐳᓚᕋᑦᑕᓕᕆᕗᑦ ᑲᑎᒪᑎᑦᑎᓪᓗᑎᑦ ᐃᑉᐱᐊᕐᔪᒻᒥ, ᐊᐅᓱᐃᑦᑐᒥ ᖃᐅᓱᐃᑦᑐᒥᓪᓗ ᔮᓐᓄᐊᕆ 16-18−ᒧᑦ, 2024 

ᑭᒡᒐᖅᑐᐃᔨᖃᖅᑐᑎᓪᓗ ᑕᐃᒃᑯᓂᖓᔅᓴᐃᓐᓇᖅ ᑲᑐᔾᔨᖃᑎᒌᓐᓂᒃ ᑎᒥᐅᔪᓂᓪᓗ. ᒪᐃᒥ 13-15−ᒧᑦ 2024 ᐊᐃᑉᐸᖓᓐᓂ ᑲᑎᒪᑎᑦᑎᑦᑕᓕᕆᕗᑦ ᒥᑦᑎᒪᑕᓕᒻᒥ, 

ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗ. ᑭᖑᓪᓕᖅᐹᒥ ᑲᑎᒪᑎᑦᑎᒋᓪᓗᑎᑦ ᐃᑉᐱᐊᕐᔪᒻᒥ, ᖃᐅᓱᐃᑦᑐᒥᑦ ᐊᐅᓱᐃᑦᑐᒥᓪᓗ ᔫᓂᒥ 3-7 2024.  

ᐱᔾᔪᑎᖏᑦ ᒪᕐᕈᐊᖅᑎ ᑲᑎᒪᑎᑦᑎᒍᒪᓂᖏᓐᓂ ᐅᖃᐅᓯᖃᕐᓗᑎᑦ ᓄᐊᑦᑎᓗᑎᓪᓗ ᖃᐅᔨᒪᓂᕆᔭᐅᔪᓂᒃ ᓴᕐᕙᕐᔪᐊᑉ ᖃᓂᒋᔭᖓᓐᓂ, ᕿᓚᒥᐅᔪᑦ ᐃᒪᕐᒥ ᐸᖅᑭᔭᐅᓗᓂ 

ᒥᓂᔅᑕᐅᑉ ᑎᓕᓯᔾᔪᑎᖓᒍᑦ ᐃᒪᕐᒥ ᐸᖅᑭᑦᑎᓂᖏᓐᓂ (MPA) ᒪᓕᓪᓗᑎᑦ ᐃᒪᕕᒻᒥ ᐱᖁᔭᕐᓂᑦ, ᑭᖑᓕᒥᓪᓕ ᐱᓕᕆᐊᕆᓕᕐᒥᓗᓂᒋᑦ ᐅᖃᖃᑎᖃᕐᓗᑎᑦ 

ᕿᑭᖅᑕᓂᒃᑯᑦ ᑐᕌᒐᖏᓐᓂ ᑕᒪᑐᒥᖓ ᐃᓄᐃᑦ ᐸᖅᑭᔭᐅᓂᖏᓐᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᔅᓵᓄᑦ (IPCA). ᓄᓇᓕᓐᓂᑦ ᑐᓴᕈᒪᓚᐅᖅᑐᑦ ᑲᑎᒪᓂᖏᓐᓂ 

ᐃᑲᔪᖅᑐᐃᔾᔪᑎᒥᓪᓗ ᑎᑎᖅᑲᒥ ᐱᔪᒪᓪᓗᑎᑦ ᓴᕐᕙᕐᔪᐊᖅ ᐃᒪᖓᓐᓂ ᐸᖅᑭᑦᑎᓂᕐᒧᑦ ᑐᔅᓯᕋᐅᑎᒥᒃ ᑐᔅᓯᕋᓛᕐᖓᑕ. ᑐᕌᒐᕆᓗᐊᓚᐅᖅᑕᖓᓪᓕ ᑐᓴᕈᒪᓪᓗᑎᑦ 

ᓄᓇᓕᓐᓂᑦ ᖃᓄᖅ ᑐᔅᓯᕋᐅᑕᐅᔪᖅ ᓴᕐᕚᕐᔪᒃ ᐃᒪᕐᒥᑦ ᐸᖅᑭᑦᑎᓂᕐᒧᑦ ᑐᔅᓯᕋᐅᑎᖓᓐᓂ, ᑐᑭᓯᒃᑲᓂᕐᓗᑎᓪᓗ ᓄᓇᓕᓐᓂ ᐊᑐᖅᓯᒪᔭᖏᓐᓂ ᐊᒻᒪᓗ 

ᓇᔪᖅᐸᑦᑕᖓᓐᓂᓪᓗ, ᑕᒪᑐᒥᖓ. 

ᐅᓂᒃᑳᓕᐅᕐᓂᖏᓐᓂᓪᓗ ᓇᐃᓈᕐᓗᒋᑦ ᐅᓂᒃᑳᑦ ᑐᓴᖅᑕᐅᔪᑦ ᓄᓇᓕᓐᓂᑦ ᑲᑎᒪᖃᑕᐅᓚᐅᖅᑐᓂᒃ, ᐊᔾᔨᒌᔾᔫᒥᔪᓂᒃ ᐃᓕᖅᑯᓯᖃᖁᓪᓗᒋ ᑲᒪᖃᑦᑕᕐᓂᖏᓐᓂ, 

ᑎᑎᕋᖅᓯᒪᔪᖃᕐᓗᑎᓪᓗ ᐅᖃᐅᓯᒥᓂᕐᓂᑦ ᐃᓱᒫᓘᑎᐅᔪᓂᓪᓗ ᓄᓇᓕᓐᓂ ᐅᓂᒃᑳᖑᓚᐅᖅᑐᓂᒃ. ᓇᓗᓇᐃᔭᑦᑎᐊᕈᒪᓪᓗᒋᓪᓗ ᖃᓄᐃᑦᑑᖃᑦᑕᖅᓯᒪᓂᖏᓐᓂ 

ᑐᓴᖅᑕᐅᔪᓂᒃ, ᑖᓐᓇ ᐅᓂᒃᑳᖅ ᑐᓂᔭᐅᓯᒪᒻᒥᔪᖅ ᐆᒪᔪᕐᓂᐊᖅᑎᒃᑯᓐᓄᑦ ᕼᐊᒻᒪᓚᒃᑯᓄᓪᓗ ᕿᒥᕐᕈᔭᐅᓂᐊᕐᖓᑦ. ᑭᖑᓪᓕᕐᒥ ᓄᓇᓕᓐᓂ ᑲᑐᔾᔨᖃᑎᒌᓐᓂᒃ 

ᐱᕕᖃᖅᑎᑕᐅᓛᕐᒥᔪᑦ ᓂᓪᓕᕈᓐᓇᖅᑎᑕᐅᓗᑎᒃ, ᑖᓐᓇ ᐅᓂᒃᑳᖅ ᐊᑐᐃᓐᓇᐅᒻᒥᔪᖅ ᑭᒃᑯᑐᐃᓐᓇᕐᓄᑦ ᐃᑉᐱᐊᕐᔪᒻᒥ, ᒥᑦᑎᒪᑕᓕᒻᒥ, ᑲᖏᖅᑐᒑᐱᒻᒥ, ᕿᑭᖅᑕᕐᔪᐊᒥ, 

ᐊᐅᓱᐃᑦᑐᒥ ᖃᐅᓱᐃᑦᑐᒥᓪᓗ. 

 

ᓇᐃᓈᖅᓯᒪᔪᑦ ᑲᑎᒪᓂᐅᓚᐅᖅᓯᒪᔪᑦ ᒥᔅᓵᓄᑦ 
ᓯᕗᓪᓕᖅᐹᒥ ᑲᑎᒪᑎᑦᑎᒐᑦᑕ ᐊᑦᑑᑉᐱᕆ 2023−ᒥ ᐊᒻᒪᓗ ᔮᓐᓄᐊᕆ 2024−ᒥ, ᐃᖃᓗᓕᕆᔨᒃᑯᑦ ᐅᓂᒃᑳᓚᐅᖅᓯᒪᔪᑦ ᑐᔅᓯᕋᐅᑎᒥᒃ ᐃᒪᕐᒥᑦ ᐸᖅᑭᑦᑎᓂᕐᒥᑦ 

(MPA) ᒥᓂᔅᑕᐅᑉ ᑎᓕᓯᔾᔪᑎᖓᓐᓂ ᕼᐊᒻᒪᓚᒃᑯᓐᓄᑦ ᐆᒪᔪᕐᓂᐊᖅᑎᒃᑯᓄᓪᓗ ᐊᑐᓂ ᓄᓇᓕᓐᓄᑦ. ᐃᖃᓗᓕᕆᔨᒃᑯᑦ ᑎᑎᕋᓚᐅᕐᒥᔪᑦ ᐅᓂᒃᑳᕆᔭᕐᓂᑦ, 

ᐊᐱᖅᑯᓯᕐᓂᑦ ᐃᓱᒫᓘᑎᓂᓪᓗ ᐊᒻᒪᓗ ᖃᐅᔨᓴᐅᑎᔅᓴᓂᒃ ᑐᓂᐅᖅᑲᐃᓪᓗᑎᑦ ᓄᓇᓕᒻᒥᐅᑕᕐᓄᑦ ᑐᓴᕐᕕᒋᔪᒪᓪᓗᒋᑦ. ᕿᑭᖅᑕᓂᒃᑯᑦ ᐅᓂᒃᑳᖅᑐᑎᑦ ᑕᑯᓐᓇᖅᑕᒥᓂᒃ 

ᐃᓄᓐᓄᑦ ᐊᐅᓚᑕᐅᔪᓂᒃ ᐸᖅᑭᑦᑎᓂᕐᒧᑦ ᐱᐅᖅᓱᐊᓂᕐᒧᓪᓗ ᐱᔾᔪᑎᓕᓐᓂᒃ ᑐᔅᓯᕋᐅᑎᒋᔭᒥᓂᒃ ᐊᑯᓂᒧᑦ ᐸᖅᑭᑦᑎᒍᒪᓂᖏᓐᓄᑦ ᓴᕐᕙᕐᔪᐊᒥᑦ ᐊᒻᒪᓗ ᖃᓄᖅ 

ᐊᑦᑐᐊᓂᖃᕋᔭᕐᒪᖔᑕ ᓄᓇᓖᑦ ᓯᕗᓪᓕᖅᐸᐅᑎᔭᖏᓐᓄᑦ.  

ᒪᐃᒥᑦ ᔫᓂᒧᑦ 2024 ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖅᑐᑎᑦ ᑕᒪᑐᒥᖓ ᑐᔅᓯᕋᐅᑎᒥᑦ ᐃᒪᕐᒥ ᐸᖅᑭᑦᑎᒍᒪᓂᕐᒥᑦ (MPA) ᒥᓂᔅᑕᒧᑦ ᑎᓕᓯᔾᔪᑎᔅᓴᒥᑦ ᒪᑯᓂᖓ 

ᕿᒥᕐᕈᔭᐅᕙᓪᓕᐊᔪᓂᒃ, ᓇᓗᓇᐃᔭᖅᓯᒪᑦᑎᐊᖅᑐᓂᓪᓗ ᑕᑯᓐᓇᖅᑕᒥᓂᒃ ᒥᓂᔅᑕᐅᑉ ᑎᓕᓯᔾᔪᑎᖓᓐᓂ ᐸᖅᑭᑦᑎᒍᑎᓂᒃ ᐊᒻᒪᓗ ᐅᓪᓗᒥᒧ ᖃᓄᐃᓕᖓᓂᖏᓐᓂ 

ᑭᓪᓕᒋᒐᔭᓐᖑᐊᖅᑕᖏᑦ. ᐃᖃᓗᓕᕆᔨᒃᑯᑦ ᐅᓂᒃᑳᖅᑐᑎᑦ ᒪᑭᒪᔾᔪᑎᓂᑦ ᐱᓕᕆᐊᖏᓐᓂ ᐱᓕᕆᐊᖑᔪᓐᓇᖅᑐᓂᓪᓘᓐᓃᑦ ᑕᒫᓂ ᖃᓄᐃᑦᑐᓂᓪᓗ 

ᑎᑎᕋᖅᐸᓪᓕᐊᒻᒪᖔᑕ ᑐᔅᓯᕋᐅᑎᒥᑦ ᐱᔾᔪᑎᖃᖅᑐᑎᑦ ᓴᕐᕙᕐᔪᐊᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA). ᓇᐃᓈᖅᓯᒪᔪᓂᒃ ᐱᑕᓕᒃ ᐃᓚᒍᑕᖏᓐᓃᑦᑐᓂᒃ. ᕿᑭᖅᑕᓂᒃ 

ᐅᓂᒃᑳᑲᓐᓂᕆᓪᓗᑎᑦ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐃᓄᐃᑦ ᐸᖅᑭᔭᐅᓂᖏᓐᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᔅᓵᓄᑦ (IPCA) ᑐᔅᓯᕋᐅᑕᐅᔪᓂᒃ ᐊᑯᓂᒧᑦ 

ᐸᖅᑭᑦᑎᔾᔪᑎᔅᓴᓂᒃ.  

 

ᑐᓴᖅᑕᐃᓐᓇᕆᓚᐅᖅᑕᕗᑦ 
ᑲᑎᒪᑎᑦᑎᓂᑦᑎᒍᑦ ᐊᑦᑑᑉᐱᕆᒥ 2023−ᒥ, ᔮᓐᓄᐊᕆᒥ, ᒪᐃᒥ ᔫᓂᒥᓗ 2024−ᒥ, ᓄᓇᓖᑦ ᐱᖃᑕᐅᔪᑦ ᑲᑎᒪᖃᑕᐅᑦᑎᐊᖅᑐᐊᓘᓚᐅᖅᑐᑦ − ᖃᐅᔨᒪᔭᒥᓂᒃ 

ᐅᓂᒃᑳᖃᖅᑐᑎᑦ ᑕᒪᑐᒪ ᒥᔅᓵᓄᑦ ᐃᓱᒪᒋᔭᖏᓐᓂᓪ, ᓂᓪᓕᐊᔾᔪᑎᖃᖅᑐᑎᑦ ᐃᓱᒫᓘᑎᒥᓂᒃ, ᐅᖃᐅᔾᔨᒋᐊᖅᑐᑎᓪᓗ, ᐱᒻᒪᕆᐅᔪᓂᓪᓗ ᐊᐱᖅᑯᓯᖃᖅᐸᑦᑐᑎᑦ.  

ᐅᖃᖃᑎᒌᓚᐅᖅᑐᑦ ᑐᔅᓯᕋᐅᑎᒥᑦ ᓴᕐᕙᕐᔪᐊ ᐃᒪᕐᒥ ᐸᖅᑭᔭᐅᓂᖓᓐᓂ ᐊᐅᓚᑦᑎᓂᖓᓂᓗ, ᓄᓇᓖᑦ ᐱᖓᓲᔪᖅᑐᓂᒃ ᐅᖃᓚᐅᖅᑐᑦ ᐃᑲᔪᖅᑐᐃᓂᕋᖅᑐᑎᑦ 

ᑐᔅᓯᕋᐅᑎᒥᑦ ᐋᖅᑮᒍᒪᓂᖏᓐᓂ ᐃᒪᖓ ᐸᖅᑭᔭᐅᓗᓂ ᒥᓂᔅᑕ ᑎᓕᓯᔾᔪᑎᓕᐅᕐᓗᓂ. ᐊᒥᓱᓪᓗ ᐅᖃᖅᑐᑎᑦ ᐊᐱᖅᑯᑎᔅᓴᖃᖅᑐᑎᓪᓗ ᐃᓄᐃᑦ 

ᐊᑦᑐᖅᑕᐅᓂᐊᕐᓂᖏᓐᓂ ᐱᕚᓪᓕᐊᕈᑎᔅᓴᖏᑦᑕᓗ ᐊᖏᕈᑎᖓᑕ ᒥᔅᓵᓄᑦ ᐊᒻᒪᓗ ᐃᑲᔫᑎᐅᒐᔭᖅᑐᓂᒃ ᐊᑐᓂ ᓄᓇᓕᓐᓄᑦ. ᐸᖅᑭᑦᑎᑲᓐᓂᕈᒪᓚᐅᖅᑐᑦ 

ᐊᓯᖏᓐᓂ ᓂᒋᐊᓃᑦᑐᓂᑦ ᑐᔅᓯᕋᐅᑎᐅᔪᒥᑦ ᓴᕐᕙᕐᔪᐊᑉ ᑭᓪᓕᖏᓐᓂ ᖃᓂᓐᓂᖅᓴᐅᔪᒥᑦ ᓄᓇᓕᓐᓄᑦ. 

ᐊᒥᓱᓂᓪ ᐅᓂᒃᑳᖃᖅᑐᑎᑦ ᖃᓄᖅ ᑐᓴᐅᒪᑎᑦᑎᑲᓐᓂᕈᓐᓇᕐᒪᖔᑕ ᓄᓇᓖᓪᓗ ᐱᖃᐅᓂᖅᓴᐅᓪᓗᑎᑦ ᓴᕐᕙᕐᔪᐊᓕᕆᑎᓪᓗᒋᑦ. ᒪᑯᐊ ᐱᖃᑕᐅᓗᑎ ᓄᓇᕗᒻᒥ 

ᓄᓇᓖᑦ ᑲᑎᒪᓗᑎᑦ ᐱᓕᕆᖃᑎᒌᓪᓗᑎᓪᓗ ᐊᑯᓂᒧᑦ ᐊᐅᓚᑦᑎᓂᐊᖅᑎᓪᓗᒋᑦ ᓴᕐᕙᕐᔪᐊᒥᑦ. ᑲᑎᒪᖃᑎᖃᕈᒪᒻᒥᔪᑦ ᑲᓛᖡᑦ ᓄᓈᓂᒥᐅᑕᕐᓂᑦ ᐊᐅᓚᑦᑎᓂᐅᑉ 

ᒥᔅᓵᓄᑦ ᑲᓇᑕᒥᐅᑕᐃᑦ ᐊᒻᒪᓗ ᑲᓛᖠᑦ ᓄᓈᓂᒥᐅᓪᓗ ᓯᑯᓱᑐᐃᑐᒥᑦ ᐅᖃᐅᓯᖃᕐᓗᑎᑦ. ᐊᒻᒪᓗ, ᐊᑐᓕᖁᔨᒻᒥᔪᑦ ᖃᓄᖅ ᐸᕐᓇᑦᑏᑦ ᐅᓪᓗᒥᒨᖓᔪᓂᒃ 

ᐅᓂᒃᑳᖃᒃᑲᓐᓂᕈᓐᓇᕐᒪᖔᑕ ᓄᓇᓕᓐᓄ ᑲᑎᒪᖃᑕᐅᓐᓂᖏᑦᑐᓂᒃ.  

ᐊᒥᓱᓂᓪᓗ ᓂᓪᓕᐊᔪᖃᖅᑐᓂ ᐱᒻᒪᕆᐅᓂᖏᓐᓂ ᓴᕐᕙᕐᔪᐊᖅ ᐸᖅᑭᔭᐅᒋᐊᖃᕐᓂᖓᓐᓂ. ᓄᓇᓕᓐᓂ ᓇᓗᓇᐃᔭᓚᐅᖅᑐᑦ ᓂᕐᔪᑎᑕᖃᖃᑦᑕᕐᓂᖓᓐᓂ 

ᐊᔾᔨᒌᓐᖏᑦᑐᒥᑦ ᓴᕐᕙᕐᔪᐊᒥ, ᐱᒻᒪᕆᐅᒻᒪᑦ ᑕᒪᓐᓇ ᐅᑭᐊᓪᓕᕕᐅᕙᑦᑐᓂ ᐃᕐᓂᐅᕐᕕᐅᕙᑦᑐᓂᓗ ᐊᒻᒪᓗ ᐱᒻᒪᕆᐅᒻᒥᔪᖅ ᓴᕐᕙᕐᔪᐊᖅ 

ᐊᓯᕙᕐᕕᐅᖃᑦᑕᕐᓂᖓᓐᓄᑦ. ᐃᓱᒫᓘᑎᖃᓚᐅᕐᒥᔪᑦ ᐱᐅᓐᖏᑦᑐᒃᑯᑦ ᐊᑦᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐅᒥᐊᕐᔪᐊᕐᓄᑦ, ᐅᒥᐊᕐᔪᐊᖃᕐᓂᖅᓴᐅᓂᖏᓐᓄᑦ 

ᐳᓚᕋᖅᑐᓪᓗ ᐊᒥᓲᓂᖅᓴᐅᓕᕐᓂᖏᓐᓄᑦ ᓇᔪᖅᑕᐅᔪᖅ ᑕᒪᓐᓇ ᓂᕐᔪᑎᓄᑦ ᐊᒥᓱᓄᑦ ᓴᕐᕙᕐᔪᐊᖅ. ᐅᓂᒃᑳᖅᑐᖃᖅᑐᓂᓗ ᓄᓇᓕᓐᓂ 

ᒪᑭᒪᔾᔪᑎᔅᓴᐅᑲᓐᓂᕈᓐᓇᕋᔭᖅᑐᓂᒃ. 

ᐊᓯᖏᓪᓗ ᐃᑲᔪᖅᑐᐃᔪᐃᓐᓇᐅᔫᒐᓗᐊᑦ ᐸᖅᑭᔭᐅᖁᔭᐅᓪᓗᓂ ᓴᕐᕙᕐᔪᐊᖅ, ᐊᒥᓱᓪᓗ ᓄᓇᓕᓐᓂᑦ ᐱᖃᑕᐅᒃᑲᓐᓂᖁᔨᓪᓗᑎᒃ ᐊᑯᓂᒧᑦ ᐊᐅᓚᑦᑎᓂᐊᖅᑎᓪᓗᒋᑦ 

ᑕᒪᑐᒥᖓ.   

ᑲᑎᒪᓃᑦ ᓇᐃᓈᖅᓯᒪᓪᓗᒋᑦ ᐅᓂᒃᑳᑦ 

 

ᐅᓂᒃᑳᑦ ᓇᐃᓈᖅᓯᒪᔪᑦ ᐅᓂᒃᑳᕆᔭᒥᓃᑦ 

ᐃᖃᓗᓕᕆᔨᒃᑯᑦ ᑲᓇᑕᒥ − ᐃᒪᕐᒥ ᐸᕐᓇᑦᑏᑦ ᐱᐅᖅᓱᐊᓂᕐᓗ (ᐸᑕᓂ ᓯᑳᑐ ᐊᒻᒪᓗ ᓗᐊᕋᓐ ᑳᓐᓕᔅ) 

ᐃᖃᓗᓕᕆᔨᒃᑯᑦ ᐃᒪᕐᒥ ᐸᕐᓇᑦᑏᑦ ᐱᐅᖅᓱᐊᖅᑏᓪᓗ ᐅᓂᒃᑳᓚᐅᖅᑐᑦ ᑐᔅᓯᕋᐅᑕᐅᔪᒥᑦ ᓴᕐᕚᕐᔪᒻᒥ ᐃᒪᕐᒥ ᐸᖅᑭᔭᐅᓂᔅᓴᖓᓐᓂ (MPA) ᐆᒪᔪᕐᓂᐊᖅᑎᒃᑯᓐᓄᑦ, 

ᕼᐊᒻᒪᓚᒃᑯᓐᓄᑦ ᐃᓄᑐᐃᓐᓇᓄᓪᓗ ᑲᑎᒪᖃᑕᐅᔪᑦ ᓄᓇᓕᓐᓄᑦ ᐊᑦᑑᑉᐱᕆ 2023−ᒥ ᐊᒻᒪᓗ ᔮᓐᓄᐊᕆ 2024−ᒥ. ᓇᓗᓇᐃᔭᐃᔅᓯᖅᑳᖅᑐᑎᑦ ᑐᔅᓯᕋᐅᑕᐅᔪᒥᑦ 

ᓴᕐᕙᕐᔪᐊᒥ ᐃᒪᒥᑦ ᐸᖅᑭᔭᐅᔪᒪᔪᓂᑦ, ᐊᒻᒪᓗ ᕿᓚᒥᒧᑦ ᐊᑯᓂᒧᓪᓗ ᐸᖅᑭᔭᐅᓂᔅᓴᖏᓐᓄ ᑐᕌᒐᖏᓐᓂ ᖃᖓᒃᑰᒐᔭᕐᓂᖏᓐᓂᓪᓗ. ᐊᑦᑑᑉᐱᕆᒥ 2023−ᖑᑎᓪᓗᒍ, 

ᐅᓂᒃᑳᖃᓪᓗᐊᑕᓚᐅᖅᑐᑦ ᓴᖅᑮᓪᓗᑎᑦ ᐃᒪᕐᒥ ᐸᖅᑭᑦᑎᔪᒪᓂᕐᒧᑦ ᐋᖅᑭᒋᐊᕆᐊᓕᓐᓂᒃ ᑎᑎᕋᖅᓯᒪᔪᓂᒃ ᐱᐅᖅᓱᐊᓂᕐᒧᑦ ᑐᕌᒐᕐᓂᑦ ᐅᖃᐅᓯᐅᓂᐊᕐᖓᑕ 

ᓄᓇᓂᓪᓗᓐᓄ ᖃᐅᔨᓴᐅᑎᓂᒃ ᑐᓂᐅᖅᑲᐃᓪᓗᑎᑦ. 

ᒪᐃᒥᑦ ᔫᓂᒧᑦ 2024 ᓇᓗᓇᐃᔭᐃᑦᑎᐊᖅᑐᑎᑦ ᒪᓕᒐᓕᕆᓂᕐᒥᑦ ᐃᒪᕐᒥ ᐸᖅᑭᑦᑎᓂᒧᑦ ᒥᓂᔅᑕᒧᑦ ᑎᓕᓯᔾᔪᑎᔅᓴᒥᑦ. ᕿᕐᕈᓪᓗᑎᓪᓗ ᒪᑭᒪᔾᔪᑎᔅᓴᐅᒐᔭᖅᑐᓂᒃ 

ᐅᕝᕙᓘᓐᓃᑦ ᖃᓄᐃᓘᕈᓐᓇᕐᓂᖏᓐᓂ ᑕᐃᑲᓂ ᐊᒻᒪᓗ ᖃᓄᐃᑦᑐᓂᑦ ᐱᓕᕆᒐᔭᕐᖔᑕ ᑎᑎᕋᖅᑕᐅᓯᒪᔪᑦ ᑕᒪᒃᑯᐊ ᐃᓗᐊᓂ ᑐᔅᓯᕋᐅᑕᐅᔪᓂᒃ ᓴᕐᕙᕐᔪᐊᒥ ᐃᒪᕐᒥ 

ᐸᖅᑭᑦᑎᒍᑕᐅᒍᒪᔪᒥᑦ (MPA). ᑕᒪᒃᑯᐊ ᐅᓂᒃᑳᖑᓚᐅᖅᑐᑦ ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ, ᐆᒪᔪᕐᓂᐊᖅᑎᒃᑯᓐᓄᑦ ᐃᓄᑐᐃᓐᓇᓄᓪᓗ ᑲᑎᒪᖃᑕᐅᔪᓄᑦ 

ᓄᓇᓕᓐᓂᑦ. 

ᑲᑎᒪᑎᑦᑎᓂᖏᓐᓂ ᐸᕐᓇᑦᑏᑦ ᑲᑎᒪᖃᑎᖃᖅᑐᑎᑦ ᕼᒻᐋᒪᓚᒃᑯᓐᓂ ᐆᒪᔪᕐᓂᐊᖅᑎᒃᑯᓂᓪᓗ ᐅᓐᓄᓴᒃᑯᑦ ᐃᑲᕐᕋᓄᑦ ᒪᕐᕉᓐᓄᑦ ᐱᖓᓱᓄᓪᓘᓐᓃᑦ ᐊᒻᒪᓗ 

ᑭᒃᑯᑐᐃᓐᓈᑎᑦᑎᓪᓗᑎᑦ ᐅᓐᓄᒃᑯᑦ ᐃᑲᕐᕋᓄᒃ ᒪᕐᕉᓐᓄᒃ ᐱᖓᓱᓄᓪᓘᓐᓃᑦ. ᐃᓛᖏᑦ ᕼᐋᒻᒪᓚᒃᑯᑦ ᐆᒪᔪᕐᓂᐊᖅᑎᒃᑯᓪᓘᓐᓃᑦ ᑲᑎᒪᖃᑕᐅᒍᒪᓪᓗᑎᑦ 

ᐃᓄᑐᐃᓐᓇᕐᓂᑦ ᐱᕕᖃᓐᖏᓗᐊᕐᓂᖏᓐᓄᑦ ᐊᑲᐅᓈᖃᑦᑕᓚᐅᓐᖏᒻᒪᑕ ᑭᖑᓪᓕᖅᐹᓐᓂᑦ ᑲᑎᒪᓂᐅᔪᓂᒃ ᐊᑐᓂ ᓄᓇᓕᓐᓂᑦ, ᐃᖃᓗᓕᕆᔨᒃᑯᑦ ᖁᔭᓐᓇᒦᖅᑐᑎᑦ 

ᓄᓇᓕᓐᓂ ᐱᖃᑕᐅᓂᖏᓐᓄᑦ ᐊᒻᒪᓗ ᑐᑭᓯᒋᐊᕈᑎᓂᓪᓗ ᑲᑐᔾᔨᒍᒫᖅᑐᑦ ᕼᐋᒻᒪᓚᒃᑯᓐᓄᑦ ᐆᒪᔪᕐᓂᐊᖅᑎᒃᑯᓄᓪᓗ ᐃᑲᔪᖅᑐᖅᑕᐅᔪᒪᓗᑎᑦ ᑎᑎᖅᑲᑎᒍᑦ 

ᐅᑭᐊᔅᓵᖑᓂᐊᖅᑐᖃᐃ 2024−ᒥ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᔨᓃᕙ ᓅᐳ, ᒫᑕ ᓄᔭᓕᐊ, ᔫᓯᐱ ᐱᓐᖑᐊᕐᑐᕐᓗ) 

ᑲᑎᒪᓂᓕᒫᓂᒃ, ᕿᑭᖅᑕᓂᒃᑯᑦ ᐅᓂᒃᑳᖃᑦᑕᓚᐅᖅᑐᑦ ᕿᑭᖅᑕᓂ ᐊᕕᑦᑐᖅᓯᒪᔪᓂᒃ ᐱᐅᖅᓱᐊᓂᕐᒧᑦ ᐃᓕᖅᑯᓯᐅᔪᓂᒃ, ᐅᖃᐅᓯᖃᖅᑐᑎᑦ ᑐᓐᖓᕕᖏᓐᓂ, 

ᑐᔅᓯᕋᐅᑎᒥᑦ ᐃᒪᕐᒥᑦ ᐸᖅᑭᑦᑐᓂᕐᒥᑦ, ᑕᑯᓐᓇᖅᑕᖏᓐᓂᓪᓗ ᐊᑯᓂᒧᑦ ᐸᖅᑭᑦᑎᓂᕐᒧᑦ ᐃᓄᐃᑦ ᐸᖅᑭᔭᐅᓂᖏᓐᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᔅᓵᓄᑦ (IPCA). 

ᐊᖏᓂᖅᓴᓂᑦ ᑕᑯᓐᓇᓚᐅᖅᑐᑦ ᐅᓂᒃᑳᕆᔭᒥᓂᒃ ᐃᓄᐃᑦ ᑲᒪᑦᑎᐊᕆᐊᖃᕐᓂᖏᓐᓂ, ᓄᓇᖃᖅᑳᖅᓯᒪᔪᓂᓪᓗ ᓯᕗᒃᑲᑕᖅᑕᐅᓂᖏᓐᓂ ᐊᐅᓚᑦᑎᔾᔪᑏᑦ, 

ᐊᐅᓚᑦᑎᒍᑎᔅᓴᓂᓪᓗ ᐃᑲᔪᖅᑐᐃᓂᖏᓐᓂ ᐊᒻᒪᓗ ᐃᖃᓗᓕᕆᓂᒃᑯᑦ ᓴᐃᒻᒪᖃᑎᒌᓐᓂᒃᑯᑦ. ᐃᑲᔫᑏᑦ ᐅᔾᔨᓱᖅᑕᐅᓪᓗᑎᑦ ᐊᕕᑦᑐᖅᓯᒪᔪᓂᓪᓗ ᐊᐅᓚᑦᑎᓂᕐᒥᑦ 

ᓲᕐᓗ ᓇᐅᑦᑎᖅᓱᖅᑏᑦ ᐃᑲᔫᑎᒥᑦ ᐅᓂᒃᑳᕆᔭᐅᓪᓗᓂᓗ. 

ᓄᓇᓕᓐᓂᑦ ᑲᑎᒪᓂᐅᔪᑦ ᓇᐃᓈᖅᓯᒪᓪᓗᒋᑦ ᐅᓂᒃᑳᑦ 
ᓇᐃᑦᑐᒥᑦ ᐅᓂᒃᑳᓚᐅᖅᑐᑦ ᑲᑎᒪᓂᐅᔪᓂᒃ ᐅᖃᐅᓯᖃᖅᑐᑎᓪᓗ ᐊᑐᓂ ᐱᖓᓲᔪᖅᑐᓄᑦ ᓄᓇᓕᓐᓄᑦ, ᓇᐃᓈᖅᓯᒪᔪᑦ ᐅᓂᒃᑳᑦ ᑕᐃᑲᓂ ᑐᓴᖅᑕᑎᓐᓂ 

ᑎᑎᕋᖅᓯᒪᔪᑦ ᓇᓗᓇᐃᔭᒃᑲᓂᖅᓯᒪᓪᓗᑎᑦ ᐊᐱᖅᑯᓰᑦ ᐅᖃᐅᓯᐅᓚᐅᖅᑐᓪᓗ ᑲᑎᒪᓂᐅᖃᑦᑕᖅᑐᓂᒃ. 

 

ᒥᑦᑎᒪᑕᓕᒻᒥ ᑲᑎᒪᓃᑦ 
ᐊᑦᑑᑉᐱᕆᒥ 24 2023, 39 ᑲᑎᒪᔭᖅᑐᓚᐅᖅᑐᑦ ᐊᒻᒪᓗ 7 

ᐆᒪᔪᕐᓂᐊᖅᑎᒃᑯᓐᓃᓐᖓᖅᑐᑦ ᕼᐊᒻᒪᓚᒃᑯᓂᓪᓗ ᑲᑎᒪᖃᑎᖃᖅᑐᑎᑦ ᐸᕐᓇᑦᑎᓂᒃ. 

ᒪᐃᖑᑎᓪᓗᒍ 13 2024, 14 ᐃᓄᑐᐃᓐᓇᕐᓂᑦ ᑲᑎᒪᔭᖅᑐᖅᑐᑎᑦ ᐊᒻᒪᓗ 12−ᓂᑦ 

ᐆᒪᔪᕐᓂᐊᖅᑎᒃᑯᓐᓃᓐᖓᖅᑐᑦ ᕼᐊᒻᒪᓚᒃᑯᓂᓪᓗ ᑲᑎᒪᖃᑎᖃᖅᑐᑎᑦ ᖃᐅᔨᒪᔭᒥᓂᒃ 

ᐅᓂᒃᑳᖅᑐᑎᑦ ᐊᒻᒪᓗ ᕿᓚᒥᒧᑦ ᐊᑯᓂᒧᓪᓗ ᐃᒪᕐᒥ ᐸᖅᑭᔭᐅᓂᕐᒧᑦ ᓴᕐᕙᕐᔪᐊᒥ 

ᐅᖃᐅᓯᖃᖅᑐᑎᑦ. ᑭᒡᒐᖅᑐᐃᔩᑦ ᐸᕐᓇᑦᑏᑦ ᑲᑎᒪᖃᑎᖃᖅᑐᑎᑦ ᒥᑦᑎᒪᑕᓕᒻᒥ 

ᐊᑦᑑᑉᐱᕆᒥ 24 2023 ᐱᓐᖑᐊᕐᕕᖓᓐᓂ. ᐸᕐᓇᑏᑦ ᑭᒃᑯᑐᐃᓐᓇᕐᓂᑦ 

ᑲᑎᒪᖃᑎᖃᓕᕆᒋᓪᓗᑎᑦ ᒪᐃᒥ 2024−ᒥ ᐱᓐᖑᐊᕕᒻᒥᑦᑕᐅ ᓄᐊᑦᑎᕕᐅᓪᓗᑎᑦ 

ᖃᐅᔨᒪᔭᖏᓐᓂ ᓴᕐᕙᕐᔪᐊᒥ ᑐᔅᓯᕋᐅᑕᐅᔪᓂᓪᓗ ᕿᓚᒥᒧᑦ ᐃᒪᕐᒥᑦ ᐱᐅᖅᓱᐊᓂᕐᒧᑦ 

ᖃᓄᐃᓕᖓᓂᐊᕐᓂᖏᓐᓂᓪᓗ ᓄᓇᓗᓇᐃᖅᑕᐅᑉᐸᑦ ᓴᕐᕙᕐᔪᐊᖅ ᒥᓂᔅᑕᒧᑦ 

ᑎᓕᓯᔾᔪᑎᒥᑦ ᐃᒪᕐᒥᑦ ᐸᖅᑭᑦᑎᓂᕐᒧᑦ 2025−ᒥ. ᑲᑎᑦᑐᒋᑦ 39 ᓄᓇᓕᓐᓂ 

ᑲᑎᒪᔭᖅᑐᓚᐅᖅᑐᑦ ᐊᑦᑑᑉᐱᕆᒥ ᐊᒻᒪᓗ 14 ᐃᓐᓇᐃᑦ ᓄᓇᓕᓐᓂ ᑲᑎᒪᖃᑕᐅᓪᓗᑎᑦ 

ᒪᐃᒥ 2024.  

 

ᑐᓴᓚᐅᖅᑕᕗᑦ ᒥᑦᑎᒪᑕᓕᒻᒥ 
ᒥᑦᑎᒪᑕᓕᒻᒥ ᐃᑲᔪᖅᑐᐃᓚᐅᖅᑐᑦ ᐸᖅᑭᑦᑎᓂᕐᒧ ᓴᕐᕙᕐᔪᐊᒥ ᒥᓂᔅᑕᒧᑦ ᑎᓕᓯᔾᔪᑎᖃᕐᓗᑎᑦ ᐃᒪᕐᒥᑦ ᐸᖅᑭᑦᑎᓂᕐᒥᑦ (MPA). ᐃᓱᒫᓗᓚᐅᖅᑐᑦ ᐊᐅᔭᒃᑯᑦ 

ᓇᔪᖅᑕᐅᓂᖓᓐᓂ ᐆᒪᔪᓄᑦ ᑑᒑᓕᓐᓄᑦ ᕿᓚᓗᒐᕐᓄᓪᓗ ᐸᕝᕕᓴᑦᑕᐅᒋᐊᖏᑕ ᓴᓇᔨᓄᑦ ᐊᒻᒪᓗ ᐅᖃᖅᑐᑎᑦ ᐱᒻᒪᕆᐅᓂᖓᓂ ᐸᖅᑭᔭᐅᒋᐊᖃᓪᓚᕆᓐᓂᖏᓐᓂ 

ᐅᑭᐊᓪᓕᕕᐅᑎᓪᓗᒍ ᓴᕐᕙᕐᔪᐊᖅ. ᓄᓇᓕᓐᓂ ᐅᖃᖅᑐᖃᖅᑐᓂ ᐱᓕᕆᖃᑎᖃᕈᒪᓪᓗᑎᑦ ᑲᓇᑕᒥ ᐊᒻᒪᓗ ᑲᓛᖡᑦ ᓄᓈᓂ ᐸᖅᑭᑦᑎᓗᑎᑦ ᐅᐊᓐᓇᖓᓂ 

ᓯᑯᓱᐃᑦᑐᒥᑦ ᑲᑎᒪᓂᑦᑎᒍ, ᐱᓕᕆᖃᑎᖃᕐᓗᑎᓪᓗ ᖃᐅᔨᓴᕐᓂᒃᑯᑦ ᑕᒪᑐᒥᖓ ᐱᔪᒪᒐᔭᖅᑐᑦ. ᖃᓪᓗᓈᖅᑕᐅᑎᓂᑦ ᐅᒥᐊᕐᔪᐊᖅᑕᖃᓗᐊᖃᑦᑕᖏᓪᓗᓂᓗ ᑕᒪᓐᓇ. 

  

  

ᕼᐋᒻᒪᓚᒃᑯᑦ ᑲᒪᑎᔨᖏᑦ ᐆᒪᔪᕐᓂᐊᖅᑎᒃᑯᓪᓗ ᑲᑎᒪᖃᑎᓖᑦ ᐸᕐᓇᑦᑎᓂᒃ 

ᑭᒡᒐᖅᑐᐃᔩᑦ ᐊᑦᑑᑉᐱᕆᒥ 2023 ᑲᑎᒪᑎᑦᑎᖃᑦᑕᑎᓪᓗᒋᑦ. 

ᑲᑎᒪᓃᑦ ᑲᖏᖅᑐᒑᐱᒻᒥ 
 

ᐊᑦᑑᑉᐱᕆᒥ 25 2023, 56 ᐃᓐᓇᐃᑦ ᐃᓄᓕᒫᖅᑐᓂᒃ ᐊᒻᒪᓗ 7 

ᐆᒪᔪᕐᓂᐊᖅᑎᒃᑯᓐᓂ ᕼᐋᒻᒪᓚᒃᑯᓂᓪᓗ ᑲᑎᒪᖃᑎᖃᖅᑐᑎᑦ 

ᐸᕐᓇᑦᑎᓂᑦ. ᒪᐃᒥ 15 2024, 11 ᐃᓐᓇᐃᑦ ᑭᒃᑯᓕᒫᖅᑎᑕᐅᔪᓂᒃ 

ᑎᓴᒪᐅᔪᖅᑐᑦ ᕼᐋᒻᒪᓚᒃᑯᓐᓂ ᐆᒪᔪᕐᓂᐊᖅᑎᒃᑯᓂᓪᓗ ᖃᐅᔨᒪᔭᒥᓂᒃ 

ᐅᓂᒃᑳᖃᖅᑐᑎᑦ ᐅᖃᐅᓯᖃᖅᑐᑎᓪᓗ ᕿᓚᒥᒧᑦ ᐊᑯᓂᒧᓪᓗ ᐃᒪᕐᒥ 

ᐸᖅᑭᑎᓂᕐᒥᑦ ᓴᕐᕙᕐᔪᐊᒥ. ᐃᓄᑦᑎᑐᑦ ᑐᓵᔨᑕᖃᖅᑐᓂ ᓘ 

ᐸᓂᐊᕐᒥᑦ. 

 

ᑭᒡᒐᖅᑐᐃᔩᑦ ᐸᕐᓇᑦᑎᓂᑦ ᑲᑎᒪᖃᑎᖃᖅᑐᑎᑦ ᑲᖏᖅᑐᒑᐱᒻᒥ 

ᐊᑦᑑᑉᐱᕆᒥ 25 2023 ᐱᓐᖑᐊᕐᕕᖓᓐᓂ. ᐸᕐᓇᑦᑏᑦ 

ᐃᓄᓕᒫᖅᑎᑦᑎᑲᓐᓂᖅᑐᑎᑦ ᑲᖏᖅᑐᒐᐱᒻᒥ ᒪᐃᒥ 2024 ᖁᓗᐊᖅ 

ᐃᓕᓐᓂᐊᕐᕕᖓᓐᓂ.  

 

ᑐᓴᓚᐅᖅᑕᕗᑦ ᑲᖏᖅᑐᒑᐱᒻᒥ 
ᑲᑎᒪᖃᑕᐅᔪᑦ ᐃᑲᔪᖅᑐᐃᓚᐅᖅᑐᑦ ᐸᖅᑭᔭᐅᓂᔅᓴᖓᓐᓂ ᓴᕐᕙᕐᔪᐊᖅ 

ᐊᑦᑑᑉᐱᕆᒥ ᑲᑎᒪᑎᓪᓗᒋᑦ ᒪᐃᒥᓗ, ᐅᖃᐅᓯᖃᖅᑐᑎᑦ ᓂᒋᐊᓂ ᑭᓪᓕᖃᕆᐊᔅᓴᖓᓐᓂ ᓴᕐᕙᕐᔪᐊᖅ ᐃᒪᕐᒥᑦ ᐸᖅᑭᔭᐅᓂᖓᓐᓂ ᐅᖓᑖᓅᕆᐊᕐᓗᓂ 

ᖃᓂᓐᓂᖅᓴᐅᓕᕐᓗᓂ ᑲᖏᖅᑐᒑᐱᐅᑉ ᑰᖓᓐᓄᑦ. ᓄᓇᓕᓐᓂ ᓄᓇᕗᒻᒥ ᐱᖃᑕᐅᔪᓂᒃ ᐱᓕᕆᖃᑎᖃᕈᒪᓚᐅᖅᑐᑦ ᑲᓛᖠᑦ ᓄᓈᓂᒥᐅᑕᕐᓂᑦ.  

 

ᐆᒪᔪᕐᓂᐊᖅᑎᒃᑯᑦ ᓂᓪᓕᓚᐅᖅᑐᑦ ᐃᖅᑲᓇᐃᔮᕐᓂᑦ ᓴᖅᑭᖅᑐᖃᖃᑦᑕᕐᓗᓂ ᑐᔅᓯᕋᐅᑕᐅᔪᒧᑦ ᓴᕐᕙᕐᔪᐊ ᐃᒪᕐᒥᑦ ᐸᖅᑭᔭᐅᓂᖓᓐᓄᑦ ᐊᒻᒪᓗ ᕿᑭᖅᑕᓂᒃᑯᑦ 

ᐅᓂᒃᑳᖃᖅᑎᑦ ᑕᑯᓐᓇᖅᑕᒥᓂᒃ ᐅᖓᕙᕆᐊᖅᑕᐅᒍᒪᓗᓂ ᓇᐅᑦᑎᖅᓱᖅᑏᑦ ᐃᖓᓐᓄᑦ ᐊᑯᓂᒧᑦ ᐊᐅᓚᑦᑎᓂᕐᒧᑦ ᑐᔅᓯᕋᐅᑕᐅᔪᒥᑦ ᓴᕐᕙᕐᔪᐊᒥ ᐃᒪᕐᒧᑦ 

ᐸᖅᑭᑦᑎᓂᕐᒧᑦ. ᓄᓇᓕᓐᓂᓪᓗ ᑭᒡᒐᖅᑐᐃᔨᓂᒃ ᐅᒥᐊᕐᔪᐊᒃᑰᖃᑕᐅᓗᑎᑦ ᓴᕐᕙᕐᔪᐊᖅ ᐃᒪᕐᒥᑦ ᑭᓪᓕᖓᒍᑦ ᓯᕗᓂᑦᑎᓐᓂ.  

 

 

  

ᑲᖏᖅᑐᒑᐱᒻᒥ ᐃᓄᓕᒫᖅᑎᑦᑎᔪᑦ ᐊᑦᑑᑉᐱᕆ 2023 



9 
 

ᕿᑭᖅᑕᕐᔪᐊᒥ ᑲᑎᒪᓃᑦ 
 

ᐊᑦᑑᑉᐱᕆᒥ 26 2023, 11 ᐆᒪᔪᕐᓂᐊᖅᑎᒃᑯᓐᓂ ᕼᐋᒻᒪᓚᒃᑯᓂᓪᓗ 

ᐸᕐᓇᑦᑏᑦ ᑲᑎᒪᖃᑎᖃᖅᑐᑎᑦ. ᒪᐃᒥ 16 2024, 33 ᐃᓐᓇᕐᓂᑦ 

ᐃᓄᓕᒫᖅᑎᑦᑎᓪᓗᑎᑦ ᐊᒻᒪᓗ 13 ᕼᐋᒻᒪᓚᒃᑯᓐᓂ ᐆᒪᔪᕐᓂᐊᖅᑎᒃᑯᓂᓪᓗ 

ᐅᖃᐅᓯᖃᖅᑐᑎᑦ ᐊᑯᓂᒧᑦ ᐃᒪᕐᒥ ᐸᖅᑭᑦᑎᓂᕐᒥᑦ ᑐᔅᓯᕋᐅᑕᐅᔪᒥᑦ 

ᓴᕐᕙᕐᔪᐊᖅ ᐃᒪᕐᒥ ᐸᖅᑭᑦᑎᓂᕐᒧᑦ. ᐃᓄᑦᑎᑐᑦ ᑐᓵᔨᖃᖅᑐᑎᑦ ᕉᔅᒥᐊᓕ 

ᒥᑦᑐᕐᒥᑦ. 

 

ᑐᓴᓚᐅᖅᑕᕗᑦ ᕿᑭᖅᑕᕐᔪᐊᒥ 
ᕿᑭᖅᑕᕐᔪᐊᒥᐅᑦ ᐅᓂᒃᑳᐅᖅᑐᑦ ᖃᓄᖅ ᓂᕐᔪᑏᑦ ᓴᕐᕙᕐᔪᐊᒃᑰᓲᖑᓂᖏᓐᓂ 

ᓯᑰᑎᓪᓗᒍ ᓄᓕᐊᓲᖑᓪᓗᑎᓪᓗ ᑕᐃᑲᓂ, ᑕᒪᓐᓇ ᓇᔪᖅᑕᐅᓲᖅ ᓴᕐᕙᕐᔪᐊᖅ 

ᐊᑦᑐᖅᑕᐅᓂᐊᖅᑐᖅ ᓄᓇᓕᖏᑦ. ᐃᓱᒫᓘᑎᖃᖅᑐᑎᓪᓗ 

ᐅᒥᐊᖅᑕᖃᕐᓂᖅᓴᐅᓂᐊᖅᑐᒋᑦᑎᓪᓗᑎᑦ ᐊᒻᒪᓗ ᐅᖅᓱᐊᓕᓐᓂ 

ᑯᕕᔪᖃᑐᐃᓐᓇᕆᐊᖃᕐᓂᖓᓐᓂ ᓴᕐᕙᕐᔪᐊᒧᑦ ᖃᓂᑦᑐᒥᑦ. ᐊᐱᕆᔭᐅᒻᒪᑕ 

ᐅᒥᐊᕐᔪᐊᑦ ᐊᖅᑯᑎᖏᑕ ᒥᔅᓵᓄᑦ ᐱᓕᕆᔪᑦ, ᓱᓕ ᐅᒥᐊᕐᔪᐊᑦ 

ᑕᒪᐅᓈᖃᑦᑕᕐᓂᕋᖅᑕᐅᓚᐅᖅᑐᑦ. ᓯᕗᓂᑦᑎᓐᓂ ᐅᖃᐅᓯᕆᔪᒫᖅᑕᕗᑦ 

ᐊᑯᓂᒧᑦ ᐃᓄᐃᑦ ᐸᖅᑭᔭᐅᓂᖏᓐᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᔅᓵᓄᑦ (IPCA) ᑲᒪᒋᔭᐅᖁᔭᐅᓪᓗᓂ ᐅᒥᐊᕐᔪᐊᓕᕆᓂᖅ ᐊᖅᑯᑕᐅᕙᑦᑐᓪᓗ. 

 

ᐃᓚᒋᔭᐅᔪᑦ ᐆᒪᔪᕐᓂᐊᖅᑎᒃᑯᓐᓄᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓄᓪᓗ ᐃᓱᒫᓘᑎᖃᕐᓂᕋᓚᐅᖅᑐᑦ ᓱᓇᒃᑯᑖᔅᓴᓂᒃ ᑭᓱᑐᐃᓐᓇᐃᑦ ᓯᔾᔭᓲᖅᑕᐅᔪᖃᖃᑦᑕᕆᐊᖓᓂ 

ᕿᑭᖅᑕᕐᔪᐊᒧᑦ ᖃᐅᔨᓴᖅᑕᐅᑲᓐᓂᖁᔨᓚᐅᖅᑐᑦ ᖃᓂᒋᔭᖓᓃᑦᑐᓂᒃ ᓄᓇᓕᓐᓂᑦ. ᓄᓇᓕᒥᐅᑦ, ᕼᐋᒻᒪᓚᒃᑯᑦ ᐆᒪᔪᕐᓂᐊᖅᑎᒃᑯᓪᓗ ᐃᑲᔪᖅᑐᐃᓂᕋᓚᐅᖅᑐᑦ 

ᐱᕙᓪᓕᐊᓂᖓᓐᓂ ᓴᕐᕙᕐᔪᐊᖅ ᒥᓂᔅᑕᒧᑦ ᑎᓕᓯᔾᔪᑎᓕᐅᕐᓗᓂ ᐃᒪᕐᒥᑦ ᐸᖅᑭᑦᑎᓂᕐᒥᑦ ᐊᒻᒪᓗ ᐅᓪᓗᒥᒧᑦ ᐱᕙᓪᓕᐊᓂᖏᓐᓂ ᑐᓴᖃᑦᑕᕈᒪᓪᓗᑎᑦ. 

 

  

ᕿᑭᖅᑕᕐᔪᐊᒥ ᑲᑎᒪᔪᑦ ᒪᐃᒥ 2024. 

ᐃᑉᐱᐊᕐᔪᒻᒥ ᑲᑎᒪᓃᑦ 
 

ᑭᒃᑯᑐᐃᓐᓇᐃᑦ, ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᕼᐋᒻᒪᓚᒃᑯᑦ ᑲᑎᒪᔨᖏᑦ ᐃᑉᐱᐊᕐᔪᒻᒥ 

ᑲᑎᒪᖃᑎᖃᓚᐅᖅᑐᑦ ᐸᕐᓇᑎᓂᒃ ᔮᓐᓄᐊᕆ 17−ᒥ ᐊᒻᒪᓗ ᔫᓂ 4, 2024−ᒥ. ᔮᓐᓄᐊᕆᒥ, 14 

ᐱᖃᑕᐅᓪᓗᑎᑦ ᐆᒻᒪᔪᕐᓂᐊᖅᑎᒃᑯᓐᓂ ᕼᐋᒻᒪᓚᒃᑯᓂᓪᓗ 41 ᐃᓄᓕᒫᖅᑎᑦᑎᑎᓪᓗᒋᑦ 

ᑲᑎᒪᔭᖅᑐᓚᐅᖅᑐᑦ. ᔫᓂᒥ ᖁᓕᑦ ᐆᒪᔪᕐᓂᐊᖅᑎᒃᑯᓐᓂ ᕼᐋᒻᒪᓚᒃᑯᓂᓪᓗ 11 ᐃᓐᓇᐃᑦ 

ᑭᒃᑯᑐᐃᓐᓈᖅᑎᑕᐅᑎᓪᓗᒋᑦ ᑲᑎᒪᔭᖅᑐᖅᑐᑎᑦ. 

ᐃᓄᑦᑎᑐᑦ ᑐᔮᔨᐅᓪᓗᓂ ᐋᑐᕆ ᖃᒪᓂᖅ ᐊᒻᒪᓗ ᔩᓚ ᐃᔭᖏᐊᖅ. ᑲᑎᒪᓚᐅᖅᑐᑦ ᐱᓐᖑᐊᕕᒻᒥ 

ᔮᓐᓄᐊᕆᒥ ᐊᒻᒪᓗ ᐃᓅᔭᖅ ᐃᓕᓐᓂᐊᕐᕕᖓᓐᓂ ᔫᓂᐅᑎᓪᓗᒍ.  

ᑐᓴᓚᐅᖅᑕᕗᑦ ᐃᑉᐱᐊᕐᔪᒻᒥ 
ᐃᑉᐱᐊᕐᔪᒻᒥᐅᑦ ᑐᑭᓯᒃᑲᓐᓂᕈᒪᓚᐅᖅᑐᑦ ᑐᔅᓯᕋᐅᑕᐅᔪᓂᒃ ᒪᓕᒐᖏᓐᓂ ᐊᒻᒪᓗ 

ᐃᑲᔫᑎᐅᒍᓐᓇᕋᔭᖅᑐᓂᒃ ᐊᒻᒪᓗ ᖃᓄᖅ ᐱᓕᕆᖃᑕᐅᒐᔭᕐᖔᑕ ᐃᑉᐱᐊᕐᔪᒻᒥᐅᑦ ᑕᐃᒪᐃᑦᑐᒥᑦ 

ᑐᔅᓯᕋᐅᑎᓕᐅᖅᑲᑕ ᓴᕐᕙᕐᔪᐊᒧᑦ ᐃᒪᒥᑦ ᐸᖅᑭᑦᑎᔾᔪᑎᒥᑦ (MPA). ᕿᑭᖅᑕᓂᒃᑯ ᑕᑯᓐᓇᖅᑕᖏᑦ 

ᐊᐅᓚᑦᑎᓂᕐᒥᑦ ᐊᕕᑦᑐᖅᓯᒪᔪᑦ ᐊᖏᓪᓕᒋᐊᕐᓗᒋᓪᓗ ᓇᐅᑦᑎᓱᖅᑏᑦ ᐃᑲᔫᑎᖏᓐᓂ ᐊᒻᒪᓗ 

ᐅᓂᒃᑳᕐᕕᐅᓪᓗᑎᑦ ᐊᓯᕙᕈᓐᓇᐅᑎᖏᑦ ᑎᒍᒥᐊᖅᑕᐅᒻᒪᑕ ᐃᑲᔫᑎᑎᒍᑦ ᓄᓇᕗᑦ ᐊᖏᕈᑎᖓᓐᓂ 

ᐊᑦᑐᖅᑕᐅᒐᔭᓐᖏᑦᑐᓪᓕ ᑕᒪᑐᒧᖓ ᐊᑐᓕᖅᑎᑕᐅᓐᓂᖅᑲᑦ ᓴᕐᕙᕐᔪᐊᖅ ᐃᒪᕐᒧᑦ 

ᐸᖅᑭᔭᐅᓂᖓᓐᓄᑦ (MPA) ᓄᓇᕗᒻᒥ. ᐅᖃᖅᑐᑎᓪᓗ ᑑᒑᓖᑦ ᐊᕐᕖᓪᓗ ᐊᖅᑯᓵᖅᑕᕐᖓᑕᒎᖅ 

ᓴᕐᕙᕐᔪᐊᒃᑯᑦ ᓯᑯᖃᓕᖅᑎᓪᓗᒍ ᐊᓯᐊᓂ.  

ᑲᑎᒪᑎᑕᐅᑎᓪᓗᒋᑦ ᔫᓂᒥᑦ, ᐃᒃᐱᐊᕐᔪᒻᒥᐅᑦ ᐃᑲᔪᖅᑐᐃᓂᕋᓚᐅᖅᑐᑦ ᐸᖅᑭᑦᑎᓂᕐᒥᑦ ᑐᔅᓯᕋᐅᑎᒥᑦ ᓴᕐᕙᕐᔪᐊᖅ ᐃᒪᕐᒥᑦ ᐸᖅᑭᑦᑎᓂᕐᒧᑦ (MPA) 

ᐃᓱᒫᓘᑎᖃᕐᓂᕋᖅᑐᑎᑦ ᐸᖅᑭᔭᐅᓐᓂᖏᑉᐸᑦ, ᐅᔭᕋᕐᓂᐊᕐᕖᑦ ᑕᒪᐅᓐᖓᖅᑎᑕᐅᑐᐃᓐᓇᕋᔭᕐᓂᖏᓐᓂ ᓯᕗᓂᑦᑎᓐᓂ. ᐃᓱᒫᓗᒻᒥᔪᑦ 

ᐅᒥᐊᕐᔪᐊᖅᑕᖃᕐᓂᖅᓴᐅᖃᑦᑕᕐᓂᐊᕆᐊᖓᓂ. ᓄᓇᓕᓐᓂᓪᓗ ᐅᖃᖅᑐᖃᖅᑐᓂ ᐃᓕᒃᑲᓐᓂᕈᒪᔪᑦ ᓯᕗᓂᑦᑎᓐᓂ ᐃᖅᑲᓇᐃᔭᖅᑎᑕᐅᖃᑦᑕᕐᓗᑎᑦ 

ᖃᐅᔨᓴᖅᑐᖃᕐᓂᐊᖅᑎᓪᓗᒍ ᓴᕐᕙᕐᔪᐊᓕᕆᑎᓪᓗᒋᑦ. ᐃᓚᖓᓪᓗ ᐅᖃᓚᐅᕐᒥᔪᖅ ᓯᕗᓂᑦᑎᓐᓂ ᑲᑎᒪᑎᑦᑎᓂᐊᓕᖅᑲᑕ ᐅᑭᐊᔅᓵᒃᑯᖔᖅ ᐱᐅᓂᖅᓴᒐᔭᕐᖓᑦ 

ᐅᐱᕐᖓᓵᒥᑦ ᐊᐅᔭᕐᒥᓪᓗ.  

 

  

ᐃᑉᐱᐊᕐᔪᒻᒥ ᐃᓄᓕᒫᖅᑎᑦᑎᔪᑦ ᔫᓂᒥ 2024. 

ᖃᐅᓱᐃᑦᑐᒥᑦ ᑲᑎᒪᓃᑦ 

 
ᐸᕐᓇᑦᑏᑦ ᑲᑎᒪᖃᑎᖃᖅᑐᑎᑦ ᖃᐅᓱᐃᑦᑐᒥᐅᑕᕐᓂᑦ ᔮᓐᓂᐊᕆᒥ 14 ᔫᓂᒥᓗ 5 2024. 

ᔮᓐᓄᐊᕆᒥ, 14 ᐆᒪᔪᕐᓂᐊᖅᑎᒃᑯᓐᓂ ᕼᐋᒻᒪᓚᒃᑯᓂᓪᓗ ᑲᑎᒪᖃᑎᖃᖅᑐᑎᑦ ᐊᒻᒪᓗ 9−ᑲᓂᕐᓂᑦ 

ᑭᒃᑯᑐᐃᓐᓇᕐᓂᑦ. ᔫᓂᒥ, 9 ᐆᒪᔪᕐᓂᐊᖅᑎᒃᑯᓐᓂ ᕼᐋᒻᒪᓚᒃᑯᓂᓪᓗ ᑲᑎᒪᖃᑕᐅᓪᓗᑎᑦ 

ᐱᖓᓱᓂᓪᓗ ᐃᓚᖃᖅᑐᑎᑦ ᑭᒃᑯᑐᐃᓐᓇᕐᓃᓐᖔᖅᑐᓂᒃ.  

ᐃᓄᑦᑎᑐᑦ ᑐᓵᔨᖃᖅᑐᑎᑦ ᓴᕉᒥ ᒪᓂᒃᒥ ᐊᒻᒪᓗ ᓲᓴᓐ ᓴᓪᓗᕕᓂᖅ. ᑲᑎᒪᓚᐅᖅᑐᑦ ATCO−ᑯᑦ 

ᑲᑎᒪᕕᖓᓐᓂ ᔮᓐᓄᐊᕆᒥ ᕼᐋᒻᒪᓚᒃᑯᓃᑦᑐᑎᑦ ᐱᓐᖑᐊᕐᕕᒻᒥ ᔫᓂᒥ.  

ᑐᓴᓚᐅᖅᑕᕗᑦ ᖃᐅᓱᐃᑦᑐᒥᑦ 
ᖃᐅᓱᐃᑦᑐᕐᒥᑦ ᐃᑲᔪᖅᑐᐃᓂᕋᓚᐅᖅᑐᖅ ᐸᖅᑭᔭᐅᓂᖓᓂ ᑐᔅᓯᕋᐅᑕᐅᔪᒥᑦ ᓴᕐᕙᕐᔪᐊᒥ 

ᐃᒪᕐᒥᑦ ᐸᖅᑭᑦᑎᓂᕐᒧᑦ (MPA) ᐅᖃᖅᑐᑎᓪᓗ ᓯᓚᑖᓃᓐᖔᖅᑐᓂᒃ ᑭᓪᓕᖏᓐᓂ ᑐᔅᓯᕌᓂᒃ 

ᐸᖅᑭᔭᐅᒋᐊᖃᓛᕐᓂᖓᓐᓂ ᓯᕗᓂᑦᑎᓐᓂ. ᓄᓇᓕᒻᒥᐅᑦ ᐱᖃᑕᐅᓂᖅᓴᐅᖃᑦᑕᕈᒪᔪᑦ 

ᐅᖃᖃᑎᒌᑦᑎᓪᓗᒋᑦ ᐊᑐᐊᒐᓕᕆᓂᕐᒥᑦ ᐊᑯᓂᒨᖓᓂᐊᖅᑐᓂᒃ. ᑕᒪᓐᓇ ᐃᓱᒫᓗᒋᔭᐅᓚᐅᖅᑐᖅ 

ᐅᓂᒃᑳᖅᑐᖃᖃᑦᑕᖏᓐᓂᖓᓐᓂ ᐊᑦᑐᐃᓂᖃᑲᒻᒪᒍᓐᓇᕐᓂᖏᓐᓂ ᑕᐃᑲᓂ. ᐅᖃᖃᑎᒌᓚᐅᖅᑐᑦ 

ᐊᐱᖅᑯᓯᖃᖅᑐᑎᓪᓗ ᐃᓚᖏᓐᓂ ᐅᓗᕆᐊᓇᕈᓐᓇᕐᓂᖏᓐᓂ ᓴᕐᕙᕐᔪᐊᒥ ᓯᓚ 

ᐊᓯᔾᔨᐸᓪᓕᐊᓂᖓᓐᓂ ᐊᑦᑐᐃᓂᖃᕋᔭᕐᓂᖓᓐᓂ ᑕᒪᑐᒥᖓ. ᑲᑎᒪᖃᑕᐅᔪᑦ ᐅᖃᐅᓯᖃᖅᑐᑎᑦ 

ᖃᐅᔨᓴᖅᑐᓕᕆᓂᕐᒥᑦ ᐅᔾᔨᖅᓱᕆᐊᖃᓂᕐᖏᓐᓂᓪᓗ ᑕᒪᑐᒥᖓ, ᐅᖃᐅᓯᖃᖅᑐᑎᓪᓗ 

ᖃᐅᔨᓴᕐᓂᕐᒥᑦ ᑭᓐᖒᒪᑦᑎᒻᒪᑕ ᐊᒻᒪᓗ ᖃᓄᖅ ᐊᑯᓂᒧᑦ ᑕᑯᓐᓇᖅᑕᐅᒻᒪᖔᖅ ᐃᓄᐃᑦ 

ᐸᖅᑭᔭᐅᓂᖏᓐᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᔅᓵᓄᑦ (IPCA) ᑲᒪᒋᔭᐅᒍᓐᓇᕋᔭᕐᒪᖔᖅ. 

ᐅᓂᒃᑳᖅᑐᑦ ᒫᓐᓇ ᐅᖃᓚᐅᖅᑐᑦ ᓄᖅᑲᖓᑎᑦᑎᒻᒪᑕ ᐅᖅᓱᐊᓗᑦᑕᖁᔨᓐᓇᑎᑦ ᒑᓯᓯᐅᕐᓂᒥᓪᓘᓐᓃᑦ ᑕᒫᓂ ᖃᓄᐃᓘᖅᑎᑕᐅᓐᖏᑦᑐᑦ ᑕᒫᓂ ᐊᒻᒪᓗ 

ᐱᔪᓐᓇᖅᑎᑕᐅᒐᔭᓐᖏᑦᑐᑦ ᐅᑭᐅᓄᑦ ᑕᓪᓕᒪᓄᑦ ᒥᓂᔅᑕ ᑎᓕᓯᓯᒪᓕᖅᑲᑦ − ᓄᓇᓕᒻᒥᐅᑦ ᐃᑲᔪᖅᑐᐃᔪᑦ ᓄᖅᑲᖓᑎᑦᑎᓂᖏᓐᓂ ᓴᓇᕖᑦ 

ᖃᓄᐃᓘᕋᓱᐊᕈᓐᓇᕐᓂᖏᓐᓂ. ᑭᒃᑯᑐᐃᓐᓇᐃᑦ ᑲᑎᒪᑎᑕᐅᑎᓪᓗᒋᑦ ᐊᑯᓂᒧᑦ ᐅᒥᐊᕐᔪᐊᖅᑕᖃᖃᑦᑕᕐᓂᐊᖅᑎᓪᓗᒍ ᑲᒪᒋᔭᐅᖃᑦᑕᕆᐊᖃᕐᓂᐊᕐᖓᑕ ᐃᖏᕋᔪᑦ 

ᐱᕙᓪᓕᐊᒋᐊᖃᖅᑐᑎᓪᓗ. ᔮᓐᓄᐊᕆᙵ ᑲᑎᒪᑎᓪᓗᒋᑦ ᐅᖃᖅᑐᖃᓚᐅᕐᙵᔪᖅ ᐃᖃᓗᒐᓱᑦᑎᑦᑎᖃᑦᑕᖁᔨᓐᓇᑎᑦ ᓂᐅᕐᕈᑎᔅᓴᓂᒃ ᐅᑭᐅᖅᑕᖅᑐᒥ ᑕᕝᕙᓂ 

ᑐᔅᓯᕌᕐᒥ ᓴᕐᕙᕐᔪᐊᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA) ᐸᖅᑭᔭᐅᖁᓪᓗᒋᑦ ᓂᕐᔪᑏᑦ ᓇᔪᒐᖏᑦ. ᐱᖃᑕᐅᔪᑦ ᐅᖃᖅᑐᑎᓪᓗ ᐃᓚᒌᑦ ᐊᑦᑐᐊᓂᖏᓐᓂ ᑲᓇᑕᒥ ᑲᓛᖠᑦ 

ᓄᓈᒥᐅᓪᓗ ᖃᓂᒌᒻᒪᑕ ᑕᒪᑐᒧᖓ ᓇᔪᖅᑕᐅᖃᑦᑕᖅᑐᓂᓗ ᑕᒪᒃᑯᓄᖓ ᐊᓯᕙᕐᕕᐅᕙᑦᑐᓂᓗ. ᐃᓱᒫᓗᑦᑐᑦ ᓯᑯᐃᖅᐸᓪᓕᐊᓕᕐᓂᖓᓐᓂ ᑕᒪᓐᓇ 

ᐅᒥᐊᕐᔪᐊᖅᑕᖃᕐᓂᖅᓴᐅᖃᑕᓐᖑᓱᓕᖅᑐᓂᓗ ᐊᑦᑐᐃᓂᖃᕐᓂᐊᖅᑐᖅ ᑕᒪᑐᒥᖓ.  

  

ᓴᕐᕙᕐᐊᓕᕆᔪᑦ ᑲᑎᒪᓂᐅᔪᑦ ᐅᓂᒃᑳᖅᑐᑦ 2024 

ᐊᐅᓱᐃᑦᑐᒥᑦ ᑲᑎᒪᓃᑦ 
 

ᐸᕐᓇᑦᑏᑦ ᐊᐅᓱᐃᑦᑐᒨᓚᐅᖅᓯᒪᔪᑦ ᔮᓐᓄᐊᕆ 18−ᒥ ᐊᒻᒪᓗ ᔫᓂ 6−ᓂ 2024. 

ᔮᓐᓄᐊᕆᒥ, ᑕᓪᓕᒪᓂᒃ ᑲᑎᒪᖃᑎᖃᖅᑐᑎᑦ ᐆᒻᒪᔪᕐᓂᐊᖅᑎᒃᑯᓐᓂ ᐊᒻᒪᓗ ᕼᐋᒻᒪᓚᒃᑯᓐᓂ 

ᐊᒻᒪᓗ 12−ᓂᑦ ᐃᓚᖃᖅᑐᑎᑦ ᐃᓄᑐᐃᓐᓇᓂᑦ. ᔫᓂᒥ 8−ᖑᑎᓪᓗᒍ, ᐆᒪᔪᐊᓂᐊᖅᑎᒃᑯ 

ᕼᐋᒻᒪᓚᒃᑯᓪᓗ ᑲᑎᒪᖃᑎᒋᓪᓗᒋᑦ ᐃᓚᖃᖅᑐᑎᑦ ᑎᓴᐅᒪᔪᖅᑐᓂᒃ ᐃᓄᑐᐃᓐᓇᕐᓂᑦ.  

ᐃᓄᑦᑎᑐᑦ ᑐᓵᔨᖃᖅᑐᑎᑦ ᔭᐃᐱᑎ ᐊᕿᐊᕈᕐᒥᑦ. ᐆᒪᔪᕐᓂᐊᖅᑎᒃᑯᑦ ᕼᐋᒻᒪᓚᒃᑯᓪᓗ 

ᑲᑎᒪᕕᖓᓐᓂ ᑲᑎᒪᓪᓗᑎᑦ ᑭᒃᑯᓕᒫᖅᑎᑦᑎᓪᓗᒋᑦ ᐱᓐᖑᐊᕐᕕᖓᓃᑦᑐᑎᑦ. 

 

ᑐᓴᓚᐅᖅᑕᕗᑦ ᐊᐅᓱᐃᑦᑐᒥ 
ᓄᓇᓕᓐᓂ ᐃᓱᒫᓘᑎᖃᕐᓂᕋᓚᐅᖅᑐᑦ ᐱᕕᖃᑦᑎᐊᓐᖏᓐᓂᖏᓐᓄᑦ ᐊᐅᓚᑦᑎᓂᕐᒧᑦ 

ᐸᖅᑭᑦᑎᓂᕐᒧᑦ ᐊᓯᖏᓐᓂ ᐊᒻᒪᓗ ᐊᐱᖅᑯᓯᖃᖅᑐᑎᑦ ᐊᐅᓚᑦᑎᓂᐅᑉ ᒥᔅᓵᓄᑦ ᑕᓪᓗᕈᑎᐅᑉ 

ᐃᒪᖓᓐᓂ ᐃᒫᕐᒥ. ᕿᑭᖅᑕᓂᒃᑯᑦ ᐅᓂᒃᑳᖅᑐᑎᑦ ᒫᓐᓇ ᐊᐅᓚᑦᑎᓂᐅᔪᓂᒃ ᐊᒻᒪᓗ 

ᑐᔅᓯᕋᐅᑎᓂᒃ ᐊᕕᑦᑐᖅᓯᒪᔪᓂᒃ ᐊᐅᓚᑦᑎᔾᔪᑎᓄᑦ. ᓄᓇᓕᒃ ᑐᓴᒃᑲᓐᓂᕈᓚᐅᖅᑐᑦ 

ᐱᓕᕆᖃᑕᐅᕙᑦᑐᓂᒃ ᒐᕙᒪᒃᑯᓐᓂ ᐊᒻᒪᓗ ᖃᐅᔨᓴᖅᑐᓕᕆᔨᓂᑦ ᑲᓇᑕᒥ ᐊᒻᒪᓗ ᑲᓛᖠᐅᑉ 

ᓄᓈᑕ ᒥᔅᓵᓄᑦ. 

ᓄᓇᓖᑦ ᐃᓱᒫᓘᑎᖃᕐᓂᕋᓚᐅᖅᑐᑦ ᐅᓗᕆᐊᓇᕈᓐᓇᕐᓂᖏᓐᓂ ᓴᓇᔩᑦ 

ᐱᕐᕈᓗᐊᕿᔪᖃᕐᓂᖅᑲᑦ ᓴᕐᕙᕐᔪᐊᒥ ᐊᒻᒪᓗ ᐃᑲᔫᑎᓂᑦ ᐱᕙᓪᓕᐊᓂᕐᒥᑦ ᑕᒪᑐᒧᖓ. ᐅᖃᖅᑐᑎᓪᓗ ᐃᑲᔪᖅᑐᐃᓂᕋᖅᑐᑎᑦ ᐸᖅᑭᑦᑎᓂᕐᒧᑦ ᑐᔅᓯᕋᐅᑕᒥᑦ 

ᓴᕐᕙᕐᔪᐊᒥ ᐃᒪᕐᒥ ᐸᖅᑭᒃᑎᓂᕐᒧᑦ ᐊᒻᒪᓗ ᐅᔾᔨᓱᖅᑕᐅᓗᓂ ᑕᒪᓐᓇ, ᑭᓯᐊᓂᓕ ᐃᓱᒫᓗᑦᑐᑦ ᑐᐊᕕᐊᕆᔭᐅᓗᐊᕆᐊᖓ. ᕿᑭᖅᑕᓂᒃᑯᑦ ᓇᓗᓇᐃᖅᓯᓪᓗᑎᑦ 

ᐊᓯᖏᓐᓂ ᐸᖅᑭᑦᑎᓂᖏᓐᓂ, ᐃᒪᓕᕆᓂᕐᒥᓪᓗ ᐃᓕᓐᓂᐊᑎᑦᑎᑲᓐᓂᓂᕐᒧᑦ ᐊᑐᐃᓐᓇᐅᑎᑕᐅᓪᓗᑎᑦ ᓄᓇᓕᓐᓄᑦ ᐅᔾᔨᖅᓱᕈᓐᓇᖁᓪᓗᒋᑦ ᑕᒪᑐᒥᖓ 

ᖃᓂᒋᔭᖓᓐᓂ.  

 

  

ᐊᐅᓱᐃᑦᑐᖅ, ᔫᓂ 2024 

ᖃᐅᔨᓴᕐᓂᐅᔪᑦ 

 

ᐊᑦᑑᑉᐱᕆᐅᓂᖓᓂ 2023 ᔮᓐᓄᐊᕆᒥᓗ 2024 ᓯᕗᓪᓕᖅᐹᒥ ᑲᑎᒪᑎᑦᑎᓪᓗᑎᑦ ᐱᖓᓲᔪᖅᑐᓂᒃ ᓄᓇᓕᓐᓂ ᒥᑦᑎᒪᑕᓕᒻᒥ, ᑲᖏᖅᑐᒑᐱᒻᒥ, ᕿᑭᖅᑕᕐᔪᐊᖅ, 

ᐃᑉᐱᐊᕐᔪᒃ, ᖃᐅᓱᐃᑦᑐᖅ ᐊᐅᓱᐃᑦᑐᕐᓗ, ᖃᐅᔨᓴᐅᑎᓂᓪᓗ ᑐᓂᓯᓪᓗᑎᑦ ᓄᓇᓕᓐᓄᑦ ᑲᑎᒪᓂᖏᓐᓂ, 34 ᑭᐅᓚᐅᖅᓯᒪᔪᑦ. ᑭᓯᐊᓂᓕ ᓯᓚ ᐱᔾᔪᑎᒋᓪᓗᒍ 

ᕿᑭᖅᑕᕐᔪᐊᒨᓚᐅᖅᓯᒪᓐᖏᑦᑐᑦ ᖃᐅᔨᓴᐅᑎᓂᓪᓗ ᑐᓂᐅᖅᑲᐃᓐᓇᑎᑦ ᑕᐃᑯᖓ. ᖃᐅᔨᓴᕈᑏᑦ ᐱᖓᓱᓂᑦ ᐊᐱᖅᑯᓯᖃᕐᖓᑕ ᒪᑯᓂᖓ ᐱᐅᖅᓱᐊᓂᕐᒧᑦ ᑐᕌᒐᕐᓂᑦ 

ᑐᔅᓯᕋᐅᑕᐅᔪᓂᒃ ᓴᕐᕙᔪᐊᒧᑦ ᐃᒪᕐᒥ ᐱᐅᖅᓱᐊᓂᕐᒧᑦ ᒥᓂᔅᑕ ᑎᓕᓯᔾᔪᑎᔅᓴᖓᓐᓄᑦ. 

ᓯᕗᓪᓕᖅᐹᒥ ᐊᐱᖅᑯᓯᕐᒧᑦ, ‘ᑖᓐᓇ ᐱᐅᖅᓱᐊᓂᕐᒧᑦ ᑐᕌᒐᖅ ᓇᓗᓇᐃᖅᓯᓯᒪᑦᑎᐊᖅᑲ ᓯᕗᓪᓕᖅᐸᐅᑎᒋᐊᓕᓐᓂᒃ ᐅᕝᕙᓘᓐᓃᑦ ᐱᔾᔪᑎᔅᓯᓐᓂ ᐃᑲᔪᖅᑐᐃᓗᓯ 

ᐱᐅᖅᓱᐊᓂᕐᒧᑦ ᑕᒪᑐᒧᖓ?; ᐊᔾᔨᒌᓐᖏᑦᑐᓂᑦ ᑭᐅᓚᖅᑐᑦ ᓄᓇᓖᑦ, ᑭᓯᐊᓂᓕ ᑭᐅᖃᑦᑕᓚᐅᖅᑐᑦ ᐊᔾᔨᒌᐸᓗᓐᓂᑦ ᐃᑲᔪᖅᑐᐃᔪᐃᓐᓇᐅᓪᓗᑎᑦ ᐱᐅᖅᓱᐊᓂᕐᒧᑦ 

ᑐᕌᒐᖏᓐᓂ. ᒥᑦᑎᒪᑕᓕᒃ ᐅᖃᓚᐅᖅᑐᖅ ᐅᒥᐊᕐᔪᐊᖅᑕᖃᖁᔨᓇᓂ ᐊᓯᖏᓐᓂᓪᓘᓐᓃᑦ ᓂᕐᔪᑎᑕᓕᓐᓂᑦ, ᐃᑲᔪᖅᑐᐃᔪᑦ ᐸᖅᑭᑦᑎᓂᕐᒧᑦ ᑭᖑᕚᕆᔭᐅᔪᑦ 

ᖃᓄᖅᑑᕐᓗᑎᑦ ᐋᖅᑮᒍᓐᓇᖁᓪᓗᒋᑦ, ᐅᖃᖅᑐᑎᓪᓗ ᒥᑦᑎᒪᑕᓕᒻᒥ ᐆᒪᔪᕐᓂᐊᖅᑎᒃᑯᑦ ᐊᖏᓂᖅᓴᒥᑦ ᖁᐊᒃᑯᕕᑦᑖᕆᐊᖃᕐᖓᑕ. ᑲᖏᖅᑐᒑᐱᒃ ᐊᖏᓚᐅᕐᒥᔪᑦ 

ᐸᖅᑭᑦᑎᓂᕐᒧᑦ ᑐᕌᒐᕐᓂᑦ, ᑭᓯᐊᓂᓕ ᐅᖃᖅᑐᑎᑦ ᖃᓄᐃᓘᖅᑎᑦᑎᑲᓐᓂᖅᑐᖃᕆᐊᓕᒃ ᓲᕐᓗ ᖃᓪᓗᓈᖅᑕᐅᑎᓂᑦ ᐅᒥᐊᕐᔪᐊᖅᑕᖃᒃᑲᓐᓂᖃᑦᑕᕐᓗᓂ 

ᑎᖏᕐᕋᐅᑕᓕᓐᓄᓪᓗ. ᐃᑉᐱᐊᕐᔪᒻᒥᐅᑦ ᐃᑲᔪᖅᑐᐃᓚᐅᖅᑐᑦ ᐸᖅᑭᑦᑎᓂᕐᒥᑦ ᑐᕌᒐᕐᓂᑦ, ᐃᓕᓴᖅᓯᓯᒪᓪᓗᑎᑦ ᐃᒪᕐᒥᐅᑕᐃᑦ ᐊᓯᕙᖅᑕᐅᕙᑦᑐᑦ ᐅᑭᐊᓪᓕᓲᑦ 

ᑐᔅᓯᕋᐅᑕᐅᔪᒥᑦ ᓴᕐᕙᕐᔪᐊᒥ ᐃᒪᕐᒥ ᐸᖅᑭᑦᑎᓂᕐᒧᑦ, ᐊᓯᖏᓪᓗ ᐃᓱᒫᓘᑏᑦ ᐅᒥᐊᕐᔪᐊᖅᑕᖃᕐᓂᖅᓴᐅᓂᐊᓕᕐᓂᖏᓐᓂ ᐸᖅᑭᔭᐅᖏᒻᒪᑕ. ᖃᐅᓱᐃᑦᑐᕐᒥ 

ᐃᑲᔪᖅᑐᐃᔪᑦ, ᐃᓕᓴᖅᓯᓯᒪᓪᓗᑎᓪᓗ ᓯᑯᓱᐃᑦᑐᖅ ᐃᑲᔫᕐᓂᖃᕐᓂᐊᕐᖓᑦ ᐃᒪᕐᒥᐅᑕᕐᓂᑦ ᐊᓯᕙᖅᑕᐅᕙᑦᑐᓂᒃ, ᐊᒻᒪᓗ ᐱᐅᖅᓱᐊᕐᓂᖅ ᐱᐅᔪᐊᓘᒐᔭᖅᑐᖅ. 

ᐊᐅᓱᐃᑦᑐᖅ ᐃᑲᔪᖅᑐᐃᒻᒥᔪᖅ ᐱᐅᖅᓱᐊᕐᓂᕐᒧᑦ ᑐᕌᒐᖏᓐᓂ, ᖃᐅᔨᓴᕐᓂᕐᒥᑦ ᐃᑲᔪᕐᓂᖃᕈᒪᔪᑦ ᐃᓕᒃᑲᓂᕐᓗᑎᓪᓗ ᑕᒪᑐᒥᖓ ᐱᒻᒪᕆᐅᔪᒥᑦ ᐸᖅᑭᔭᐅᒪᔪᒥᑦ, 

ᐸᖅᑭᔭᐅᑦᑎᐊᒃᑲᓐᓂᖁᔭᐅᓪᓗᓂᓗ ᑕᒪᓐᓇ. 

ᐊᐃᑉᐸᖓ ᐊᐱᖅᑯᓯᖅ, ‘ᐊᓯᖏᓐᓂ ᐅᖃᕈᒪᕕᑦ ᐃᑲᔪᕐᓂᖃᕈᓐᓇᖅᑐᓂ ᐱᐅᖅᓱᐊᓂᕐᒧᑦ ᑐᕌᒐᕐᓂᑦ?’, ᐊᔾᔨᒌᓐᖏᑦᑐᓂᒃ ᑭᐅᓪᓗᑎᑦ. ᒥᑦᑎᒪᑕᓕᒻᒥ ᐊᐱᕆᓚᐅᖅᑐᑦ 

ᖃᕋᓴᐅᔭᒃᑯᑦ ᑐᑭᓯᒋᐊᕈᑎᑕᖃᒃᑲᓂᕐᒪᖔᖅ, ᑕᒪᒃᑯᐊ ᐃᖏᕐᕋᒋᐊᓕᐅᒐᓗᐊᑦ ᑐᓴᕈᑎᔅᓴᐃᑦ ᑐᑭᓯᒋᐊᒃᑲᓐᓂᕈᒪᓪᓗᓂ ᓄᓇᓕᓐᓂᑦ. ᑲᖏᖅᑐᒑᐱᒻᒥ ᑭᐅᓪᓗᑎᑦ 

ᓄᖅᑲᑎᑦᑎᒍᒪᓪᓗᑎᑦ ᐅᒥᐊᕐᔪᐊᖅᑕᖃᖃᑦᑕᖏᓪᓗᓂ ᖃᓪᓗᓈᖅᑕᐅᑎᓂᑦ ᑕᒫᓂ ᐃᓄᓐᓄᑦ ᐊᑦᑐᐊᓂᖅᓴᐅᓂᐊᕐᖓᑦ. ᐃᑉᐱᐊᕐᔪᒻᒥᐅᑦ ᑭᐅᓪᓗᑎᑦ 

ᐸᖅᑭᑦᑎᒍᒪᓪᓗᑎᑦ ᓂᕐᔪᑎᓂᒃ, ᑎᒻᒥᐊᓂᒃ, ᐃᒪᕐᒥ ᐱᕈᖅᑐᓂᒃ ᐃᖃᓗᓐᓂᓪᓗ. ᖃᐅᓱᐃᑦᑐᒥᑦ ᑭᐅᓪᓗᑎᑦ ᖃᐅᔨᓴᒃᑲᓐᓂᖁᔨᓚᐅᖅᑐᑦ ᐃᑲᔪᖅᑐᖅᑕᐅᑲᓐᓂᕈᒪᒍᑎᑦ. 

ᐊᐅᓱᐃᑦᑐᕐᒥ ᐋᒡᒑᓚᐅᖅᑐᑦ. ᐱᐅᖅᓱᐊᓂᕐᒧᑦ ᑐᕌᒐᖅ ᐱᐅᔪᖅ ᐅᕙᑦᑎᓐᓄᑦ ᖃᐅᔨᒪᔭᐅᓚᐅᓐᖏᑦᑐᖅ ᑕᒪᓐᓇ ᐊᒻᒪᓗ ᓄᓇ ᐊᒻᒪᓗ ᓯᑯᑦ ᐃᓅᓇᓱᐊᕐᕕᕗᑦ. 

ᐱᐅᒐᔭᖅᑐᑦ ᖃᐅᔨᖃᑦᑕᕈᑦᑕ ᖃᓄᐃᓘᖅᑐᖃᖃᑦᑕᕐᒪᖔᖅ ᐊᕙᑎᑦᑎᓐᓂ’ 

ᐱᖓᔪᐊ ᐊᐱᖅᑯᓯᖅ, ‘ᐊᓯᖏᓐᓂ ᐅᖃᒃᑲᓐᓂᕈᒪᓐᓂᖅᑭᓯ?’ ᑭᐅᓚᐅᖅᑐᑦ ᐃᓚᖏᑦ. ᒥᑦᑎᒪᑕᓕᒻᒥ ᐊᒻᒪᓗᑭᑖᕐᒥᑦ ᑲᑎᒪᓪᓗᑕ ᓯᕗᓂᑦᑎᓐᓂ ᐱᐅᓂᖅᓴᐅᒐᔭᖅᑐᖅ 

ᐱᓕᕆᖃᑎᒌᑦᑎᐊᕐᓗᑕ, ᓂᐅᕕᕐᕕᖃᕆᐊᓕᒃ ᐃᓅᓕᑕᕐᓂᑦ ᓂᐅᕕᐊᔅᓴᓕᓐᓂᑦ. ᑲᖏᖅᑐᒑᐱᒃ ᐅᖃᓚᐅᖅᑐᖅ ᐅᒥᐊᕐᔪᐊᖅᑕᖃᖃᑦᑕᖁᔨᓐᓇᓂ 

ᖃᓪᓗᓈᖅᑕᐅᑎᓂᒃ ᐅᕝᕙᓘᓐᓃᑦ ᐃᓯᖅᑎᑦᑎᖃᑦᑕᖏᓪᓗᑎᑦ ᐸᖅᑭᔭᐅᔪᓂᒃ, ᑎᑎᕋᖅᓯᒪᔪᖅᑕᖃᕐᒪᖔᕐᓗ ᐊᐱᕆᓪᓗᑎᑦ ᐃᒪᕐᒥᐅᑕᕐᓂᑦ ᓇᔪᒐᖏᓐᓂᓪᓗ 

ᑐᔅᓯᕋᐅᑎᒥᑦ ᐃᒪᕐᒥᑦ ᐸᖅᑭᑦᑎᓂᕐᒧᑦ. ᐃᑉᐱᐊᕐᔪᖅ ᑭᐅᓚᐅᖅᑐᖅ ᐱᔪᓐᓇᐅᑎᖃᕈᒪᒻᒪᑕ ᑲᒪᒍᓐᓇᕐᓗᑎᑦ ᐲᖅᓯᖏᓪᓗᑎᓪᓗ, ᐅᖃᖅᑐᑎᓪᓗ ᑕᐃᓐᓇ 

ᐃᓯᖅᑕᐅᖏᓐᓇᖅᑐᖅ ᑲᖏᖅᓱᕐᒥ (Admiralty Inlet) ᐊᕐᕌᒍᓕᒫᑦᑎᐊᖅ, ᐊᒻᒪᓗ ᑐᐱᕐᕕᐅᓯᒪᕙᑦᑐᓂ. ᖃᐅᓱᐃᑦᑐᕐᒥᐅᑦ ᐅᖃᖅᑐᑎᑦ ᑐᔅᓯᕋᐅᑕᐅᔪᖅ 

ᓴᕐᕙᕐᔪᐊᖅ ᐃᒪᕐᒧᑦ ᐸᖅᑭᑦᑎᓂᕐᒧᑦ ᐅᑭᐊᓪᓕᕕᐅᖃᑦᑕᕐᖓᑦ ᓂᕐᔪᑎᓄᑦ ᐱᕈᖅᑐᖃᐅᑐᓂᓗ ᐊᔾᔨᒌᓐᖏᑦᑐᓂᑦ ᖃᐅᔨᓴᖅᑕᐅᑲᓐᓂᕆᐊᓖᑦ, ᐱᖃᓗᔭᐃᓪᓗ 

ᐊᖅᑯᓵᖅᑕᕐᖓ ᑕᒪᐅᓇ, ᐃᓄᓐᓄᑦ ᐃᒥᕆᔭᐅᕙᑦᑐᑎᑦ. ᐊᐅᓱᐃᑦᑐᕐᒥ ᐅᖃᓚᐅᖅᑐᑦ “ᖃᐅᔨᓴᕐᓂᕐᒥᑦ, ᑲᓇᑕᒥ ᓯᑯᓯᐅᑎᑕᖃᕋᔪᑦᑐᖅ ᐅᒥᐊᕐᔪᐊᕐᒥᑦ. 

ᓴᖅᑭᑐᐃᓐᓇᐸᓐᖏᑦᑐᖅ ᓂᐱᓕᐊᓘᓪᓗᑎᓪᓗ ᓂᕐᔪᑏᑦ ᕿᒫᕙᑦᑐᑦ (ᐊᑦᑐᖅᑕᐅᓯᒪᓐᖏᑦᑐᓂᑦ) ᓇᔪᒐᖏᓐᓂ. ᓯᑯᓯᐅᑏᑦ ᐸᕝᕕᓴᒍᓐᓇᖅᑐᑦ ᓯᑯᓂᑦ, ᐃᒪᕕᒻᒥᓪᓗ 

ᐆᓇᖅᓯᑎᑦᑎᑲᓐᓂᖅᑐᑎᑦ ᐊᒻᒪᓗ ᐊᖏᓪᓕᕚᓪᓕᑎᑦᑎᑲᓐᓂᖅᑐᑎᑦ ᓯᓚ ᐅᖅᑰᓯᕙᓪᓕᐊᓂᖓᓐᓂ.’ 

ᑎᓴᒪᐅᔪᖅᑐᓂᒃ ᐊᐱᖅᑯᓯᖅᑕᖃᓚᐅᕐᒥᔪᖅ ᖃᓄᐃᓘᕐᓂᐅᔪᓂᒃ ᑲᒪᑎᓪᓗᒋᑦ ᓇᓪᓕᐊᓐᓂᑐᐃᓐᓇᖅ ᐃᓗᐊᓃᑦᑐᓂᒃ ᑐᔅᓯᕋᐅᑎᒥᑦ ᓴᕐᕙᕐᔪᐊᖅ ᐃᒪᕐᒥ ᐸᖅᑭᑦᑎᓂᕐᒧ 

ᑭᓪᓕᖑᓐᓂ ᐊᒻᒪᓗ ᓄᓇᕗᒻᒥ, ᐅᕝᕙᓘᓐᓃᑦ ᑐᔅᓯᕋᐅᑕᐅᔪᒥᑦ ᓴᕐᕙᕐᔪᐊᖅ ᐃᒪᕐᒥ ᐸᖅᑭᔭᐅᓂᔅᓴᓐᖏᓐᓂ ᑭᓪᓕᖏᓐᓂ ᑭᓯᐊᓂᓕ ᓯᓚᑖᓃᑦᑐᓂᒃ ᓄᓇᕗᑦ.  

1.  ‘ᓂᕿᔅᓴᖅᓯᐅᖃᑦᑕᖅᑭᑦ ᐊᓯᕙᖃᑦᑕᕿᓪᓘᓐᓃᑦ?’ 16 ᑭᐅᓚᐅᖅᑐᑦ ᓴᕐᕙᕐᓗᓕᐊᖃᑦᑕᖅᓯᒪᔪᑦ ᐊᒻᒪᓗ ᓄᓇᕗᒻᒥ, ᑕᓪᓕᒪᑦ ᓴᕐᕙᕐᔪᒦᔅᓯᒪᔪᑦ ᑭᓯᐊᓂᓕ 

ᓯᓚᑖᓂ ᓄᓇᕗᑦ.  

2.  ‘ᓂᕿᔅᓴᓐᓂᑦ ᐃᖃᓗᒐᓱᐊᖃᑦᑕᖅᑭᑦ?’, 18 ᑭᐅᓚᐅᖅᑐᑦ ᓴᕐᕙᕐᔪᐊᒥ ᐃᓗᐊᓂ ᓄᓇᕗᑦ, ᐊᒻᒪᓗ ᑕᓪᓕᒪᑦ ᓴᕙᕐᔪᑉ ᓯᓚᑖᓂ ᓄᓇᕗᑦ. 

3.  ‘ᓂᐅᕐᕈᑎᒋᓂᐊᖅᑕᕐᓂᑦ ᐃᖃᓗᒐᓱᐊᖃᑦᑕᖅᑭᑦ?’, 2 ᑭᐅᓚᐅᖅᑐᑦ ᓴᕐᕙᕐᔪᐊᒥ ᐃᓗᐊᓂ ᓄᓇᕗᑦ, ᐊᒻᒪᓗ ᓴᕙᕐᔪᐊᒥ ᓯᓚᑖᓂ ᓄᓇᕗᑦ, ᐊᒻᒪᓗ 

ᐃᓗᐊᓃᔅᓯᒪᓐᖏᑦᑐᑦ ᓴᕐᕙᕐᔪᐊᒥ ᑭᓯᐊᓂ ᓯᓚᑖᓂ ᓄᓇᕗᑦ.  

4.  ‘ᐃᒪᒃᑯᑦ ᐊᖅᑯᓵᖅᑕᖅᑭᑦ, ᐅᑭᐅᒃᑯᑦ, ᑲᓅᒃᑯᑦ ᖃᔭᒃᑯᓪᓘᓐᓃᑦ?’, 20 ᑭᐅᓚᐅᖅᑐᑦ ᓴᕐᕙᕐᔪᐊᒥ ᐊᒻᒪᓗ ᐃᓗᐊᓂ ᓄᓇᕗᑦ, ᑎᓴᒪᑦ ᓴᕐᕙᕐᔪᐊᒨᖅᓯᒪᔪᑦ 

ᑭᓯᐊᓂ ᓯᓚᑖᓂ ᓄᓇᕗᑦ.  

5.  ‘ᓯᑯᒃᑰᖃᑦᑕᖅᑭᑦ ᑕᐃᑰᓇ ᓯᑭᑑᒃᑯᑦ ᕿᒧᔅᓯᑯᓪᓘᓐᓃᑦ?’, 21 ᑭᐅᓚᐅᖅᑐᑦ ᓴᕐᕙᕐᔪᐊᒨᖅᓯᒪᔪᑦ ᓴᕐᕙᕐᔪᐊᒨᖅᓯᒪᔪᑦ ᐊᒻᒪᓗ ᓄᓇᕗᑦ, ᐊᒻᒪᓗ ᑎᓴᒪᑦ 

ᓴᕐᕙᕐᔪᒨᖅᓯᒪᔪᑦ ᑭᓯᐊᓂ ᓯᓚᑖᓂ ᓄᓇᕗᑦ 

6.  ‘ᒥᕐᖑᐃᖅᓯᕆᐊᖅᑐᐸᑉᐱᑦ, ᑐᐱᕆᐊᖅᑐᐸᑉᐱᑦ, ᕿᓚᓗᒃᑭᐊᖃᑦᑕᖅᑭᑦ ᑎᒻᒥᐊᓂᓪᓘᓐᓃᑦ ᑕᑯᕋᓐᓈᕆᐊᖃᑦᑕᖅᑭᑦ’, 20 ᐅᖃᐅᖅᑐᑦ 

ᓴᕐᕙᕐᔪᐊᒨᖅᓯᒪᔪᑦ ᐊᒻᒪᓗ ᓄᓇᕗᒻᒥ, ᐱᖓᓱᑦ ᓴᕐᕙᕐᔪᒨᖅᓯᒪᔪᑦ ᑭᓯᐊᓂ ᓯᓚᑖᓂ ᓄᓇᕗᑦ 

7.  ‘ᐳᓚᕋᖅᑎᓂᑦ ᐊᐅᓪᓚᕈᔾᔨᕙᑉᐱᑦ ᑕᐃᑯᖓ, ᐊᓯᖏᓐᓂᓪᓘᓐᓃᑦ ᐳᓚᕋᖅᑎᑐᐃᓐᓇᕐᓂᑦ?’, 6 ᑭᐅᓚᐅᖅᑐᑦ ᓴᕐᕙᕐᔪᐊᒨᖅᓯᒪᔪᑦ ᐊᒻᒪᓗ ᓄᓇᕗᒻᒥ, 

ᐊᑕᐅᓯᖅ ᓴᕐᕙᕐᔪᒨᖅᓯᒪᔪᑦ ᑭᓯᐊᓂ ᓯᓚᑖᓂ ᓄᓇᕗᑦ. 

8.  ‘ᐊᓯᖏᓐᓂ ᐱᔾᔪᑎᖃᖅᑐᑎᑦ ᑕᐃᑯᓐᖓᐸᑉᐱᑦ?’ ᐃᓚᖏᑦ ᑭᐅᓪᓗᑎᑦ ᐃᒫᒃ, ‘ᐅᓪᓗᐃᓐᓈᖅᑐᑎᑦ’; ᐊᔾᔨᓕᐅᕆᔭᖅᑐᖅᑐᑎᒃ ᖃᐅᔨᓴᕆᐊᖅᑐᑎᓪᓗ’; 

ᐊᓯᖏᓪᓗ ᐅᖃᓚᐅᖅᑐᑦ ᐅᖓᓯᓗᐊᕐᖓᒡᒎ ᑕᐃᑯᓐᖓᓚᐅᖅᓯᒪᓐᖏᑦᑐᑦ, ᓯᑭᑑᖃᓐᖏᒻᒪᑕ ᐅᖅᓱᖅᓴᖓᓗ ᐊᑭᑐᓗᐊᖅᑐᓂ.  

ᑐᓴᖅᑕᐃᓐᓇᕆᓚᐅᖅᑕᕗᑦ 
ᑲᑎᒪᑎᑦᑎᓂᒃᑯᑦ ᐊᒥᓱᓂᑦ ᐊᐱᖅᑯᓯᖃᓚᐅᖅᑐᑦ ᐊᔾᔨᒌᐸᓗᓐᓂᑦ ᐅᖃᓯᖃᖅᑐᑎᓪᓗ. ᐊᑖᓂ ᓇᐃᓈᖅᓯᒪᔪᑦ ᑭᔾᔪᓯᒥᓃᑦ ᐅᖃᐅᓯᐅᔪᓪᓗ ᐊᐱᕆᔭᐅᒐᐃᒻᒪᑕ. 

ᓂᐱᓕᐅᖅᓯᒪᒻᒥᔪᑦ ᕼᐋᒻᒪᓚᒃᑯᑦ ᐆᒪᔪᕐᓂᐊᖅᑎᒃᑯᓪᓗ ᑲᑎᒪᓂᖏᑦ ᐊᖏᖅᓯᒪᓂᖏᓐᓄᑦ ᑲᑎᒪᑎᓪᓗᒋᑦ. ᐸᕐᓇᑦᑏᑦ ᑎᑎᕋᖅᐸᑦᑐᑎᓪᓗ ᕼᐋᒻᒪᓚᒃᑯᑦ 

ᐆᒪᔪᕐᓂᐊᖅᑎᒃᑯᓪᓗ ᑲᑎᒪᓂᖏᓐᓂ ᑭᒃᑯᑐᐃᓐᓇᓂᓪᓗ ᑲᑎᒪᑎᑦᑎᑎᓪᓗᒋᑦ. ᑕᒪᒃᑯᐊ ᑎᑎᕋᖅᓯᒪᔪᑦ ᓂᐱᓕᐅᒐᕐᓃᓐᖔᖅᓯᒪᔪᓪᓗ ᑐᓴᖅᑕᒥᓂᕐᓂᑦ, ᑭᓯᐊᓂᓕ 

ᐊᑖᓃᑦᑐᑦ ᑕᐃᒫᓪᓚᑐᑯᓗᒃ ᐅᖃᖅᓯᒪᔭᖏᓐᓂ ᑎᑎᕋᖅᓯᒪᓐᖏᑦᑐᑦ ᐊᒥᓱᐊᖅᑎᑦᑐᑎᑦ ᑲᑎᒪᓯᒪᓂᖏᓐᓄᑦ ᐊᒻᒪᓗ ᐅᖃᐅᓯᕆᔭᐅᓯᒪᔪᑦ ᑭᒃᑯᑐᐃᓐᓇᕐᓃᓐᖔᕐᖓᑕ.  

ᐊᓯᖏᑦ ᐅᖃᐅᓰᑦ ᓴᕐᕙᕐᔪᐊᑉ ᐃᒪᖓᓐᓂ ᐸᖅᑭᔭᐅᓂᔅᓴᖓᓐᓄᑦ (MPA) ᐊᐅᓚᓂᖏᓐᓂᓪᓗ 
• ᐊᐱᖅᑯᓯᐅᔪᑦ ᖃᖓᒃᑰᒐᔭᕐᓂᖏᓐᓂ ᒥᓂᔅᓴᐅᑉ ᑎᓕᓯᔾᔪᑎᖓᓐᓂ – ᐱᓂᐅᓴᑐᐃᓐᓇᓂᐊᖅᑳ 2025−ᒧᓄᑦ? 

o ᑭᐅᔪᑦ: ᐱᓕᕆᖃᑕᐅᔪᑦ ᐱᓕᕆᖃᑎᒌᓐᓂᐊᖅᑐᑦ, ᑭᓯᐊᓂᓕ ᐊᒥᓱᓂᑦ ᐱᒋᐊᕈᑎᖃᕆᐊᖃᕐᖓᑕ 

• ᐊᐱᑯᓯᖅ ᒐᕙᒪᑐᖃᒃᑯᑦ ᓂᕈᐊᕐᓂᕆᓂᐊᖅᑕᖓᑕ ᒥᔅᓵᓄᑦ ᐊᒻᒪᓗ ᖃᓄᖅ ᐊᑦᑐᐃᓂᖃᕋᔭᕐᒪᖔᖅ ᓴᖅᑭᖅᑕᐅᒍᒪᔪᓂᑦ ᐃᒪᕐᒥᑦ ᐸᖅᑭᑦᑎᓂᕐᒧᑦ (MPA) 

o ᑭᐅᔪᑦ: ᐱᓕᕆᓂᐊᕐᓂᖏᑦ ᐃᓄᓐᓂᑦ ᐊᑎᓕᐅᕆᐊᓕᓐᓂᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᕐᒧᑦ ᐱᕚᓪᓕᕈᑎᔅᓴᓄᓪᓗ ᐊᖏᕈᑎᓂᒃ ᐊᒻᒪᓗ 

ᐱᓕᕆᐊᔅᓴᖏᓐᓂ ᑮᓇᐅᔭᓕᕆᔨᒃᑯᑦ ᑲᒪᒋᐊᖃᕐᓂᖏᓐᓂ ᑲᒪᒋᔭᐅᒐᔭᕐᖓᑕ ᑲᓇᑕᐅᑉ ᒐᕙᒪᒃᑯᖏᓐᓄ ᐱᔭᕇᔭᖅᑕᐅᑉᐸᑦ ᐊᑐᓕᖅᑎᐅᒋᐊᓕ 

ᓯᕗᓂᖓᓂ ᒐᕙᒪᑐᖃᒃᑯᑦ ᓂᕈᐊᕐᓂᖓᓐᓂ. ᐊᖏᕈᑏᑦ ᐱᔭᕇᔭᖅᑕᐅᓂᓐᖏᑉᐸᑕ ᓂᕈᐊᓇᐅᓚᐅᖅᑎᓐᓇᒍ, ᓂᕈᐊᕐᓂᖅ ᒐᕙᒪᒃᑯᓐᓂ 

ᐊᖏᕈᑎᓂᑦ ᑲᔪᓯᑎᑦᑎᓐᖏᒍᓐᓇᕐᒥᔪᖅ ᑕᐃᒪᐃᒍᒪᓐᓂᖅᑲᑦ ᐊᒻᒪᓗ ᐱᓕᕆᓂᐊᕐᓂᕋᖅᓯᒪᔫᒐᓗᐊᓂᑦ ᒪᓕᓐᖏᑐᐃᓐᓇᕆᐊᓖᑦ ᓄᑖᑦ 

ᒐᕙᒪᐅᔪᑦ. ᑕᐃᒪᐃᔅᓯᒪᒻᒥᔪᖅ, ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᖃᐅᔨᓴᕐᓂᖓᓐᓂ ᓇᓗᓇᐃᖅᑕᐅᓚᐅᖅᓯᒪᓐᖏᒻᒪᑦ ᒥᓂᔅᑕᒧᑦ ᑎᓕᓯᔾᔪᑎᒥᑦ 

ᒪᓕᒐᖅᑎᒍ ᓯᕗᓂᖓᓂ ᓂᕈᐊᕐᒥ, ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ ᑲᔪᓯᑎᑦᑎᒍᓐᓇᖏᑦᑐᑦ ᑕᐃᒪᐃᒍᒪᓐᓂᖅᑲᑕ ᑕᒪᒃᑯᓂᖓ. 

• ᓄᓇᓕᓐᓂᑦ ᐱᖓᓲᔪᖅᑐᓕᒫᓂᒃ ᐃᑲᔪᖅᑐᐃᔪᐃᓐᓇᐃᑦ ᐃᒪᕐᒥᑦ ᐱᐅᖅᓱᐊᕐᓂᕐᒥᑦ ᑐᔅᓯᕋᐅᑕᐅᔪᓂᑦ ᓴᕐᕙᕐᔪᐊᕐᒥ ᐃᒪᕐᒥᑦ ᐸᖅᑭᔭᐅᓂᕐᒧᑦ (MPA). 

o ᐃᓗᓕᖏᑦ: ᐃᑲᔪᖅᑐᐃᔾᔪᑎᓂᑦ ᑐᔅᓯᕋᕐᓂᐊᖅᑐᑦ ᑎᑎᖅᑲᒥᑦ ᐆᒪᔪᕐᓂᐊᖅᑎᒃᑯᓐᓂ ᕼᐋᒻᒪᓚᒃᑯᓪᓗ ᑲᑎᒪᔨᖏᓐᓂ. ᓄᓇᓕᓐᓂ 

ᐅᖃᕈᓐᓇᕐᒥᔪᑦ ᐃᑲᔪᖅᑐᐃᓂᖓᓐᓂ ᐊᒻᒪᓘᓐᓃᑦ ᐃᓱᒫᓗᑎᖏᓐᓂ ᐆᒪᔪᕐᓂᐊᖅᑎᒃᑯᓐᓄᑦ ᐊᒻᒪᓘᓐᓃᑦ ᕼᐋᒻᒪᓚᒃᑯᓐᓄᑦ ᐅᕝᕙᓘᓐᓃᑦ 

ᐅᖃᐅᑎᒍᓐᓇᕐᒥᔭᐃᑦ ᐃᖃᓗᓕᕆᔨᒃᑯᑦ ᓇᒻᒥᓂᖅ. 

• ᐅᖃᐅᓯᐅᔪᑦ ᖃᓄᖅ ᐃᓐᓇᐃᑦ ᑲᑎᒪᑎᑕᐅᒋᐊᖃᕐᒪᖔᑕ ᑐᓴᐅᒪᖁᓪᓗᒋᑦ ᑭᖑᕙᖅᑕᐃᓕᒪᓗᑎᑦ ᖃᐅᔨᒃᑲᐃᓛᖅᑐᑦ 

• ᐅᖃᖃᑎᒌᓐᓂᖅ ᐸᖅᑭᑦᑎᓂᕐᒧᑦ ᐱᔪᓐᓇᐅᑎᖏᑦ ᒪᓕᑦᑐᒋᑦ ᓄᓇᕗᑦ ᐊᖏᕈᑎᖓᓐᓂ, ᐃᓚᖃᖅᑐᑦ ᐱᖅᑯᓯᑦᑎᒍᑦ ᐊᓯᕙᕈᓐᓇᐅᑎᖏᑕ 

ᐱᔪᓐᓇᐅᑎᖏᓐᓂ 

• ᐅᖃᖃᑎᒌᓪᓗᑎᑦ x ᐊᐃᕙᔾᔪᑎᖃᕐᓂᖏᓐᓂᓪᓗ 

• ᐊᐱᖅᑯᓯᖅ ᐊᔭᐅᖅᑐᐃᒐᔭᕐᒪᖔᖅ ᑕᒪᓐᓇ ᐃᒪᕐᒧᑦ ᐸᖅᑭᑦᑎᓂᖅ ᓇᓗᓇᐃᖅᑕᐅᓯᒪᓕᖅᑲᑦ 

o ᑭᐅᔪᑦ: ᐅᖃᐅᓯᐅᔪᒪᔪᑦ ᒪᑯᐊ ᐊᑐᐃᓐᓇᐅᒻᒥᔪᑦ ᐊᔭᐅᖅᑐᐃᓂᐅᔪᑦ, ᒪᓕᑦᑐᑦ ᓄᓇᓕᓐᓂ ᐱᔪᒪᓂᖏᓐᓂ ᑭᓪᓕᖃᕐᓂᖏᓐᓂᓪᓗ. 

• ᐊᐱᖅᑯᓰᑦ ᖃᖓᒃᑯᑦ ᑐᔅᓯᕋᕋᔭᕐᖓᑕ ᐃᑲᔪᖅᑐᐃᓂᐅᔪᓂᑦ ᑎᑎᖅᑲᓂᑦ ᐆᒪᔪᕐᓂᐊᖅᑎᒃᑯᓐᓂ ᕼᐋᒻᒪᓚᒃᑯᓂᓪᓗ? 

o ᑭᐅᔪᑦ: ᐱᔭᕇᔭᖅᓯᒪᓕᕈᑦᑎᒍ ᐅᓂᒃᑳᖅ ᑐᓴᖅᑕᑎᓐᓂ, ᑐᓂᐅᖅᑲᖅᑕᐅᒐᔭᖅᑐᑦ ᓄᓇᓕᓕᒫᓄᑦ ᕿᒥᕐᕈᔭᐅᖁᓪᓗᒋᑦ. ᑕᐃᑲᓂ 

ᐃᖃᓗᓕᕆᔨᒃᑯᑦ ᑎᑎᖅᑲᒥᑦ ᐱᔪᒪᓛᖅᑐᑦ ᐃᑲᔪᖅᑐᐃᔾᔪᑎᖏᓐᓂ ᐆᒪᔪᕐᓂᐊᖅᑎᒃᑯᓐᓂ ᕼᐋᒻᒪᓚᒃᑯᓂᓪᓗ. 

 

ᑐᔅᓯᕋᐅᑕᐅᔪᑦ ᓴᕐᕙᕐᔪᐊᑉ ᐃᒪᖓᓐᓄᑦ ᐸᖅᑭᔭᐅᓂᔅᓴᖓᓐᓄᑦ (MPA) ᑭᓪᓕᖏᓐᓄᑦ 
• ᐊᐱᖅᑯᓯᖅᑕᖃᓚᐅᕐᒥᒻᒪᑦ ᑭᓪᓕᖏᑕ ᒥᔅᓵᓄᑦ ᑐᔅᓯᕋᐅᔪᒧᑦ ᓴᕐᕙᕐᔪᐊᖅ ᐃᒪᕐᒥ ᐸᖅᑭᑦᑎᓂᕐᒧᑦ (MPA) – ᖃᓄᖅ ᐃᓱᒪᓕᐅᕐᓂᕐᒪᖔᑕ ᐊᒻᒪᓗ 

ᐊᖏᓪᓕᒋᐊᖅᑕᐅᒍᓐᓇᕐᒪᖔᑕᓘᓐᓃᑦ ᓂᒋᖅᐸᓯᕐᒧᑦ? 

o ᑭᐅᔪᑦ: ᕿᑭᖅᑕᓂ ᑐᔅᓯᕋᓚᐅᖅᑐᑦ ᑭᓪᓕᖏᑦ ᑐᔅᓯᕋᐅᑕᐅᔪᓂᒃ ᓴᕐᕙᕐᔪᐊᖅ ᐃᒪᕐᒥᑦ ᑭᓪᓕᖏᓐᓂ ᑕᐃᒪᐃᓕᖓᓗᓂ ᓴᖅᑭᖅᑕᐅᒻᒪᑦ. 

ᐅᖃᐅᓯᖃᕐᓂᖅᓴᐅᒐᔭᖅᑐᑦ ᓯᕗᓂᑦᑎᓐᓂ ᐃᓚᓯᒃᑲᓐᓂᕈᒪᓐᓂᖅᑲᑕ ᐃᒪᕐᒥᑦ ᐸᖅᑭᔭᐅᖁᔨᓪᓗᑎᑦ. 

• ᐅᖃᐅᓯᐅᓚᐅᕐᒥᔪᖅ ᑕᐃᓐᓇ ᑎᒍᒥᐊᕈᓐᓇᕐᓕᕐᓂᖏᓐᓂ ᑭᓪᓕᖏᓐᓂ ᐊᖏᕈᑎᑎᒍᑦ. ᑕᒪᓐᓇ ᑎᒍᒥᐊᓕᕐᓂᖅ ᑭᓪᓕᖏᓐᓂ ᐊᖏᕈᑎᒃ ᒥᑭᔫᒻᒪᑦ ᐊᒻᒪᓗ 

ᐃᓚᖏᑦ ᐃᒪᐃᑦ ᐃᓚᒋᔭᐅᓐᖏᒻᒪᑕ ᑭᓪᓕᖏᓐᓂ ᑐᔅᓯᕋᐅᑎᐅᔪᒥᑦ ᓴᕐᕙᕐᔪᐊᖅ ᐃᒪᕐᒥ ᐸᖅᑭᑦᑎᓂᕐᒨᖓᔪᓂᒃ (MPA).  

ᑐᓴᐅᒪᖃᑦᑕᐅᑎᓂᖅ ᓄᓇᓕᓐᓂᓪᓗ ᐱᖃᑕᐅᑎᑦᑎᑲᓐᓂᕐᓂᖅ 

ᑐᓴᐅᒪᖃᑦᑕᐅᑎᓂᖅᓴᐅᖃᑦᑕᕈᒪᓚᐅᖅᑐᑦ ᓄᓇᓖᓪᓗ ᐱᖃᑕᐅᓂᖅᓴᐅᖃᑦᑕᕐᓗᑎᑦ ᐊᑖᓂ ᐅᖃᖅᓯᒪᔪᑦ. ᐃᓚᖏᑦ ᐊᑐᓕᖅᑎᑕᓯᒪᔪᑦ ᐊᓯᖏᓪᓗ ᓯᕗᓂᑦᑎᓐᓂ 

ᑲᒪᒋᔭᐅᓂᐊᖅᑐᑎᑦ.  

• ᓄᐊᖅᑎᖁᔨᓪᓗᑎᑦ ᑭᒡᒐᖅᑐᐃᒐᔭᖅᑐᓂᑦ ᐊᑐᓂ ᑲᑎᒪᓂᐅᔪᓂᑦ ᓄᓇᓕᓐᓂ ᑕᑯᓐᓇᖃᑦᑕᐅᑎᓗᑎᑦ ᐅᖃᖃᑎᒌᓪᓗᑎᑦ ᐊᐅᓚᑦᑎᓗᑎᓪᓗ. 

• ᓄᓇᓕᓐᓂ ᑭᒡᒐᖅᑐᐃᔨᓂᑦ ᐊᐅᓪᓚᑎᑦᑎᐊᖃᑦᑕᕐᓗᑎᑦ ᑐᔅᓯᕋᐅᑎᒧᑦ ᓴᕐᕙᕐᔪᐊ ᐃᒪᕐᒥᑦ ᐸᖅᑭᔭᐅᓂᖓᓐᓂ ᐅᒥᐊᕐᔪᐊᓂᑦ ᓯᕗᓂᑦᑎᓐᓂ. 

• ᐊᑐᓕᖁᔨᔪᑦ ᑲᑎᒪᑎᑦᑎᖃᑦᑕᕐᓗᑎᑦ ᓄᓇᕗᑦ ᓄᓇᓕᖏᓐᓂ ᑭᒡᒐᖅᑐᐃᔨᖃᕐᓗᑎᓪᓗ ᑲᓛᖠᑦ ᓄᓈᓃᓐᖔᖅᓯᒪᔪᓂᒃ ᐋᖅᑭᔅᓱᐃᓗᑎᑦ, ᐊᐅᓚᑦᑎᓗᑎᑦ 

ᓯᕗᓂᑦᑎᓂᓪᓗ ᐱᑭᐊᓚᓱᕐᓱᐊᖃᕐᓗᑎᑦ 

• ᐊᑐᓕᖁᔨᕗᑦ ᐱᕙᓪᓕᐊᔪᑦᑕᖃᐃᓐᓇᖃᑦᑕᕐᓗᓂ ᓄᓇᓕᓐᓄᑦ ᑎᑎᖅᑲᓂᐊᕐᕕᒃᑰᖃᑦᑕᕐᓗᑎᑦ, ᕼᐋᒻᒪᓚᒃᑯᓐᓄᑦ ᐆᒪᔪᕐᓂᐊᖅᑎᒃᑯᓄᓪᓗ. 

o ᓄᑕᔾᔨᖅᓯᒪᔪᖅ ᑭᐅᔾᔪᓯᖅ: ᐱᕙᓪᓕᐊᔪᓕᐅᖃᑦᑕᖅᓯᒪᓕᖅᑐᑦ ᓯᕗᓪᓕᖅᐹᒥ ᑎᑎᖅᑲᓂᐊᕐᕕᒃᑰᖅᑕᐅᓚᐅᖅᓯᒪᔪᑦ ᒪᐃᒥ 2024.  

• ᐅᓪᓗᒥᒨᖅᑐᓂᒃ ᐱᓂᖅᓴᐅᖃᑦᑕᕐᓗᑎᑦ ᑲᔪᓰᓐᓇᖅᑐᓂᒃ ᖃᐅᔨᓴᖅᑐᓕᕆᓂᕐᒨᖓᔪᓂᒃ ᑕᐃᑲᓂ. 



16 
 

o ᓄᑕᔾᔨᖅᓯᒪᔪᖅ ᑭᐅᔾᔪᓯᖅ: ᐃᖃᓗᓕᕆᔨᒃᑯᑦ ᖃᐅᔨᓴᖅᑎᖏᑦ ᐳᓚᕋᓚᐅᖅᑐᑦ ᕖᕝᕗᐊᕆᒥ ᒫᔾᔨᒥᓗ 2024−ᒥ ᐅᓂᒃᑳᕆᐊᖅᑐᖅᑐᑎᑦ 

ᐅᓪᓗᒥᓕᓴᕐᓂᑦ ᖃᐅᔨᓴᖅᑐᓕᕆᓂᕐᒧᑦ ᓴᕐᕙᕐᔪᐊᑉ ᒥᔅᓵᓄᑦ. ᐃᖃᓗᓕᕆᔨᒃᑯᑦ ᓱᓕ ᑐᓴᖅᑎᑦᑎᖃᑦᑕᕐᓂᐊᖅᑐᑦ ᖃᐅᓴᖅᑐᓕᕆᓂᐅᑉ 

ᒥᔅᓵᓄᑦ.  

ᐱᒻᒪᕆᐅᓂᖓ ᓴᕐᕙᕐᔪᐊᖅ 
• ᐊᒥᓱᓂᖅ ᐅᖃᐅᓯᖃᓚᐅᖅᑐᑦ ᓂᕐᔪᑏᑦ ᒥᔅᓵᓄᑦ ᓴᕐᕙᕐᔪᐊᒥ ᓄᓕᐊᕐᕕᐅᖃᑦᑕᓲᖑᒻᒪᑕ ᐊᒻᒪᓗ ᐅᑭᐊᓪᓕᕕᐅᕙᑦᑐᓂ. ᓂᕐᔪᑏᑦ ᐊᖅᑯᓵᖅᑕᖅᑐᑦ 

ᓴᕐᕙᕐᔪᐊᒃᑯᑦ ᖃᓂᓐᓂᖅᓴᐅᒻᒪᑕ ᓄᓇᓕᒻᒧᑦ.  

• ᐅᖃᐅᓯᖃᖅᑐᑎᓪᓗ ᓄᓇᓕᓐᓂ ᐃᖏᕐᕋᕙᑦᑐᓂᒃ ᐆᔪᕋᓱᖃᑦᑕᖅᑐᓂᓪᓗ ᐃᓗᐊᓂ ᑭᓪᓕᖏᓐᓂ ᓴᕐᕙᕐᔪᐊᒥ. 

• ᐃᓱᒫᓗᑦᑐᑦ ᐅᖅᓱᐊᓗᓐᓂᑦ ᒑᓯᒥᓪᓗ ᑯᕕᔪᖃᕐᓂᐊᕆᐊᖓ ᑕᒫᓂ ᐊᒻᒪᓗ ᖃᓄᖅ ᐊᑦᑐᐃᓂᖃᑲᒻᒪᒍᓇᕐᓂᖏᓐᓂ ᑕᒪᓐᓇ ᓂᕐᔪᑎᓄᑦ.  

• ᐊᒥᓱᓂᑦ ᐃᓱᒫᓘᑎᖃᓚᐅᖅᑐᑦ ᐅᒥᐊᖅᑕᖃᕐᓂᖅᓴᐅᖃᑦᑕᓕᖅᑎᓪᓗᒍ ᓴᕐᕙᕐᔪᐊᖅ ᓄᓇᓕᓐᓄᓪᓗ. ᐱᓗᐊᖅᑐᒥᑦ ᐅᒥᐊᕐᔪᐊ ᑎᖏᕐᕋᐅᑎᓖᓪᓗ 

ᖃᓪᓗᓈᖅᑕᐅᑏᓪᓗ ᐅᒥᐊᕐᔪᐊᑦ. 

o ᐃᓗᓕᖏᑦ: ᒥᓂᔅᑕ ᑎᓕᓯᔾᔪᑎᖓᓐᓂ ᐃᒪᕐᒥᑦ ᐸᖅᑭᑦᑎᓂᕐᒧᑦ (MPA) ᐅᖃᐅᓯᐅᓪᓗᓂ ᑲᑎᒪᑎᑦᑎᓂᐅᔪᓂᒃ ᐃᓱᖃᖅᑎᑦᑎᓚᐅᓐᖏᒻᒪᑕ 

ᖃᓄᓘᕐᓂᐅᔪᓂᒃ ᑲᔪᓰᓐᓇᕐᓂᐊᕐᓂᖓᓐᓄᑦ. ᑭᓯᐊᓂᓕ, ᑕᒪᒃᑯᐊ ᐊᑯᓂᒧᑦ ᐃᒪᕐᒥ ᐸᖅᑭᑦᑎᓂᕐᒧᑦ ᕿᒥᕐᕈᔭᐅᔪᓐᓇᖅᑐᑦ. 

• ᓯᕗᓂᑦᑎᓐᓂ ᒪᑭᔾᔪᑎᔅᓴᓂᑦ ᖃᓄᐃᓘᖁᔨᒻᒥᔫᒐᓗᐊᑦ.  

 

ᓄᓇᓖᑦ ᓯᕗᓪᓕᖅᐸᐅᔾᔭᖏᑦ 
• ᐅᖃᖃᑎᒌᓐᓂᒃᑯᑦ, ᐅᖃᐅᓯᕆᔭᐃᓪᓗ ᐊᒻᒪᓗ ᖃᐅᔨᓴᕐᓂᕐᒧᑦ ᑭᐅᔪᑦ ᓄᓇᓕᓐᓂ ᐅᖃᓚᐅᖅᑐᑦ ᐃᒫᒃ: 

o ᐃᖅᑲᓇᐃᔮᔅᓴᓂᒃ ᓴᖅᑮᑲᓐᓂᕐᓗᑎᑦ 

o ᐃᓕᓐᓂᐊᕈᑎᔅᓴᖅᑕᖃᒃᑲᓐᓂᕐᓗᓂ (ᓲᕐᓗ ᐅᔾᔨᓱᕐᓂᕐᒧᑦ ᐃᓕᓐᓂᐊᕐᓂᖅ, ᖃᐅᔨᓴᕐᓂᖅ). 

o ᐅᖃᖃᑎᖃᖃᑦᑕᕐᓗᑎᑦ ᐊᓯᖏᓐᓂ ᓄᓇᓕᓐᓂ ᑲᓇᑕᒥ ᐊᒻᒪᓗ ᑲᓛᖠᑦ ᓄᓈᓂ ᓯᕗᓂᑦᑎᓐᓂ ᐊᐅᓚᑦᑎᒍᑎᖑᒐᔭᖅᑐᓂᒃ. 

o ᖃᐅᔨᓴᖅᑐᓕᕆᓂᕐᒥᑦ ᐱᑕᖃᒃᑲᓂᕐᓗᑎᑦ ᓴᕐᕙᕐᔪᐊᒥ. 

o ᐅᖃᖃᑎᒌᒃᑲᓐᓂᖃᑦᑕᕐᓗᑎᑦ ᐊᑯᓂᒧᑦ ᐊᐅᓚᑦᑎᓂᐅᒐᔭᖅᑐᒥᑦ ᑕᐃᑲᓂ. 

ᐊᓯᖏᑦ ᐅᖃᐅᓯᐅᓚᐅᖅᑐᑦ 
ᐊᒥᓱᑲᓪᓚᓐᓂᒃ ᐊᐱᖅᑯᓯᖅᑕᖃᖅᑐᓂ ᐅᓂᒃᑳᓂᓪᓗ ᐅᖃᐅᓯᐅᒋᐊᓕᓐᓂᒃ ᐅᕝᕙᓘᓐᓃᑦ ᓯᓚᑖᓃᑦᑐᓂᒃ ᐅᖃᐅᓯᖃᖅᑐᓂᒃ ᑕᑯᓐᓇᖅᑕᐅᓂᖏᓐᓂ ᐸᖅᑭᔭᐅᔪᑦ 

ᐱᐅᖅᓱᐊᖅᑕᐅᕙᑦᑐᑦ.  

ᐅᖃᐅᓯᐅᓚᐅᖅᑐᑦ ᐊᑯᓂᒧᑦ ᐸᕐᓇᐅᑎᓄᑦ ᑕᒪᑐᒥᖓ ᐃᓚᖃᖅᑐᓂᒃ: 

• ᐃᑲᔫᑎᖃᖅᑐᑦ ᓄᓇᓕᓐᓄᑦ ᐱᔭᕇᖅᑲᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᕐᒧᑦ ᐃᑲᔫᑎᔅᓴᓄᓪᓗ ᐊᖏᕈᑎᓂᒃ ᐊᐃᕙᔾᔪᑎᖃᓕᖅᑲᑕ ᑐᔅᓯᕋᐅᑕᐅᔪᓂᒃ 

ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᕐᒥ ᐸᖅᑭᔭᐅᓂᖏᓐᓂ (MPA). 

• ᐊᐅᓚᑦᑎᓂᕐᒧᑦ ᐸᕐᓇᐅᓂᑎᒃ ᐋᖅᑭᔅᓱᐃᓂᕐᓗ ᐊᒻᒪᓗ ᖃᓄᖅ ᓄᓇᓖᑦ ᐱᕕᖃᖅᑎᑕᐅᒍᓐᓇᕐᓗᑎᑦ ᐊᐅᓚᑦᑎᒍᓐᓇᓂᕐᒥᑦ ᐊᒥᓱᓂᒃ 

ᐸᖅᑭᔭᐅᓂᐊᖅᑐᓂᒃ ᐃᒪᕐᒥ. 

ᐅᖃᐅᓯᐅᓚᐅᖅᑐᑦ ᓯᓚᑖᓃᑦᑐᓂᑦ ᑕᑯᓐᓇᖅᑕᐅᔪᓂᒃ ᐃᒪᕐᒥ ᐸᖅᑭᑦᑎᓂᕐᒨᖓᔪᓂᒃ: 

• ᐅᖃᐅᓯᐅᓚᐅᖅᑐᑦ ᐃᓕᖅᑯᓯᕆᔭᐅᕙᑦᑐᑦ ᑑᒑᓕᓐᓂ ᖃᖓᑕᓲᒃᑯᑦ ᖃᐅᔨᓴᕐᓂᖏᓐᓂ. 

• ᐃᖅᑲᓇᐃᔭᖅᑎᑖᕐᓗᑎᑦ ᓄᓇᓕᓐᓂ ᖃᐅᔨᓴᖃᑕᐅᖃᑦᑕᕋᔭᖅᑐᓂᒃ ᑕᒫᓂ ᖃᓂᒋᔭᖏᓐᓂᓗ ᓴᕐᕙᕐᔪᐊᖅ. 

• ᐸᖅᑭᔭᐅᓂᖏᑦ ᓄᓇᐃᑦ ᖃᓂᑦᑐᑦ ᐃᒪᕐᒥ ᐸᖅᑭᔭᐅᓂᖏᓐᓂ.  

ᑭᖑᓪᓕᕐᒥ ᖃᓄᐃᓕᖓᓂᐊᓕᕐᓂᑎᓐᓂ 
  

ᑭᖑᓪᓕᕐᒥ ᐃᒪᐃᓐᓂᐊᓕᕐᒥᔪᒍᑦ ᓄᑖᕐᒥᑦ ᒥᓂᔅᑕᒥ ᑎᓕᓯᔾᔪᑎᑖᕈᒪᓗᑕ ᐃᒪᕐᒥ ᐸᖅᑭᑦᑎᓂᕐᒧᑦ (MPA) ᑎᒍᒥᐊᖅᑎᐅᖃᑕᐅᔪᓪᓗ ᑐᓴᕐᕕᒋᔪᒪᓗᒋᑦ ᑐᔅᓯᕋᐅᑎᑦᑕ 

ᒥᔅᓵᓄᑦ, ᓄᓇᓕᓐᓂᓪᓗ ᐃᑲᔪᖅᑐᖅᑕᐅᔪᒪᓗᑕ, ᕿᒥᕐᕈᒌᑦᑎᐊᕐᓗᒋᓪᓗ ᐊᒻᒪᓗ ᐊᖏᖅᑕᐅᓗᑎᑦ ᒪᓕᓪᓗᑎᑦ ᓄᓇᕗᑦ ᓄᓇᑖᕈᑎᒥ ᓲᕐᓗ ᐊᖏᕈᑎᓂᒃ 

ᓇᓗᓇᐃᖅᑕᐅᑦᑎᐊᕐᓗᑎᑦ ᓄᓇᕗᑦ ᐸᕐᓇᑦᑎᓄᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᓗᑎᑦ, ᐱᔭᕇᔭᕐᓗᒋᓪᓗ 

ᐃᖃᓗᓕᕆᔨᒃᑯᑦ ᒪᓕᒐᓕᕆᓂᕐᒨᖓᔪᓂᒃ. ᑎᑎᖅᑲᓪᓚᕆᒻᒥᑦ ᐃᑲᔪᖅᑐᐃᔾᔪᑎᒥᑦ ᐱᔪᒪᓂᐊᖅᑐᒍᑦ ᓄᓇᓖᑦ ᕼᐋᒻᒪᓚᒃᑯᖏᓐᓂ ᐊᒻᒪᓗ ᐆᒪᔪᕐᓂᐊᖅᑎᒃᑯᓐᓂ. 

ᓄᓇᓕᓐᓂᓪᓗ ᑐᓴᒃᑲᓐᓂᕈᒪᓪᓗᑕ ᑐᔅᓯᕋᐅᑎᑦᑕ ᒥᔅᓵᓄᑦ ᑲᑐᔾᔨᖃᑎᒌᔅᓯᓐᓄᑦ ᓇᓗᓇᐃᖅᓯᔪᓐᓇᖅᑐᓯ ᖃᓄᕐᓗ ᐃᓱᒪᓕᐅᕐᓂᕐᒪᖔᑕ ᑐᑭᓯᒋᐊᕐᕕᒋᓗᒋᑦ. 

ᐃᖃᓗᓕᕆᔨᒃᑯᑦ ᓇᓗᓇᐃᖅᓯᒐᔭᖅᑐᑦ ᓄᓇᓕᓐᓄᑦ ᑎᒍᒥᐊᖅᑎᓄᓪᓗ ᑐᔅᓯᕋᐅᑎᒃ ᓴᖅᑭᖅᑕᐅᓚᓐᖏᓐᓂᖓᓐᓂ ᖃᕋᓴᐅᔭᒃᑯᑦ ᐱᕙᓪᓕᐊᔪᒃᑯᑦ ᑲᓇᑕᒥ (Canada 

Gazette) ᐅᓪᓗᓄᑦ 30−ᓄᑦ ᑐᓴᕐᕕᐅᔪᓐᓇᖅᑐᑦ ᑭᒃᑯᑐᐃᓐᓇᐃᑦ, ᐊᒻᒪᓗ ᑐᓴᒃᑲᓐᓂᕈᓐᓇᕐᒥᔪᒍᑦ ᐊᓯᖏᓐᓂ ᑕᐃᑲᓂᐅᓕᖅᑲᑦ. 

 

ᐱᒻᒪᕆᐅᒥᒻᒪᑦ ᐅᕙᑦᑎᓐᓄᑦ ᓇᐃᓈᕐᓗᒋᑦ ᐅᓂᒃᑳᕆᔭᓯ ᐅᓂᒃᑳᕐᒥᑦ ᐱᑦᑎᐊᕐᓗᑎᒍᓪᓗ. ᓇᓪᓕᐊᓐᓂ ᐳᐃᒍᐃᓐᓂᕈᑦᑕ ᐅᖃᐅᓯᒥᓂᔅᓯᓐᓂ ᑲᑎᒪᑎᓪᓗᑕ 

ᐅᕝᕙᓘᓐᓃᑦ ᑕᐃᒫᖑᑦᑎᐊᓐᖏᑦᑐᖅ ᐅᖃᕐᓂᕈᑦᑎᒍ, ᖃᐅᔨᒋᐊᕋᔭᖅᑯᓯ ᐅᕙᑦᑎᓐᓄᑦ ᐅᕗᖓ DFO.ArcticMPC-ArctiquePCM.MPO@dfo-mpo.gc.ca 

ᐋᖅᑭᒋᐊᕆᐊᓕᑦᑕᖃᕐᓂᖅᑲᑦ. 

 

ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐸᕐᓇᑦᑎᖏᑦ ᖁᔭᓐᓇᒦᕈᒪᔪᑦ ᓄᓇᓕᓐᓂ ᑲᑎᒪᓂᕐᒧᑦ ᐃᓚᓕᐅᔾᔨᓚᐅᖅᑐᓂᒃ − ᑐᓴᖅᑕᕗᑦ ᐊᑑᑎᖃᓪᓚᕆᓐᓂᐊᖅᑐᑦ 

ᖁᔭᒋᑦᑎᐊᖅᑐᓯᓗ. 

 

ᖁᔭᓐᓇᒦᒃ! 

ᐃᓚᒍᑕᑦ 1. ᒪᓕᒐᓕᐅᕐᓂᕆᒐᔭᖅᑕᖏᑦ ᑐᔅᓯᕋᐅᑕᐅᔪᒧᑦ ᓴᕐᕙᕐᔪᐊᑉ ᐃᒪᕐᒥ ᐸᖅᑭᔭᐅᓂᔅᓴᖓᓐᓄᑦ 

(MPA) 
ᒪᓕᒐᓕᕆᓂᕐᒨᖓᔪᑦ ᑐᔅᓯᕋᐅᑏᑦ ᓴᕐᕙᕐᔪᐊᖅ ᐃᒪᖏᓐᓂ ᐸᖅᑭᑦᑎᓂᕐᒧᑦ ᒥᓂᔅᑕᐅᑉ ᑎᓕᓯᔾᔪᑎᖏᓐᓄᑦ 

 

I. ᖃᓄᐃᑦᑑᓯᒪᓂᖏᑦ ᐱᒻᒪᕆᐅᓂᖏᓪᓗ  

ᓴᕐᕙᕐᔪᐊᖅ ᕿᑭᖅᑕᓂ ᐃᓄᐃᑦ ᐊᑎᖓ ᑲᓇᑕᒥ ᐱᖓᓐᓇᖓᓂ ᐊᐅᒃᑲᓐᓂᓕᐅᓪᓗᓂ. ᓂᕐᔪᑎᑕᓕᒃ ᓇᔪᖅᑕᐅᓪᓗᑎᓪᓗ ᐱᖓᓐᓇᖓᓂ ᓴᓐᓂᕈᑎᐅᑉ ᐃᒪᖓᓐᓂ 

ᐊᒻᒪᓗ ᑲᓛᖠᑦ ᓄᓈᓂ ᑲᓇᑕᒥ. 2011−ᒥ, ᓴᕐᕙᕐᔪᐊᖅ ᓇᓗᓇᐃᖅᑕᐅᓪᓗᓂᓗ ᐊᕙᑎᑦᑎᓐᓃᑦᑐᑦ ᐊᒻᒪᓗ ᐆᒪᔪᑦ ᐱᒻᒪᕆᐅᒋᔭᐅᒻᒪᑕ (EBSA) 

ᐃᖃᓗᓕᕆᔨᒃᑯᓐᓂ ᑲᓇᑕᒥ (DFO) (ᐃᖃᓗᓕᕆᔨᒃᑯᑦ (DFO) 2011, 2015). 2013−ᒥ, ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔨᖏᑦ ᑲᓛᖠᑦ ᓄᓈᓂ ᐊᒻᒪᓗ ᐱᖓᓐᓇᕐᒥ 

ᐅᑭᐅᖅᑕᖅᑐᒥ ᐱᓕᕆᖃᑎᒌᑦᑐᑎᑦ ᐃᓕᓐᓂᐊᑎᑦᑎᓯᓐᓈᖅᑐᑎᑦ ᑲᑎᒪᑎᑦᑎᓚᐅᖅᓯᒪᔪᑦ ᑕᐃᔭᐅᓪᓗᓂ “ᐱᑭᐊᓚᓱᕐᓱᐊᕐᒥᑦ: ᐊᖅᑯᑎᖃᕐᓂᖏᑦ ᐃᒪᕖᑦ, 

ᐱᖃᑕᐅᓪᓗᑎᑦ ᑲᓇᑕᒥᐅᑦ ᐊᒻᒪᓗ ᑲᓛᖠᑦ ᓄᓈᓂᒥᐅᑦ, ᐊᒻᒪᓗ ᖃᐅᔨᓴᖅᑎᑦ ᓄᓇᓕᐸᐅᔭᕐᓂᑦ ᑕᒪᒃᑮᒃ. ᐃᓕᓐᓂᐊᓯᓐᓈᖅ ᑲᑎᒪᓪᓗᑎᑦ, ᐱᑭᐊᓚᓱᕐᓱᐊᖅ 

ᑲᑎᒪᔨᓕᐅᓚᐅᖅᑐᑦ ᑐᓴᖅᑎᑦᑎᖃᑦᑕᕐᓂᐊᖅᑐᑎᑦ ᐃᓄᐃᑦ ᑕᑯᓐᓇᖅᑕᖏᓐᓂ ᓯᕗᓂᑦᑎᓐᓂ ᐱᖓᓐᓇᖓᓂ ᐊᐅᒃᑲᓐᓂᓕᓐᓂᑦ. ᑕᐃᑲᓂ 2017−ᒥ 

ᐅᓂᒃᑳᓕᓚᐅᖅᓯᒪᔪᑦ “ᓯᕗᓂᔅᓴᖏᑦ ᐱᑭᐊᓚᓱᕐᓱᐊᖅ’, ᑲᑎᒪᔩᑦ ᐊᑐᓕᖁᔨᓚᐅᖅᑐᑦ ᐃᓄᓐᓄᑦ ᓯᕗᒃᑲᑕᖅᑕᐅᓗᓂ ᐱᐅᖅᓱᐊᓂᐊᕐᓂᖏᓐᓂ ᐊᒻᒪᓗ 

ᐊᐅᓚᑦᑎᓂᐊᕐᓂᖏᓐᓂ ᑐᕌᕐᓗᑎᑦ ᐊᑯᓂᒧᑦ ᐱᐅᖁᓪᓗᒍ ᑕᒪᓐᓇ ᐱᒻᒪᕆᐅᔪᖅ ᓂᕐᔪᑎᑕᓕᒃ ᓇᔪᒐᖏᓐᓂᓪᓗ ᒪᑭᒪᔾᔪᑎᔅᓴᐅᓗᑎᒃ. 

ᐱᖓᓐᓇᕐᒥ ᐊᐅᒃᑲᓐᓂᓕᖅ ᕿᒥᕐᕈᔭᐅᖃᑦᑕᖅᓯᒪᒻᒥᒻᒪᑦ ᐊᓯᖏᓐᓄ ᓯᓚᕐᔪᐊᕐᒥ ᐊᐅᓚᑕᐅᓗᓂᓗ ᑲᓛᖠᑦ ᓄᓈᓂ ᐊᒻᒪᓗ ᑕᒻᒫᒃᒥ (Denmark), 

ᑕᑯᓐᓇᓗᐊᓐᖑᐊᖅᑐᑎᑦ ᐊᔾᔨᐅᖏᓐᓂᖓᓐᓂ ᐱᖅᑯᓯᖏᓐᓂ ᐊᒻᒪᓗ ᐆᒪᔪᖅᑕᖃᕐᓂᖏᓐᓂ ᓇᔪᖅᑕᐅᕙᑦᑐᑎᓪᓗ ᓂᕐᔪᑎᓄᑦ. ᓲᕐᓗ, ᐊᐅᒃᑲᕐᓂᓕᒃ 

ᖁᑦᑎᓂᖅᐹᑦᑎᖑᓯᒪᔪᖅ ᓯᕗᓪᓕᖅᐸᐅᔾᔭᐅᓯᒪᑦᑎᐊᖅᑐᖅ ᓯᓚᕐᔪᐊᒥ ᐃᒪᓕᕆᓂᕐᒧᑦ ᑲᑐᔾᔨᖃᑎᒌᓐᓄᑦ (IMO) ᐱᓕᕆᐊᕆᔪᒪᔭᒥᓂᒃ ᓇᓗᓇᐃᖅᑕᐅᓯᒪᓪᓗᓂ 

“ᐱᓗᐊᖅᑐᖅ ᐊᑦᑕᓇᕐᓂᖏᓐᓄᑦ ᑕᒪᓐᓇ (PSSA) ᓄᓇᓕᐸᐅᔭᕐᓄᑦ ᖃᐅᔨᓴᖅᑕᐅᓯᒪᓪᓗᓂ ᐱᒻᒪᕆᐅᓂᖓᓐᓂ ᐊᑦᑐᖅᑕᐅᓴᕋᐃᒍᓐᓇᖅᑐᓂᓗ ᐃᒪᖅ ᑲᓛᖠᑦ 

ᓄᓈᓂ (ᑯᕆᔅᑎᓐᓴᓐ (ᑯᕆᔅᑎᓐᓴᓐ et al. 2012, 2017). ᐊᓯᖏᓐᓂᓪᓗ ᐸᕐᓇᐅᑎᓕᐅᕋᓱᐊᖅᑐᓂᒃ ᐱᐅᓯᕚᓪᓕᖁᓪᓗᒍ ᐸᖅᑭᔭᐅᓂᖓ ᑕᒪᓐᓇ ᑲᓛᖠᑦ ᓄᓈᓂ 

ᐱᕈᖅᑐᑕᓕᓐᓂ ᐊᔾᔨᒌᓐᖏᑦᑐᓂᒃ, ᕿᒥᕐᕈᓪᓗᑎᑦ ᐊᕙᑎᑦᑎᓐᓂ ᐊᒻᒪᓗ ᐱᕈᖅᑐᓂᒃ ᐊᔾᔨᒌᓐᖏᑦᑐᓂᑦ ᐱᒻᒪᕆᐅᒻᒪᑦ ᐅᐊᓐᓇᖓᓂ ᑲᓇᓐᓇᖅᐸᓯᖓᓐᓂᓪᓗ ᑲᓛᖠᑦ 

ᓄᓈᓂ ᐸᕐᓇᑕᐅᓯᒪᔪᑦ ᓴᖅᑭᖅᑕᐅᓯᒪᓪᓗᑎᓪᓗ ᐅᓂᒃᑳᑦ 2016−ᒥ ᐊᑐᖅᑐᑎᑦ ᓇᓗᓇᐃᖅᑕᐅᓪᓗᓂᓗ ᐊᕙᑎᑦᑎᓐᓃᑦᑐᑦ ᐊᒻᒪᓗ ᐆᒪᔪᑦ ᐱᒻᒪᕆᐅᒋᔭᐅᒻᒪᑕ 

(EBSA) ᐊᒻᒪᓗ ᐊᓯᖏᓐᓂ ᓯᓚᕐᔪᐊᒥ ᒪᓕᒐᕐᓂᑦ, ᓇᓗᓇᐃᖅᑕᐅᓪᓗᓂ ᐱᒻᒪᕆᐅᓂᖓᓐᓄᑦ ᑕᒪᓐᓇ ᑲᓛᖠᑦ ᓄᓈᓂ. ᐅᓂᒃᑳᓕᐅᖅᑐᑎᑦ 23-ᓂᑦ 

ᐊᔾᔨᒌᓐᖏᑦᑐᓂᒃ ᑕᒪᒃᑯᓂᖓ, ᐱᖃᓯᐅᔾᔨᓪᓗᑎᑦ ᐱᖓᓱᓂᑦ ᐃᓗᐊᓂ ᐱᖓᓐᓇᖓᓂ ᐃᒪᕐᒥ (ᑯᕆᔅᑎᓐᓴᓐ et al. 2016). 

ᐆᒪᔪᑦ ᐊᕙᑎᑦᑎᓐᓂ ᐱᒻᒪᕆᐅᓂᖏᑦ 

ᑕᒪᓐᓇ ᓄᓇᒋᔭᐅᓪᓗᓂᓗ ᐱᒻᒪᕆᐅᔪᖅ ᐊᒥᓱᓂᒃ ᐱᔾᔪᑎᖃᖅᑐᑎᑦ: 

• ᐱᕈᖅᑐᑦ ᐊᔾᔨᒌᓐᖏᑦᑐᑦ: ᐊᐅᒃᑲᓐᓂᓕᖅ ᓂᕐᔪᑎᖃᐅᑦᑎᐊᖅᑐᖅ ᐊᔾᔨᒌᓐᖏᑦᑐᓂᒃ, ᐱᕈᖅᑐᓂᓪᓗ, ᐊᓯᖏᓐᓂᓪᓗ (phytoplankton, 

zooplankton), ᐃᖃᓗᐃᑦ, ᑎᒻᒥᐊᑦ ᐃᒪᕐᒥᐅᑕᓪᓗ. ᐊᐅᒃᑲᓐᓂᓕᐅᓪᓗᓂ ᑭᓱᖃᕈᓘᔭᖅᑐᖅ ᓂᕿᔅᓴᓂᑦ, ᐱᒻᒪᕆᐅᔾᔪᑎᒋᓪᓗᓂᐅᒃ ᐊᔾᔨᒌᓐᖏᑦᑐᓂᒃ 

ᓂᕐᔪᑎᖃᕐᓂᖓᓐᓄᑦ. 

• ᐱᔾᔪᑎᒋᓪᓗᐊᖅᑕᖏᑦ ᐱᓇᓱᐊᕐᓂᖏᓐᓂ: ᐊᐅᒃᑲᓐᓂᓕᒻᒥ ᐊᐅᓯᒪᔪᖅ ᓯᑯ, ᐃᒪᖅᑕᖃᐃᓐᓇᓕᖅᑐᓂ ᐊᒥᓱᓂᓪᓗ ᑭᓱᕈᓘᔭᖃᖅᑐᓂ. ᐱᕈᖅᑐᓂᓪᓗ 

(Phytoplankton) ᓂᕿᑦᑎᐊᕙᐅᓪᓗᑎᑦ ᐃᒫᓃᑦᑐᑦ ᐱᕈᖅᑐᑦ, ᐃᒪᕐᒥᐅᑕᕐᓄᑦ ᓂᕿᒋᔭᐅᖃᓯᔾᔭᐅᔪᑦ ᐱᕈᖅᐸᓪᓕᐊᔪᖃᐃᓐᓇᖅᑐᓂᓪᓗ 

ᖁᐱᕐᕈᐊᕐᔪᓐᓂᑦ. 

• ᐊᖅᑯᓵᖅᑕᕐᕕᐅᓂᖓ ᐆᒪᔪᓄᑦ ᐃᕐᓂᐅᕐᕕᐅᓪᓗᓂᓗ: ᐊᒥᓱᓂᑦ ᑎᒻᒥᐊᓕᒃ, ᐊᑉᐸᓂᑦ, ᐊᑉᐸᓕᐊᕐᔪᓂᑦ, ᐊᒻᒪᓗ ᖃᖁᕐᓗᓐᓂ, ᑕᑎᖃᖅᐸᑦᑕᑦ 

ᐊᐅᒃᑲᓐᓂᓕᓐᓂᑦ ᓄᖅᑲᑕᕐᕕᐅᕙᑦᑐᓂ ᐃᖏᕐᕋᔪᓄᑦ ᑎᒻᒥᐊᓄᑦ ᐊᓯᓅᖅᐸᓪᓕᐊᔪᓄᑦ. ᐊᒻᒪᓗ, ᐊᓯᖏᓐᓄᑦ ᐃᒪᕐᒥᐅᑕᕐᓄᑦ, ᒪᑯᓂᖓ ᐊᕐᕕᓂᑦ, 

ᑑᒑᓕᓐᓂᑦ ᓇᑦᑎᓂᓪᓗ, ᓄᓕᐊᕐᕕᐅᕙᑦᑐᓂᓗ ᐃᕐᓂᐅᕐᕕᐅᕙᑦᑎᓂᓘᒻᒪᑦ. 

• ᓯᓚᓕᕆᓂᕐᒧᑦ ᐊᑐᐊᒐᐃᑦ: ᐅᑭᐅᖅᑕᖅᑐᒥ ᐊᐅᒃᑲᓐᓂᓖᑦ ᐆᓐᓇᖅᑎᑦᑎᒻᒥᔪᑦ, ᓄᓇᒦᓐᖔᖅᑐᓂᒃ ᒑᓯᕈᔪᓐᓂᑦ ᐃᒪᕐᒥᓪᓗ ᐃᒪᕕᒻᒥ ᐊᓂᕐᓂᑎᓐᓂᓪᓗ, 

ᖃᓂᑦᑐᒥᑦ ᐊᕕᑦᑐᖅᓯᒪᔪᓂᓪᓗ ᓯᓚᖓ ᐊᔾᔨᐅᓐᖏᑦᑐᖅ. ᓯᑯᓕᐅᖅᐸᓪᓕᐊᕙᑦᑐᖅ ᐊᒻᒪᓗ ᐃᖏᕐᕋᓂᖃᖅᑐᓂ. 

• ᖃᐅᔨᒪᔭᑐᖃᐃᑦ: ᐅᑭᐅᖅᑕᖅᑐᒥ ᐊᐅᒃᑲᓐᓂᓖᑦ ᐱᖅᑯᓯᕐᒥᑎᒍᑦ ᓂᕐᔪᑎᓂᓪᓗ ᐃᓄᓐᓄᑦ ᓄᓇᓕᓐᓄᑦ ᐊᑐᖅᑕᐅᕙᒻᒥᔪᖅ. ᖃᐅᔨᒪᔭᑐᖃᕐᒥᓂᓪᓗ 

ᐊᑐᖅᑐᑎᑦ ᓂᕿᔅᓴᖅᓯᐅᕐᕕᐅᕙᑦᑐᖅ ᐊᐅᒃᑲᓐᓂᓕᒃ, ᐱᐅᖅᓱᐊᓂᒃᑯᑦ ᐸᖅᑭᓂᑦᑎᓂᒃᑯᓪᓗ ᐊᑐᖅᑐᑎᑦ ᐊᕙᑎᑦᑎᓐᓂ ᓂᕐᔪᑎᑕᓕᓐᓂᑦ 

ᐱᒻᒪᕆᐊᓗᒻᒪᑕ. 

ᑕᐃᒪᓕ, ᐱᖓᓐᓇᖓᓂ ᐊᐅᒃᑲᓐᓂᓖᑦ ᐊᔾᔨᐅᖏᑦᑐᓂᒃ ᓂᕿᔅᓴᖅᓯᐅᕐᕕᐅᕙᑦᑐᑦ ᐱᒻᒪᕆᐊᓘᓪᓗᑎᓪᓗ ᐊᓯᖏᓐᓄᑦ ᐆᒪᔪᓄᑦ, ᐊᔾᔨᐅᖏᑦᑐᓂᒃ 

ᐃᒪᕐᒥᐅᑕᖅᑕᖃᐅᖅᑐᓂ ᐱᖅᑯᓯᕐᒥᑦ ᐊᑐᖅᑐᑎᑦ ᐱᓇᓱᐊᖃᑦᑕᓲᑦ ᐃᓄᐃᑦ ᓄᓇᖏᓐᓂ. 

ᐃᒫᒃ ᐱᔪᒪᓂᖏᑦ 

ᐋᖅᑭᑦᑕᐅᓂᖓ ᒥᓂᔅᑕᒧᑦ ᑎᓕᓯᔾᔪᑎ ᐃᒪᖏᑦ ᐸᖅᑭᔭᐅᓂᖏᑦ (MPA) ᒪᓕᓪᓗᑎᑦ ᐃᒪᕕᒻᒧᑦ ᐱᖁᔭᕐᓂᑦ ᑐᔅᓯᕋᐅᑕᐅᔪᓂᑦ ᓴᕐᕙᕐᔪᐊᒧᑦ 

ᐸᖅᑭᔭᐅᔾᔪᑎᐅᑲᐃᓐᓇᕋᔭᖅᑐᖅ ᐊᒻᒪᓗ ᓯᕗᓪᓕᖅᐹᒥ ᐊᑯᓂᒧᑦ ᐃᒪᕐᒥᑦ ᐸᖅᑭᑦᑎᓕᕋᔭᖅᑐᑦ ᓴᕐᕙᕐᔪᐊᖅ. ᐸᖅᑭᑦᑎᔾᔪᑎᖃᑲᐃᓐᓇᕐᓗᑎᑦ, ᑲᓇᑕᐅᑉ ᒐᕙᒪᒃᑯᖏᓐᓂ 

ᕿᒥᕐᕈᓂᐊᕐᖓᑕ ᐊᑯᓂᒧᑦ ᐸᖅᑭᑦᑎᓕᕋᔭᕐᖓᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ, ᕿᒥᕐᕈᔭᐅᑦᑎᐊᓚᐅᕐᓗᑎᑦ 

ᑲᑎᒪᑎᑦᑎᓗᑎᓪᓗ. ᐃᓱᒪᖅᓴᖅᓯᐅᕐᓗᑎᑦ ᐊᑯᓂᒧᑦ ᐱᐅᖅᓱᐊᕐᓂᕐᒧᑦ ᐱᖃᓯᐅᔾᔨᒻᒪᑕ ᐃᓄᐃᑦ ᐸᖅᑭᔭᐅᓂᖏᓐᓂ ᐱᐅᖅᓱᐊᓂᕐᒧᓪᓘᖓᔪᓂᒃ ᑕᒫᓂ (IPCA). 

ᒥᓂᔅᑕᐅᑉ ᑎᓕᓯᔾᔪᑎᖓ ᐃᒪᖏᑦ ᐸᖅᑭᔭᐅᓂᖏᑦ (MPA) ᐱᕕᖃᖅᑎᑕᐅᒐᔭᖅᑐᑦ ᒥᓂᔅᑕ ᐃᖃᓗᓕᕆᔨᒃᑯᓐᓄᑦ, ᐃᒪᕕᒻᒥ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ 

ᓄᖅᑲᖓᑎᑲᐃᓐᓇᕐᓗᒋᑦ ᖃᓄᐃᓘᕐᓂᐅᖃᑦᑕᖅᑐᑐᖃᐃᑦ ᐅᑭᐅᓄᑦ ᑕᓪᓕᒪᓄᑦ ᑎᑭᓪᓗᒍ. ᐃᒫᒃ ᑐᑭᖃᖅᑐᖅ ᓄᑖᓂᑦ ᖃᓄᐃᓘᖅᑎᑦᑎᔪᖃᓐᖏᓪᓗᓂ 

ᓇᓗᓇᐃᖅᑕᐅᓚᐅᖅᑎᓪᓗᒍ. ᖃᓄᐃᓘᕐᓂᐅᖃᑦᑕᓚᐅᖅᑐᓂᒃ, ᐅᕝᕙᓘᓐᓃᑦ ᐱᕕᖃᖅᑎᑕᐅᔪᓂᒃ, ᑐᔅᓯᕋᐅᑎᒥᑦ ᓴᕐᕙᕐᔪᐊᒧᑦ ᐃᒪᖏᓐᓂ ᐸᖅᑭᔭᐅᓂᖏᑦ (MPA) 

ᑕᖅᑭᓄᑦ 12−ᓄᑦ ᓯᕗᓂᖓᓐᓂ ᓇᓗᓇᐃᖅᑕᐅᓚᐅᖅᑎᓐᓇᒍ ᐃᓱᒪᒋᔭᐅᒐᔭᖅᑐᑦ ᑲᔪᓰᓐᓇᕐᓂᖓᓐᓂ ᐊᒻᒪᓗ ᑲᔪᓯᑎᑕᐅᒍᓐᓇᕋᔭᖅᑐᑦ ᑐᔅᓯᕋᐅᑕᐅᔪᒥᑦ ᐃᒪᖏᑦ 

ᐸᖅᑭᔭᐅᓂᖏᑦ (MPA). 

II. ᑐᔅᓯᕋᐅᑕᐅᔪᑦ ᑐᕌᒐᔅᓴᐃᑦ ᓴᕐᕙᕐᔪᐊᒧᑦ 

ᐱᐅᖅᓱᐊᓂᕐᒧᑦ ᑐᕌᒐᐃᑦ ᐊᖏᔪᐊᓗᓐᓂᑦ ᑐᑭᓖᑦ ᓇᓗᓇᐃᔭᐃᓯᒪᔪᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐸᖅᑭᔭᐅᔪᔅᓴᓂᒃ ᐱᐅᖅᓱᐊᕐᓂᒨᖓᔪᓂᒃ. ᑖᒃᑯᓄᖓ ᐃᒪᖏᑦ 

ᐸᖅᑭᔭᐅᓂᖏᑦ (MPA) ᒪᓕᑦᑐᒋᑦ ᐃᒪᕕᒻᒧᑦ ᐱᖁᔭᓂᑦ ᐱᐅᖅᓱᐊᕐᓂᕐᒧᑦ ᑐᕌᒐᖏᓐᓂ ᐅᖃᐅᓯᐅᒋᐊᓕᒃ ᐸᖅᑭᔭᐅᓂᕐᒧᑦ ᐱᐅᖅᓱᐊᓂᕐᒥᓪᓗ ᐃᒪᕐᒥᐅᑕᕐᓂᑦ 

ᓂᕐᔪᑎᓂᒃ, ᐊᔾᔨᐅᖏᑦᑐᓂᑦ ᓇᔪᒐᕐᓂᑦ ᐆᒪᔪᓄᑦ, ᐊᔾᔨᒌᓐᖏᑦᑐᓂᒃ ᐆᒪᔪᓂᒃ, ᐊᒻᒪᓘᓐᓃᑦ ᓇᔪᖅᑕᐅᕙᑦᑐᓂᒃ ᓂᕐᔪᑎᓂᒃ. ᑕᒪᒃᑯᐊ ᑐᕌᒐᐃᑦ ᐊᑐᐊᖅᓯᔾᔪᑕᐅᔪᑦ 

ᐊᑐᖅᑕᐅᑲᐃᓐᓇᕐᓗᑎᑦ ᐱᓕᕆᐊᓄᑦ ᐊᑯᓂᒧᓪᓗ ᑐᕌᒐᖏᓐᓂ ᐋᖅᑭᔅᓱᐃᓗᑎ, ᓯᕗᓂᔅᓴᑎᓐᓄᑦ. 

ᐅᑯᐊ ᑎᑎᕋᖅᓯᒪᔪᑦ ᑐᔅᓯᕋᐅᑕᐅᔪᑦ ᓴᕐᕙᕐᔪᐊᒧᑦ. ᐊᐃᑉᐸᖏᑦ ᑎᑎᕋᖅᓯᒪᔪᑦ ᒪᓕᑦᑐᑦ ᐱᓕᕆᐊᖑᓂᐊᖅᑐᓂᒃ ᑲᑐᔾᔨᔪᓂᒃ ᓯᓚᕐᔪᐊᒥ ᓇᓗᓇᐃᖅᓯᔾᔪᑎᓂᒃ 

ᐱᔪᓐᓇᐅᑎᖏᓐᓂ ᓄᓇᖃᖅᑳᖅᓯᒪᔪᓄᑦ ᐱᖁᔭᕐᓂᑦ ᐱᒋᐊᕈᑎᖏᓐᓂ ᐊᒻᒪᓗ ᐊᑐᓕᖁᔭᐅᓯᒪᔪᓂᒃ ᕿᑭᖅᑕᓂ ᓱᓕᔪᓂᒃ ᑭᓪᓕᓯᓂᐊᖅᑎᒃᑯᖏᓐᓄᑦ. 

(1) ᐃᑲᔪᖅᑐᕈᒪᓪᓗᒋᑦ ᐱᐅᖅᓱᐊᓂᕐᒧᑦ, ᐸᖅᑭᑦᑎᓂᕐᒧᓪᓗ ᐊᒻᒪᓗ ᑐᑭᓯᐅᒪᒃᑲᓂᕐᓗᒋᑦ ᐃᒪᕐᒥᐅᑕᐃᑦ ᓴᕐᕙᕐᔪᐊᒥ (ᐱᖓᓐᓇᖓᓂ ᐊᐅᒃᑲᓐᓂᓕᕐᒥ) 

ᐱᖃᓯᐅᑎᓪᓗᒋᑦ ᓂᕐᔪᑏᑦ ᐊᓯᖏᓪᓗ ᐆᒪᔪᑦ, ᐱᒻᒪᕆᐊᓘᒻᒪᑕ ᐃᓄᓐᓄᑦ ᐊᒻᒪᓗ ᐃᓄᐃᑦ ᐱᖅᑯᓯᖏᓐᓄᑦ. 

 

(2) ᐃᑲᔪᖅᑐᕈᒪᓪᓗᒋᑦ ᐃᓄᐃᑦ ᓯᕗᓕᖅᑎᐅᓂᖏᑦ ᐱᐅᖅᓱᐊᓂᕐᒧᑦ ᓴᕐᕙᕐᔪᐊᒥ ᑲᔪᓯᑦᑎᐊᖁᓪᓗᒋᑦ ᐃᓄᐃᑦ ᐱᖅᑯᓯᖏᑦ, ᐅᑉᐱᕆᔭᖏᑦ 

ᐊᑐᖃᑦᑕᖅᑕᖏᓐᓂᓪᓗ, ᒪᑯᐊᓗ ᐱᕙᓪᓕᐊᖏᓐᓇᖅᑐᑦ ᑭᖑᕚᓄᓪᓗ ᐅᓂᒃᑲᐅᓯᐅᕙᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐃᓄᐃᑦ 

ᐱᑦᑎᐊᕆᐊᖃᕐᓂᖏᓐᓂ ᐊᒻᒪᓗ ᒪᓕᒋᐊᖃᕐᓂᖏᓐᓂ. 

III. ᓄᓇᓐᖑᐊᖅ ᑭᓪᓕᖏᓪᓗ 

ᑐᔅᓯᕋᐅᑎᐅᔪᑦ ᑭᓪᓕᖏᓐᓂ ᕿᑭᖅᑕᐃᑦ ᑐᓂᔭᐅᓚᐅᖅᑐᑦ ᕿᑭᖅᑕᓂᒃᑯᓐᓂ. ᑖᒃᑯᐊ ᑭᓪᓕᖏᑦ ᑕᑯᔅᓴᐅᔪᑦ ᑎᑎᖅᑐᒐᖅᓯᒪᔪᒥᑦ 1−ᒥ. ᐊᖅᑭᑦᑕᐅᑉᐸᑕ, 

ᓴᕐᕙᕐᔪᐊᖅ ᑭᓪᓕᖏᑦ ᒪᓕᓐᓂᐊᖅᑐᑦ ᓄᓇᕗᑦ ᓄᓇᑖᕈᑎᖏᓐᓂ ᐃᓗᐊᓂᒃᑲᔭᖅᑐᑦ ᓯᓚᑖᓂᓗ, ᑭᓯᐊᓂᓕ ᐃᓗᐊᓂ ᑲᓇᑕᒥ ᓈᒪᔪᓂᒃ ᒪᑭᒪᔾᔪᑎᔅᓴᓂᒃ ᑭᓪᓕᖏᓐᓂ. 

ᑭᓪᓕᖏᑦ ᐱᖃᓯᐅᔾᔨᖏᒻᒥᔪᑦ ᖃᓂᒋᔭᖓᓐᓃᑦᑐᒥᑦ ᑎᑎᕋᖅᓯᒪᔪᖅ ᐃᓚᖓᓐᓂ 1−ᒥ. ᑐᑭᖏᑦ ᓄᓇᕗᑦ ᓄᓇᑖᕈᒥ ᐊᑐᐃᓐᓇᐅᔪᓂᓪᓗ ᑭᓪᓕᖃᕐᕕᐅᔪᓄᑦ 

ᐊᖏᕈᑎᒥᑦ ᐊᑎᓕᐅᖅᑕᐅᓚᐅᖅᓯᒪᔪᒥ ᔮᓐᓄᐊᕆᒥ 18, 2024 ᑖᒃᑯᓂᖓ ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᓐᓂ. 

  

ᑎᑎᖅᑐᒐᖅᓯᒪᔪᖅ 1. ᓄᓇᓐᖑᐊᖅ ᑭᓪᓕᖏᑦ ᑕᑯᔅᓴᑦ ᑐᔅᓯᕋᐅᑕᐅᓯᒪᔪᒧᑦ ᓴᕐᕙᕐᔪᐊᖅ ᐃᒪᖏᑦ ᐸᖅᑭᔭᐅᓂᖏᑦ (MPA). 

IV. ᓱᔭᕆᐊᖃᓐᖏᓐᓃᑦ ᖃᓄᐃᓗᕈᓐᓇᕐᓂᖏᓐᓂᓪᓗ 

ᐱᔭᕆᐊᖃᓐᖏᑦᑐᑦ ᐃᒪᖏᑦ ᐸᖅᑭᔭᐅᓂᖏᑦ (MPA) ᖃᓄᐃᓘᖅᑎᑦᑎᓗᑎᑦ ᐸᕝᕕᓴᒐᔭᖅᑐᓂᒃ, ᓱᕋᐃᒐᔭᖅᑐᓂᒃ, ᓯᖁᒥᑦᑎᒐᔭᖅᑐᓂᑦ ᐅᕝᕙᓘᓐᓃᑦ 

ᐲᔭᖅᑕᐅᓂᖏᓐᓂ ᐃᒪᖏᑦ ᐸᖅᑭᔭᐅᓂᖏᑦ (MPA) ᐊᔾᔨᐅᖏᑦᑐᓂᓪᓗ ᓄᓇᓕᑦ ᐃᑦᑕᕐᓂᓴᖅᑕᓕᓐᓂᑦ ᐅᕝᕙᓘᓐᓃᑦ ᐃᒪᕐᒥ ᐱᕈᖅᑐᕋᓛᕐᓂᑦ ᐅᕝᕙᓘᓐᓃᑦ 

ᐃᓚᖏᓐᓂ ᓇᔪᒐᕐᓂᑦ ᐆᒪᔪᓄᑦ, ᐅᕝᕙᓘᓐᓃᑦ ᑕᐃᒪᐃᑦᑐᕈᔪᓐᓂᒃ.  

ᑭᓯᐊᓂᓕ ᐃᓚᖏᑦ ᖃᓄᐃᓘᕐᓂᐅᔪᑦ ᐱᔪᓐᓇᖅᑎᑕᐅᔪᑦ. ᖃᓄᐃᓘᕐᓂᐅᔪᑦ ᐊᑖᓂ ᑲᔪᓯᒍᓐᓇᖅᑐᑦ ᓴᕐᕙᕐᔪᐊᒥ ᑲᔪᓯᓐᓂᖅᑲᑦ ᐃᒪᖏᑦ ᐸᖅᑭᔭᐅᓂᖏᑦ (MPA) 

ᒥᓂᔅᑕᐅᑉ ᑎᓕᓯᔾᔪᑎᖏᑦ: 

• ᐱᔪᓐᓇᐅᑎᖏᑦ ᒪᓕᑦᑐᑦ ᓄᓇᕗᑦ ᐊᖏᕈᑎᖓᓐᓂ ᐅᑉᐱᕆᔭᐅᔪᑦ ᒪᓕᑦᑐᑎᑦ ᐃᓗᐊᓂ ᑭᓪᓕᖏᓐᓂ ᓄᓇᕗᒻᒥ 

• ᖃᓄᐃᓘᕐᓂᐅᔪᑦ (ᑎᑎᕋᖅᓯᒪᔪᑦ ᐊᑖᓂ) ᐊᕐᕌᒎᑉ ᐃᓗᐊᓂ ᓯᕗᓂᖓᓐᓂ ᓇᓗᓇᐃᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᖃᓄᐃᓘᕐᓂᐅᔪᓂᒃ 

ᐱᔪᓐᓇᖅᑎᑕᐅᔪᓂᒃ ᒪᓕᑦᑐᑎᑦ ᒪᓕᒋᐊᓕᓐᓂᒃ ᒐᕙᒪᑐᖃᒃᑯᑦ ᒪᓕᒐᖏᓐᓂ ᐅᕝᕙᓘᓐᓃᑦ ᒪᓕᒐᕋᓛᖏᓐᓂ ᑲᓇᑕᒥ 

ᐊᕕᑦᑐᖅᓯᒪᔪᓂᒃ/ᐅᑭᐅᖅᑕᖅᑐᒥᓪᓗ 

• ᖃᐅᔨᓴᕐᓂᐅᔪᑦ ᒪᓕᒋᐊᓖᑦ ᐱᐅᖅᓱᐊᓂᕐᒧᑦ ᑐᕌᒐᖏᓐᓂ ᑖᒃᑯᓂᖓ ᐃᒪᖏᑦ ᐸᖅᑭᔭᐅᓂᖏᑦ (MPA)  

• ᐊᑦᑕᓇᖅᑕᐃᓕᒪᓃᑦ, ᐅᐊᑦᑎᓃᑦ ᑐᐊᕕᕐᓇᖅᑐᓪᓗ 

• ᐃᓕᓯᓂᖅ, ᑲᒪᓂᖅ ᓴᓇᒋᐊᕐᓂᓪᓗ ᐅᐊᔭᓂᑦ ᓱᓪᓗᓂᓪᓗ ᓯᓚᑖᓃᓐᖔᖅᓯᒪᔪᓂᒃ  

ᐃᓗᐊᓂ ᐃᒪᕕᒻᒧᑦ ᐱᖁᔭᐃᑦ ᐃᖃᓗᓕᕆᔨᒃᑯᑦ ᐊᑐᓕᖅᑎᑦᑎᒐᔭᖅᑐᑦ ᐃᒪᖏᑦ ᐸᖅᑭᔭᐅᓂᖏᑦ (MPA) ᒥᓂᔅᑕᒥ ᑎᓯᔾᔨᔪᑎᒥᑦ ᐊᓯᖏᓐᓂ 

ᖃᓄᐃᓘᖅᑎᑕᐅᒋᐊᖃᕋᔭᓐᖏᑦᑐᑦ ᑎᓯᔾᔪᑎᒃ ᐊᑐᕐᓂᖓᓐᓂ, ᐅᑭᐅᓄᑦ ᑕᓪᓕᒪᓄᑦ ᑎᑭᒍᓐᓇᖅᑐᖅ. 

V. ᑎᑎᕋᖅᓯᒪᔪᑦ ᓱᓕ ᖃᓄᐃᓘᕐᓂᐅᖃᑦᑕᖅᑐᓄᑦ 

ᖃᓄᐃᓘᖏᓐᓇᕐᓂᐊᖅᑐᑦ ᓴᕐᕙᕐᔪᐊᒥ ᐃᒪᖏᑦ ᐸᖅᑭᔭᐅᓂᖏᑦ (MPA) ᒥᓂᔅᑕᒧᑦ ᓇᓗᓇᐃᖅᑕᐅᒻᒪᑦ ᒪᓕᓪᓗᑎᑦ ᐃᒪᕐᒥ ᐱᖁᔭᕐᓂᑦ. ᑐᑭᖏᑦ ᑲᔪᓰᓐᓇᖅᑐᑦ 

ᐱᓕᕇᓐᓇᖅᑐᑎᑦ ᐊᕐᕌᒍᒥ ᐊᑕᐅᓯᕐᒥᑦ ᓯᕗᓂᖓᓐᓂ ᓇᓗᓇᐃᖅᑕᐅᓯᒪᑎᓪᓗᒋᑦ, ᐅᕝᕙᓘᓐᓃᑦ ᖃᓄᐃᓘᕐᓂᐅᔪᑦ ᐱᔪᓐᓇᖅᑎᑕᐅᓪᓗᑎᑦ ᐊᑐᕆᐊᓕᓐᓂ 

ᒪᓕᓪᓗᑎᑦ ᒐᕙᒪᑐᖃᒃᑯᑦ ᐱᖁᔭᖏᓐᓂ ᐅᕝᕙᓘᓐᓃᑦ ᒪᓕᒐᕋᓛᖏᓐᓂ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ/ᐅᑭᐅᖅᑕᖅᑐᓪᓗ.  

ᖃᓄᐃᓘᕐᓂᐅᔪᑦ ᑐᔅᓯᕋᐅᑕᐅᔪᒥᑦ ᕿᑭᖅᑕᐃᑦ ᐃᒪᖏᑦ ᐸᖅᑭᔭᐅᓂᖏᑦ (MPA) ᑭᓪᓕᖏᓐᓂ ᓇᓗᓇᐃᖅᑕᐅᓯᒪᔪᑦ ᐊᔾᔨᒌᓐᖏᑦᑐᓂᑦ 

ᖃᓄᐃᓘᕈᓐᓇᖅᑎᑕᐅᓂᖏᓐᓂ ᐃᒪᖏᓐᓂ ᐸᖅᑭᔭᐅᔪᒥᑦ (MPA): 

• ᐊᓯᕙᕐᓂᖅ ᒥᑭᒋᐊᓕᖅᓱᐃᓂᕐᓗ 

• ᐃᖃᓗᒐᓱᐊᕐᓂᖅ 

• ᐃᒪᕐᒥᐅᑕᓂᑦ ᐱᕈᖅᑐᓂᒃ ᓄᐊᑦᑎᓂᖅ 

• ᐃᒪᐅᑉ ᐊᖅᑯᑎᖏᓐᓂ ᓄᐊᑦᑎᓂᖅ 

• ᑲᓇᑕᒥ ᐅᓇᓖᑦ ᖃᓄᐃᓘᕐᓂᖏᑦ ᑖᒃᑯᐊ ᐅᓇᓖᑦ 

• ᑲᓇᑕᒥ ᓯᑯᓯᐅᑏᑦ ᖃᓄᐃᓘᕐᓂᖏᑦ ᑲᒪᑎᓪᓗᒋᑦ ᑲᓇᑕᒥ ᓯᑯᓯᐅᓂᕐᒥᑦ 

• ᐳᓚᕋᖅᑐᓕᕆᓂᖅ 

• ᒥᕐᖑᐃᖅᓯᕐᓂᖅ 

• ᐃᓕᓐᓂᐊᖅᑐᓕᕆᓂᕐᒨᖓᔪᓂᒃ 

• ᐃᖏᕐᕋᕙᑦᑐᑦ ᓯᑯᒃᑯᑦ ᐊᐅᓚᐅᑎᓕᓐᓂᑦ ᐊᐅᓚᐅᑎᖃᓐᖏᑦᑐᓂᓪᓗ 

• ᖃᐅᔨᒪᔭᑐᖃᖏᓐᓂ ᐱᖅᑯᓯᕐᒥᓂᓪᓗ ᖃᐅᔨᓴᕐᓂᕐᒥᑦ 

• ᖃᐅᔨᓴᖅᑎᒻᒪᕇᑦ ᖃᐅᔨᓴᕐᓂᖅ 

• ᐊᔾᔨᓕᐅᕆᓂᖅ 

ᖃᓄᐃᓘᖅᑎᑕᐅᓂᖏᑦ ᑖᒃᑯᓄᖓ ᑭᓯᐊᓂ ᒪᓕᓐᖏᑦᑐᓂᑦ ᓄᓇᕗᑦ ᐊᖏᕈᑎᖏᓐᓂ 

ᖃᐅᔨᒃᑲᐃᒐᔭᖅᑯᑎᑦ ᖃᐅᔨᒪᓐᓂᕈᕕᑦ ᐊᓯᖏᓐᓂ ᖃᓄᐃᓘᖅᑐᖃᕐᒪᖔᖅ ᐅᕙᓂ ᖁᓛᓂ ᑎᑎᕋᖅᓯᒪᓐᖏᑦᑐᓂᑦ. 

ᐃᓚᒍᑕᑦ 2. ᐸᐃᑉᐹᓕᕆᕙᓪᓕᐊᓂᖏᑦ ᓴᕐᕙᕐᔪᐊᒧᑦ ᑐᔅᓯᕋᐅᑕᐅᔪᒥᑦ ᐃᒪᕐᒥ ᐸᖅᑭᔭᐅᓂᔅᓴᖓᓐᓄᑦ 

(MPA) 

 

ᖃᓄᐃᓘᕐᓂᐅᔪᑦ ᑐᓴᓚᐅᖅᑕᕗᑦ ᓄᓇᓕᓐᓂ ᑎᒍᒥᐊᖅᑎᓂᓪᓗ ᑐᔅᓯᕋᐅᑕᐅᔪᓄᑦ ᓴᕐᕙᕐᔪᐊᖅ ᐃᒪᕐᒥ ᐸᖅᑭᑦᑎᓂᕐᒧᑦ (MPA) 

ᑕᒪᓐᓇ ᐱᓕᕆᐊᖑᐃᓐᓇᕐᓂᐊᖅᑐᖅ ᓴᕐᕙᕐᔪᐊᖅ ᑲᔪᓯᑎᑕᐅᓐᓂᖅᑲᑦ ᐃᒪᕐᒥ ᐸᖅᑭᔭᐅᓕᕐᓗᓂ (MPA) ᒥᓂᔅᑕ ᑎᓕᓯᔾᔪᑎᓕᐅᕐᓂᖅᑲᑦ ᒪᓕᓪᓗᓂ ᐃᒪᕕᒻᒥ 

ᐱᖁᔭᕐᓂᑦ. ᑐᑭᖏᑦ ᑲᔪᓰᓐᓇᓂᕐᒥᑦ ᖃᓄᐃᓘᖅᑐᖃᐃᓐᓇᑎᓪᓗᒍ ᐊᕐᕌᒍᒥ ᐊᑕᐅᓯᕐᒥᑦ ᓯᕗᓂᖓᓐᓂ ᓇᓗᓇᐃᖅᑕᐅᓚᐅᖅᑎᓪᓗᒍ, ᐅᕝᕙᓘᓐᓃᑦ 

ᖃᓄᐃᓘᖅᑐᖃᐃᓐᓇᓂᖅᑲᑦ ᐊᖏᖅᑕᐅᓯᒪᔪᓂᒃ ᒪᓕᓪᓗᑎᑦ ᒐᕙᒪᑐᖃᒃᑯᑦ ᒪᓕᒐᖏᓐᓂ ᐅᕝᕙᓘᓐᓃᑦ ᒪᓕᒐᕋᓛᓐᓃᑦᑐᓂᒃ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ/ᐅᑭᐅᖅᑕᖅᑐᓪᓗ.  

ᖃᓄᐃᓘᕐᓂᐅᔪᑦ ᑎᑎᕋᖅᑕᐅᖃᑦᑕᕐᓗᑎᑦ ᐱᕙᓪᓕᐊᓂᖏᓐᓂ ᑐᔅᓯᕋᐅᑎᓂᑦ ᓴᕐᕙᕐᔪᐊᕐᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA) ᑭᓪᓕᖏᓐᓂ ᑎᑎᕋᖅᓯᒪᔪᑦ ᐊᑖᓂ 

ᒪᓕᓪᓗᒋᑦ ᐆᑦᑑᑎᐅᔪᑦ ᐃᓚᖏᑦ. ᑕᒪᒃᑯᐊ ᑐᓴᖅᑎᑦᑎᔾᔪᑕᐅᔪᔪᑦ ᑲᑎᒪᑎᑦᑎᑎᓪᓗᒋᑦ ᓄᓇᓕᓐᓂ ᑎᒍᒥᐊᖅᑎᓂᓪᓗ ᐊᒻᒪᓗ ᓴᓇᔨᐅᔪᓂᒃ ᐱᕆᖃᑎᖃᖅᑎᓪᓗᒋᑦ.  

ᐊᓯᕙᕐᓃᑦ ᒥᑭᒋᐊᓕᖅᓱᐃᔭᑦᑐᓪᓗ 

• ᐊᓯᕙᕐᓂᐅᖅ ᐱᒻᒪᕆᐅᓂᖅᐹᖑᒻᒪᑦ ᓄᓇᓕᓕᒫᓄᑦ ᖃᓂᑦᑐᒧᑦ ᑐᔅᓯᕋᐅᑕᐅᔪᒧᑦ ᓴᕐᕙᕐᔪᐊᕐᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA), ᐃᓄᓪᓗ ᑖᒃᑯᓂᖓ 

ᓄᓇᓕᓐᓂ ᐃᒪᒃᑯᑦ ᐊᓯᕙᖃᑦᑕᕐᓂᑕ ᑎᒻᒥᐊᓂᓪᓗ ᐊᓐᓇᐅᒪᔾᔪᑎᒋᓇᓱᐊᖅᑐᒋᑦ, ᐱᖅᑯᓯᕐᒥᓂᑦ ᒪᓕᑦᑐᑎᑦ, ᓂᐅᕐᕈᑎᔅᓴᐅᓂᐊᖅᑐᓂᓪᓗ. 

ᐊᓯᕙᖅᑐᖃᖃᑦᑕᖏᑦᑐᖅ ᐃᓄᓪᓚᕆᐅᓐᖏᑦᑐᓂᑦ ᑕᒫᓂᒥᐅᓂᑦ ᑐᔅᓯᕋᐅᑕᐅᔪᒥᑦ ᓴᕐᕙᕐᔪᐊᕐᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA). ᐅᑯᐊ ᐃᓚᖏᑦ 

ᐆᑦᑑᑎᑦ: 

o ᑑᒑᓕᔅᓯᐅᖃᑦᑕᖅᑐᑦ ᓯᓈᓂ ᓯᑯᓯᒪᓐᖏᑦᑐᒥᓪᓗ ᐃᒪᕕᒻᒥ; 

o ᕿᓚᓗᒃᑭᐊᖃᑦᑕᖅᑐᑦ ᐊᐅᓱᐃᑦᑐᕐᒥᑦ ᐊᐅᔭᒃᑯᑦ ᐅᑭᐊᔅᓵᑯᓪᓗ. 

• ᐊᓯᕙᖃᑦᑕᕐᒥᔪᑦ ᐳᓚᕋᖅᑎᓄᑦ, ᒥᕐᖑᐃᖅᓯᖅᑐᑎᑦ ᐊᐅᓪᓚᕈᔾᔨᖃᑦᑕᖅᑐᑎᓪᓗ ᖃᓪᓗᓈᓂᑦ. ᐊᐅᓪᓚᕈᔾᔨᓪᓗᑎᑦ ᐃᓄᓪᓚᕆᐅᓐᖏᑦᑐᓂᒃ ᓂᕐᔪᓂᑎᒃ 

ᓲᕐᓗ ᓇᓐᓂᐊᕈᔾᔨᓪᓗᑎᑦ, ᐊᒪᕈᕐᓂᑦ (ᐋᑦᓛᓐᑎᒃ) ᐊᐃᕕᖏᓐᓂᓪᓗ. 

• ᐊᓯᕙᕐᓂᖅᑕᐅ ᖃᐅᔨᓴᕐᓂᐅᒻᒥᔪᖅ, ᐅᔾᔨᓱᕐᓂᖅ ᑲᑦᑎᐊᕐᓂᓪᓗ. ᓲᕐᓗ ᐃᒫᒃ: 

o ᓇᐅᑦᑎᖅᓱᖅᑏᑦ ᐱᓕᕆᐊᔅᓴᖅ ᓂᕿᑖᖅᑎᑦᑎᕙᒻᒥᔪᑦ ᐃᓐᓇᕐᓂᑦ ᓄᓇᖅᑲᑎᖏᓐᓂᓪᓗ ᐃᓅᓕᑕᕐᓂᑦ ᐊᓯᕙᕈᒪᔪᓪᓗ ᐃᓄᐃᑦ 

ᐃᑲᔪᖅᑕᐅᕙᑦᑐᑎᑦ. 

ᐃᖃᓗᒐᓱᖃᑦᑕᕐᓂᖏᑦ 

• ᐊᓐᓇᐅᒪᒐᓱᐊᖅᑐᑎᑦ ᐃᖃᓪᓕᐊᖃᑦᑕᖅᑐᑦ, ᐱᖅᑯᓯᒃᑯᓪᓗ ᓂᐅᕐᕈᑎᔅᓴᓂᓪᓗ ᐃᖃᓗᓐᓂ ᕿᒥᖅᐱᖃᓐᖏᑦᑐᓂᓪᓗ ᐃᒪᕐᒥᐅᑕᕐᓂᑦ. 

ᐃᓄᓪᓚᕆᐅᓐᖏᑦᑐᓪᓗ ᑕᒪᓂᒥᐅᑕᐅᔪᑦ ᖃᓂᑦᑐᒧᑦ ᑐᔅᓯᕋᐅᑕᐅᔪᒥᑦ ᓴᕐᕙᕐᔪᐊᕐᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA). 

o ᐅᑭᐅᖅᑕᖅᑐᒥ ᐃᖃᓗᒐᓱᑦᑏᑦ ᑎᒥᖓ ᐱᓕᕆᖃᑎᖃᖅᐸᑦᑐᖅ ᐃᑉᐱᐊᕐᔪᕐᒥᐅᑕᕐᓂᑦ, ᐊᐅᓱᐃᑦᑐᖅ, ᖃᐅᓱᐃᑦᑐᖅ ᐊᒻᒪᓗ ᕿᑭᖅᑕᕐᔪᐊᒥ 

ᐃᑲᔪᖅᑐᖅᑐᒋᑦ ᐱᓇᓱᖅᑎᓪᓗᒋᑦ ᐊᒻᒪᓗ ᐊᓯᕙᕈᔾᔭᐅᓪᓗᑎᑦ ᓂᕿᔅᓴᖅᓯᐅᖅᑐᑎᑦ ᓄᓇᓕᓐᓄᑦ ᓂᕿᔅᓴᖃᑦᑎᐊᖁᓪᓗᒋᑦ 

o ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᐃᓄᐃᑦ ᓂᐅᕐᕈᑎᖃᖃᑦᑕᖅᑐᑦ ᐃᖃᓗᒐᓲᑎᖃᖅᑐᑎᑦ ᐃᓄᒃᓱᒃ I−ᒥᑦ ᐊᒻᒪᓗ ᓯᕗᓪᓕᖅ 

ᖃᓕᕋᓕᕋᓱᐊᖃᑦᑕᖅᑐᑎᑦ ᓴᓐᓂᕈᑎᐅᑉ ᐃᒪᖓᓐᓂ 

• ᓂᐅᕐᕈᑎᔅᓴᓂᑦ ᐃᖃᓪᓕᐊᕐᓂᕐᒧᑦ ᓚᐃᓴᔅᓰᑦ ᖃᓕᕇᓕᖃᑦᑕᕐᖓᑕ ᐱᖓᓐᓇᖓᓂ ᐋᑦᓛᓐᑎᒃ (Atlantic) ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ (NAFO) 

ᐃᖃᓗᒐᓱᕝᕕᒻᒥ ᐊᕕᑦᑐᖅᓯᒪᔪᓂᒃ 0A−ᒥᑦ ᐊᒻᒪᓗ ᑐᔅᓯᕋᐅᑕᐅᔪᒥᒃ ᓴᕐᕙᕐᔪᐊᕐᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA). ᑕᒪᒃᑯᐊ ᓚᐃᓴᔅᓯᖃᖅᑐᑦ 

(Greenland) ᖃᓕᕋᓕᓐᓄᑦ (Reinhardtius hippoglossoides). 

• ᓂᐅᕐᕈᑎᔅᓴᓂᑦ ᑭᖑᑉᐸᓐᓂ ᐊᖏᖅᑕᐅᓯᒪᔪᑦ ᑭᖑᑉᐸᒐᓱᐊᕐᕕᒻᒥ, SFA0−ᒥ, ᖃᓕᕇᖅᑐᑎᑦ ᐊᔾᔨᒌᒃ ᑐᔅᓯᕋᐅᑕᐅᔪᒧᑦ ᓴᕐᕙᕐᔪᐊᕐᒥ ᐃᒪᕐᒥ 

ᐸᖅᑭᑦᑎᓂᕐᒧᑦ (MPA) ᑭᓪᓕᖏᑦ. 

• ᐃᖃᓗᒐᓱᖃᑦᑕᓲᑦ ᐳᓚᕋᕐᓇᐅᑎᓪᓗᒍ ᒥᕐᖑᐃᖅᓯᓐᓇᒥᓪᓗ, ᐊᐅᓪᓚᕈᔾᔨᖃᑦᑕᖅᑐᑎᑦ ᐃᓄᓪᓚᕆᐅᓐᖏᑦᑐᓂᒃ ᐃᖃᓗᒐᓱᑦᑎᓂᒃ. 

• ᐃᖃᓗᒐᓱᖃᑦᑕᕐᒥᔪᑦ ᖃᐅᔨᓴᕐᓂᕐᒨᖓᔪᓂᒃ, ᓲᕐᓗ ᐃᒪᒃ: 

o ᖃᐅᔨᓴᖅᑐᑎᒃ ᓂᐅᕐᕈᑎᔅᓴᐃᑦ ᐃᖃᓗᒐᓱᕝᕕᐅᒍᓐᓇᕐᒪᖔᑕ ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ ᑎᒥᐅᔪᑦ, ᐱᓕᕆᖃᑎᖃᕐᓗᑎᑦ 

ᓯᓚᑦᑐᖅᓴᕐᕕᔾᔪᐊᒥ ᐃᒪᓕᕆᓂᕐᒥᑦ, ᓄᓇᕗᑦ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ, ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᑲᓇᑕᒥ ᐅᑭᐅᖅᑕᖅᑐᒥ 

ᐱᕙᓪᓕᐊᒐᓱᐊᕐᓂᕐᒧᑦ ᑎᒥᐅᔪᓂᒥᑦ. 

ᐃᒪᕐᒥᐅᑕᕐᓂᑦ ᐱᕈᖅᑐᓂᑦ ᓄᐊᑦᑎᖃᑦᑕᕐᓂᖏᑦ 

• ᐱᓇᓱᐊᖃᑦᑕᖅᑐᑦ ᐃᒪᕐᒥᐅᑕᕐᓂᑦ ᐱᕈᖅᑐᓂᒃ ᐱᖅᑯᓯᕐᒥᓂᒃ ᒪᓕᑦᑐᑎᑦ ᐊᓐᓇᐅᒪᒐᓱᐊᕐᓂᒧᓪᓗ., ᓲᕐᓗ ᐊᐅᓱᐃᑦᑐᕐᒥᐅᑦ ᑯᐊᓐᓂᑕᖅᐸᑦᑐᑦ 

ᓂᕆᓂᐊᖅᑐᒥᓂᒃ. 

ᐃᒪᒃᑰᖃᑦᑕᕐᓂᖏᑦ 

• ᓄᓇᓕᓐᓂ ᐅᒥᐊᖅᑕᖃᐅᖅᑐᖅ ᐊᓐᓇᐅᒪᒐᓱᓐᓂᕐᒨᖓᔪᓂᒃ, ᐱᖅᑯᓯᕐᒥᓄᑦ ᐊᒻᒪᓘᓐᓂᑦ ᓄᓇᓕᒻᒥᓄᑦ, ᓲᕐᓗ ᐃᒫᒃ: 

o ᐅᒥᐊᑦ ᐅᒥᐊᕋᓛᖑᓂᖅᓴᐃᓪᓗ ᐊᐅᓚᐅᑎᖃᖅᑐᑦ; 

o ᑲᓅ/ᖃᔭᖅ ᐅᕝᕙᓘᓐᓃᑦ ᐅᒥᐊᕐᓂᑦ ᐊᐅᓚᐅᑎᖃᓐᖏᑦᑐᓂᑦ. 

• ᐅᒥᐊᕐᔪᐊᖅᑕᖃᕐᓂᖅᓴᐅᖃᑦᑕᓕᖅᑐᑦ ᐊᒻᒪᓗ ᖃᓄᐃᓗᕐᓂᐅᔪᑦ ᐳᓚᕋᖅᑎᓄᑦ ᒥᕐᖑᐃᖅᓯᓂᕐᒧᓪᓗ ᓲᕐᓗ ᐃᒫᒃ: 

o ᐊᐅᓪᓚᕈᔾᔨᓂᖅ; 

o ᐊᐅᓪᓚᕈᔾᔭᐅᓯᒪᔪᑦ ᓇᒻᒥᓂᕐᓘᓐᓂᑦ ᕿᒥᕐᕈᔭᖅᑐᖅᓯᒪᔪᑦ ᑕᑯᕋᓐᓈᕆᐊᖅᑐᖅᑐᑎᑦ ᐊᐅᓪᓚᖅᓯᒪᔪᑦ;  

o ᓂᕐᔪᑎᓂᒃ ᑕᑯᕋᓐᓇᕆᐊᖅᑐᖅᓯᒪᔪᑦ; 

o ᐃᓱᒪᖅᓱᕆᐊᖅᑐᖅᑐᑎᑦ ᐅᒥᐊᒃᑯᑦ, ᑎᖏᕐᕋᐅᑕᒃᑯᑦ ᖃᓪᓗᓈᖅᑕᐅᑎᒃᑯᓪᓗ. 

• ᐅᒥᐊᕐᔪᐊᖅᑕᖃᕐᓂᖅᓴᐅᖃᑦᑕᓕᖅᑐᖅ ᓂᐅᕐᕈᑎᔅᓴᓂᑦ ᐱᓇᓱᐊᖅᑐᑦ ᓲᕐᓗ ᐃᒫᒃ: 

o ᐅᓯᑲᑦᑕᖅᑐᑦ ᐅᒥᐊᕐᔪᐊᑦ/ᐋᑦᑎᔪᑦ ᐅᓯᔪᑦ ᓱᓇᒃᑯᑖᓂᑦ. 

• ᐊᒥᐊᕐᔪᐊᖅᑕᖃᕐᓂᖅᓴᐅᓕᖅᑐᖅ ᖃᐅᔨᓴᖅᑐᓂᒃ ᐅᔾᔨᖅᓱᕋᓱᑦᑐᓂᓪᓘᓐᓃᑦ, ᑭᓯᐊᓂᑦᑕᐅᖅ ᐃᓱᖃᓐᖏᒻᒥᔪᖅ ᓲᕐᓗ ᐃᒫᒃ: 

o ᑲᓇᑕᒥ ᓯᑯᓯᐅᑎᒃᑯᑦ (CCGS) ᐊᒪᓐᓴᓐ (Amundsen); 

o ᐊᐅᓪᓚᖃᑦᑕᖅᑏᑦ (Vagabond) ᖃᐅᓴᖅᑏᑦ ᑎᖏᕐᕋᐅᑕᓕᒃ. 

• ᐅᒥᐊᕐᔪᐊᖅᑕᖃᕐᓂᖅᓴᐅᓕᖅᑐᓂᓗ ᐅᓇᓕᓐᓂᑦ, ᑲᓇᑕᒥᓗ ᓯᑯᓯᐅᑎᒃᑯᑦ ᖃᓄᐃᓗᕐᓂᖏᓐᓂ. 

ᐊᑦᑕᓇᖅᑕᐃᓕᒪᓂᖅ, ᐅᐊᑦᑎᔭᐅᓂᖅ ᑐᐊᕕᕐᓇᖅᑐᓕᕐᓃᓪᓗ 

• ᐊᑦᑕᓇᖅᑕᐃᓕᒪᓂᖅ, ᐅᐊᑦᑎᓂᖅ ᑐᐊᕕᕐᓇᖅᑐᓂᓪᓗ ᑭᒃᑯᑐᐃᓐᓇᕐᓄᑦ, ᐊᑦᑕᓇᖅᑕᐃᓕᒪᓂᖅ, ᑲᓇᑕᒥ ᐅᓇᓕᓐᓂᑦ, ᑲᓇᑕᒥ ᐅᐊᑦᑎᔨᓂᒃ, 

ᐅᕝᕙᓘᓐᓃᑦ ᒪᓕᒐᕋᓛᕐᓂᑦ. ᓲᕐᓗ ᐃᒪᐃᑦᑐᓂᒃ: 

o ᑐᐊᕕᕐᓇᖅᑐᓕᕆᔨᒃᑯᑦ ᐸᖅᓴᐃᔨᑦ; 

o ᑲᒪᔩᑦ ᐅᒥᐊᕐᔪᐊᒃᑯᑦ ᖃᖓᓲᒃᑯᓪᓗ ᐱᕐᕈᓗᐊᕿᔪᓄᑦ; 

o ᑲᓇᑕᒥ ᐅᐊᑦᑎᒋᐊᖃᕐᓂᖏᑦ;  

o ᖃᓄᐃᓘᕐᓂᐅᔪᑦ ᓯᓚᑖᓂ ᑲᓇᑕᒥ ᐅᓇᑕᖅᑐᓕᕆᓂᕐᒥᑦ; 

o ᖃᓄᐃᓘᕐᓂᐅᔪᑦ ᓯᓚᑖᓂ ᑲᓇᑕᒥ ᓯᑯᓯᐅᑎᓂᒃ. 

ᐃᖏᕐᕋᖃᑦᑕᕐᓂᖏᑦ ᓯᑯᒃᑯᑦ 

• ᐃᓄᓪᓚᕆᐅᓐᖏᑦᑐᑦ ᓯᑯᒃᑰᖃᑦᑕᖅᑐᑦ ᐊᖅᑰᓵᖅᑐᑦ ᑐᔅᓯᕋᐅᑕᐅᔪᒧᑦ ᓴᕐᕙᕐᔪᐊᕐᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA) ᓲᕐᓗ ᐃᒪᒃ: 

o ᐃᖏᕐᕋᔪᑦ ᐊᓯᕙᖅᑐᑎᑦ ᓯᑭᑑᒃᑯᑦ ᐊᐅᓚᐅᑎᓕᓐᓂᑦ, ᓲᕐᓗ ᓯᑭᑑᒃᑯᑦ ᑲᓕᑦᑐᑎᑦ ᐅᒥᐊᕐᒥ ᓯᓈᓅᖅᑐᑦ ᐊᓯᕙᖅᑐᑎᑦ; 

o ᐊᐅᓚᐅᑎᖃᓐᖏᑦᑐᒃᑯᑦ ᐃᖏᕐᕋᔪᑦ ᓲᕐᓗ ᕿᒧᔅᓯᒃᑯᑦ, ᐱᓱᑦᑐᑎᑦ, ᒪᐅᔭᖅᓯᐅᑎᓂᒃ ᐊᑐᖅᑐᑎᑦ, ᓯᑮᖅᑐᑦ ᐊᓯᖏᓪᓗ; 

o ᐃᖏᕐᕋᔪᑦ ᐳᓚᖅᑐᑎᑦ ᓄᓇᓕᓐᓄᑦ ᖃᓂᑦᑐᒧᑦ, ᕿᑭᖅᑕᓄᑦ ᐊᒻᒪᓗ ᐱᒻᒪᕆᐅᒋᔭᕐᓄᑦ ᓂᕐᔪᑎᓕᓐᓄᑦ ᓲᕐᓗ ᐃᒪᐃᑦᑐᓂᒃ: 

▪ ᓴᓐᓂᕈᑎᐅ ᐃᒪᖓᓂ ᓯᓈᓅᑦᑐᑦ ᐊᓯᕙᖅᑐᑎᑦ; 

▪ ᐃᓚᖏᓐᓂ 7−ᓄᑦ ᐊᐅᒃᑲᕐᓂᓕᓐᓄᑦ (polynyas) ᑲᓇᑕᐅᑉ ᐃᒪᖏᓐᓂ ᐅᑭᐅᖅᑕᖅᑐᒥ ᓴᓐᓂᕈᑎᐅᑉ ᐃᒪᖓᓐᓂ ᐊᒻᒪᓗ 

ᕿᑭᖅᑖᓘᑉ ᐃᑭᕋᓴᖓᓂ; ᐊᒻᒪᓗ 

ᐳᓚᕋᖅᑐᓕᕆᓂᖅ ᒥᕐᖑᐃᖅᓯᖃᑦᑕᓃᓪᓗ 

• ᐃᓄᐃᑦ ᐃᓄᓪᓚᕆᐅᓐᖏᑦᑐᓪᓗ ᐃᓯᖃᑦᑕᖅᑐᖅ ᐳᓚᕋᖅᑐᑎᑦ ᒥᕐᖑᐃᖅᓯᕆᐊᖅᑐᑎᓪᓗ ᓲᕐᓗ ᐃᒫᒃ: 

o ᓴᓇᓐᖑᐊᕐᓂᖅ ᐱᖅᑯᓯᓕᕆᓂᕐᓗ; 

o ᓂᕐᔪᑎᓂᑦ ᑕᑯᕋᓐᓈᕐᓂᖅ; 

o ᑎᒻᒥᐊᓂᒃ ᑕᑯᕋᓐᓈᕐᓂᖅ; 

o ᐳᓚᕋᖅᑏᑦ ᐸᕝᕕᓴᓐᖏᑦᑎᐊᕐᓗᑎᑦ, ᖃᓪᓗᓈᖅᑕᐅᑏᑦ ᐳᓚᕋᖅᑏᑦ ᐊᒻᒪᓗ ᑕᐃᒪᐃᑦᑐᓕᕆᕈᔪᑦᑐᑦ; 

o ᕿᒧᔅᓯᕐᓂᖅ; 

o ᐊᓯᕙᕈᔾᔭᐅᓯᒪᔪᑦ ᐃᓄᓪᓚᕆᐅᓐᖏᑦᑐᑦ; 

o ᐃᖃᓪᓕᐊᕈᔾᔭᐅᓯᒪᔪᑦ ᐃᓄᓪᓚᕆᐅᓐᖏᑦᑐᑦ; 

o ᑐᐱᖅᓯᒪᒋᐊᖅᑐᖅᑐᑦ ᓯᑯᒥ ᐊᐅᔭᒃᑯᓪᓘᓐᓃᑦ ᐃᓪᓗᕈᓛᒧᓪᓘᓐᓂᑦ; ᐊᒻᒪᓗ 

o ᐊᓯᖏᓐᓂ ᐊᐅᓪᓚᕈᔾᔨᖃᑦᑕᕐᓂᖅ ᑲᒪᖃᑦᑕᖅᑐᑦ ᓇᒧᓐᖓᐅᔾᔨᓯᒪᓪᓗᑎᑦ.  

ᐃᓕᓐᓂᐊᖅᑐᓕᕆᓃᑦ 

• ᐃᓕᓐᓂᐊᑎᑦᑎᖃᑦᑕᕐᓂᖏᑦ ᐃᒪᓕᕆᓂᕐᒥᑦ ᐊᒻᒪᓗ ᓯᑯᓂᑦ, ᓲᕐᓗ ᑐᑭᓯᒋᐊᕐᕕᑦᑕᓕᒃ ᐃᑲᔫᑎᔅᓴᓂᒃ ᐅᕝᕙᓘᓐᓃᑦ ᐊᑐᖅᓯᒪᔪᓂᒃ 

ᐃᓕᓐᓂᐊᑎᑦᑎᖃᑦᑕᕐᓂᖏᓐᓂ. 

ᖃᐅᓕᔨᓴᕐᓂᖅ ᐅᔾᔨᖅᓱᖃᑦᑕᓂᕐᓗ 

• ᖃᐅᔨᓴᖅᑐᑎᑦ ᐅᔾᔨᓱᖅᑐᑎᓪᓗ ᑕᐃᑲᓂ ᑐᔅᓯᕋᐅᑕᐅᔪᒥᑦ ᓴᕐᕙᕐᔪᐊᕐᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA) ᖃᐅᔨᓴᖅᑎᑦ ᐅᒥᐊᕐᔪᐊᑦ, ᒥᑭᓂᖅᓴᐃᓪᓗ 

ᐅᒥᐊᕐᔪᐊᑦ ᐅᔾᔨᓱᖅᐸᑦᑐᑦ ᐅᒥᐊᑦ, ᑎᖏᕐᕋᐅᑕᓖᑦ ᐳᓪᓚᑦᑐᔫᓂᓪᓗ ᐅᒥᐊᑦ, ᐊᒻᒪᓗ ᖃᐅᔨᓴᖅᑐᑎᑦ ᒪᓕᑦᑐᑎᑦ ᓯᑯᒥᑦ. ᐊᔾᔨᒌᓐᖏᑦᑐᓂᒃ 

ᖃᐅᔨᓴᐅᑎᔅᓴᓂᑦ ᐱᕙᑦᑐᑦ ᐃᒪᐃᑦᑐᓂᑦ: 

o ᓄᓇᓕᓐᓂ ᐊᐅᓚᑦᑎᓪᓗᑎᑦ ᐅᔾᔨᓱᕐᓂᖅ ᓲᕐᓗ ᐃᑲᔪᖅᑐᐃᔪᑦ ᓯᑯᓕᕆᓂᒥᑦ ᑲᒪᒋᔭᐅᔪᓂᒃ ᑖᒃᑯᓂᖓ  SmartICE−ᑯᓐᓂ; 

o ᓇᐅᑦᑎᖅᓱᖅᑏᑦ ᐃᑲᔫᑎᐅᔪᑦ; 

o ᐃᓕᓐᓂᐊᕈᑎᔅᓴᓂᑦ ᖃᐅᔨᓴᕐᓂᕐᒧᑦ ᐃᑲᔫᑎᔅᓴᓂᓪᓗ ᐃᑲᔪᖅᑐᐃᓪᓗᑎᑦ ᓯᓚᑦᑐᖅᓴᕐᕕᔾᔪᐊᓂᑦ, ᓯᓚᑦᑐᖅᓴᕐᕕᓐᓂᑦ; ᐊᒻᒪᓗ 

o ᖃᐅᔨᒪᔭᑐᖃᐅᔪᓂᒃ ᖃᐅᔨᓴᕐᓂᕐᒥᑦ. 

ᑕᕐᕆᔭᓕᐅᖃᑦᑕᕐᓂᖅ 

• ᐊᓯᖏᓐᓂ ᖃᓄᐃᓘᖅᐸᒻᒥᔪᑦ ᑐᔅᓯᕋᐅᑕᐅᔪᒥᑦ ᓴᕐᕙᕐᔪᐊᕐᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA) ᒪᑯᓂᖓ ᐊᔾᔨᓕᐅᕆᓂᖅ ᐱᕙᓪᓕᐊᔪᓕᕆᓂᕐᒥᓪᓗ. 

ᖃᓄᐃᓘᖃᑦᑕᕐᒥᔪᑦ ᐃᒫᒃ: 

o ᐅᓂᒃᑳᓕᐅᖅᑐᑎᑦ ᐊᔾᔨᓕᐅᕆᔪᑦ 

o ᑕᕐᕆᔭᓕᐅᖅᑐᑦ ᒐᕙᒪᐅᓐᖏᑦᑐᓄᑦ ᑲᑐᔾᔨᖃᑎᒌᓐᓄᑦ ᓲᕐᓗ ᓯᓚᕐᔪᐊᒥ ᓂᕐᔪᑎᓕᕆᓂᕐᒧᑦ ᑮᓇᐅᔭᓂᒃ; ᐊᒻᒪᓗ 

o ᐃᓄᓐᓄᑦ ᐱᕙᓪᓕᐊᔪᓄᑦ ᐅᕝᕙᓘᓐᓃᑦ ᐃᓄᓐᓄᑦ ᑐᑭᓯᒋᐊᕐᕕᐅᔅᓴᐅᔪᓂᑦ ᑕᕐᕋᔭᓕᐅᕐᓂᖅ. 

 

 


